
PRAKATA IDEALIST 

"Dunia ini telah menyaksikan bagaimana wanita, 

dengan segala kelembutan yang mereka miliki, 

juga mampu menjadi simbol kekuatan yang tidak 

tergugat. Mereka adalah pemimpin dalam 

keluarga, pembawa perubahan dalam 

masyarakat, dan inspirasi yang tidak pernah 

habis dalam setiap bidang kehidupan. 

Edisi kedua Buku 100 Wanita Inspirasi ini lahir 

daripada keinginan mendalam untuk memberi 

penghormatan kepada wanita-wanita luar biasa 

yang telah mendefinisikan semula erti 

keberanian, kesungguhan, dan kejayaan. Dalam 

setiap kisah yang terkandung, tersirat perjalanan 

luar biasa yang penuh cabaran, tetapi juga 

dipenuhi harapan, pengorbanan, dan kemenangan. 

Sebagai seorang idealis, saya percaya bahawa inspirasi bukan sekadar cerita untuk didengar, tetapi 

nyalaan yang mampu menerangi jalan untuk orang lain. Buku ini adalah refleksi kepada wanita yang 

tidak gentar menghadapi dunia, yang memilih untuk berdiri teguh meskipun angin perubahan bertiup 

kencang. Mereka adalah pembawa obor untuk generasi akan datang, menjadi lambang bahawa tiada 

batasan untuk apa yang boleh dicapai oleh seorang wanita. 

Kejayaan bukan datang dengan mudah. Ia memerlukan kerja keras, keberanian untuk bermimpi, dan 

hati yang tabah menghadapi rintangan. Wanita-wanita dalam buku ini adalah bukti nyata bahawa tekad 

yang kuat mampu mengatasi segala cabaran. Kisah mereka tidak hanya membawa inspirasi, tetapi juga 

pelajaran berharga untuk kita semua—bahawa dalam setiap individu terdapat kekuatan untuk 

mengubah dunia. 

Semoga buku ini menjadi pendorong bagi mereka yang sedang mencari cahaya dalam perjalanan 

mereka. Semoga ia menjadi saksi kepada potensi luar biasa yang ada dalam diri wanita, serta menjadi 

batu loncatan untuk lebih banyak lagi kejayaan dan cerita luar biasa di masa depan. Kepada setiap 

wanita di luar sana, ketahuilah bahawa dunia ini lebih baik kerana kehadiran anda. 

Dengan penuh rasa hormat dan penghargaan, saya persembahkan Buku 100 Wanita Inspirasi Edisi 

Kedua ini sebagai penghormatan kepada wanita-wanita yang telah, sedang, dan akan terus mengubah 

dunia—satu langkah, satu keputusan, dan satu impian pada satu masa." 

 

YBhg Datuk Dg Hajah Khatijah binti Datu Haji Bachtiyal 

Persatuan Usahawan Industri Kecil Dan Sederhana Wanita Bumiputra Sabah (IKSnita)

SEKAPUR SIRIH 

Setinggi-tinggi rasa syukur saya panjatkan kepada Allah 

SWT kerana dengan izinNya, buku 100 Wanita Inspirasi 

berjaya diterbitkan dan menjadi inspirasi kepada para 

pembaca khususnya wanita di luar sana. 

Saya ingin mengucapkan ribuan terima kasih kepada 

semua pihak yang telah banyak membantu dalam 

penyusunan buku ini.  Proses panjang yang melibatkan 

berbagai pihak ini akhirnya menghasilkan karya yang 

membanggakan, dan tanpa dukungan serta kerjasama dari 

berbagai pihak, buku ini tidak akan terwujud. 

Saya juga ingin mengucapkan terima kasih kepada 

pasukan editorial yang telah bekerja keras dalam proses 

penyuntingan. Usaha mereka dalam memastikan setiap 

perincian dan ketepatan maklumat amat bernilai dalam 

menjaga kualiti buku ini. Terima kasih juga kepada para 

penilai yang telah memberikan maklum balas membina 

sehingga buku ini dapat diperhalusi dan ditingkatkan 

kualitinya. 

Tidak dilupakan, saya juga berterima kasih kepada penerbit yang telah memberikan sokongan penuh 

dari awal hingga akhir proses penerbitan. Kejayaan buku ini dicapai melalui kerjasama yang berkesan 

antara semua pihak yang terlibat. 

Akhir kalam, ucapan terima kasih juga ditujukan kepada para wanita inspirasi yang sudi berkongsi cerita 

mereka. Keberanian dan ketulusan anda dalam berkongsi pengalaman hidup akan menjadi pencetus 

semangat kepada banyak lagi wanita di luar sana. 

Semoga buku ini dapat menjadi sumber inspirasi dan motivasi, serta menggalakkan lebih ramai wanita 

untuk terus berusaha bagi mencapai kejayaan dalam pelbagai bidang.  Kepada semua pembaca, 

selamat menyelami kisah-kisah inspirasi ini dan semoga setiap perkongsian yang dibukukan ini dapat 

menjadi teladan dan pemangkin semangat untuk para wanita dalam menjadi ikon inspirasi yang 

seterusnya. 

 

Salam hormat, 

Yang Amat Berbahagia Toh Puan Datuk Seri Panglima (Dr) Hajah Norlidah binti Tan Sri Datuk R.M. 

Jasni 

 



iii 
 

KATA PENGANTAR 

Dengan penuh penghargaan dan rasa rendah 

hati, saya persembahkan edisi istimewa 100 

Wanita Sumber Inspirasi 2024, sebuah koleksi 

karya yang mengangkat kisah-kisah luar biasa 

wanita yang telah memberi impak besar dalam 

pelbagai bidang kehidupan. Buku ini adalah 

penghormatan kepada mereka yang telah 

membuktikan bahawa kejayaan bukan sahaja 

tentang pencapaian material, tetapi juga 

sumbangan mereka kepada masyarakat, bangsa, 

dan negara. 

Wanita-wanita yang diketengahkan dalam buku 

ini berasal dari latar belakang yang pelbagai 

seperti pemimpin korporat, ahli akademik, aktivis, 

usahawan, dan pemimpin masyarakat. Namun, 

mereka semua berkongsi satu nilai yang sama, 

keberanian untuk berimpian besar dan tekad untuk melangkah ke hadapan meskipun berdepan dengan 

pelbagai cabaran. Kisah-kisah mereka bukan sahaja mencerminkan usaha gigih tetapi juga 

menonjolkan kebijaksanaan, inovasi, dan semangat tanpa putus asa dalam menghadapi rintangan. 

Lembaran ini tidak hanya menjadi cerminan kejayaan individu, tetapi juga bukti bahawa wanita mampu 

menjadi agen perubahan dalam setiap lapisan masyarakat. Mereka adalah simbol keberanian yang 

tidak tergugat, inspirasi kepada generasi muda, dan obor harapan untuk masa depan yang lebih 

gemilang. Semoga kisah mereka menjadi pemangkin semangat bagi para pembaca, terutamanya 

wanita untuk terus percaya kepada kekuatan dan potensi diri. 

Edisi ini juga merupakan hasil usaha kolektif yang melibatkan dedikasi dari pelbagai pihak. Saya ingin 

merakamkan setinggi-tinggi penghargaan kepada pasukan editorial, dan semua individu yang telah 

berusaha keras dalam menjayakan penerbitan ini. Tanpa sokongan, idea, dan semangat mereka, 

naskhah ini tidak akan menjadi kenyataan. Saya juga mengucapkan ribuan terima kasih kepada para 

wanita hebat yang sudi berkongsi pengalaman hidup mereka sebagai sumber inspirasi. 

Akhir kata, karya ini bukan hanya satu penghormatan, malah harapan agar lebih ramai wanita mendapat 

dorongan untuk terus melangkah maju, mencipta peluang, dan mengukir kejayaan. Kepada semua 

pembaca, semoga setiap cerita yang terkandung di dalamnya menjadi teladan, panduan, dan pencetus 

semangat dalam usaha mencipta perubahan positif di dunia. 

 

YBhg Prof. Datuk Dr. Hjh. Bibi Florina Abdullah 

Editor, 100 Wanita Sumber Inspirasi 2024 

Wanita Sumber Inspirasi 2024 ini secara langsung dan tidak langsung. 

 

Terima Kasih 

YB Dato Hajjah Hanifah Hajar Taib 

YB Dato Hajjah Hanifah Hajar Taib adalah seorang Ahli Parlimen Malaysia bagi kawasan P213 

Mukah sejak Mei 2018. Beliau kini merupakan Timbalan Menteri Ekonomi Malaysia dalam 

Kerajaan Perpaduan dan Penyelaras Utama bagi pelaksanaan Matlamat Pembangunan 

Mampan (SDG) di Malaysia. 

Semasa penggal pertama YB Dato Hajjah Hanifah Hajar Taib sebagai Ahli Parlimen, beliau 

telah berkhidmat sebagai Timbalan Menteri di Jabatan Perdana Menteri yang menjaga Hal 

Ehwal Sabah dan Sarawak dari Mac 2020 hingga November 2022. Beliau memainkan 

peranan penting dalam menyelaras dan menyokong proses rundingan pelaksanaan 

Perjanjian Malaysia 1963 (MA63). 

YB Dato Hajjah Hanifah Hajar Taib berkelulusan Ijazah Sarjana Muda Sains Pentadbiran 

Perniagaan dari University of San Francisco, California. 

Terdahulu, beliau merupakan seorang usahawan yang melibatkan pengurusan hartanah, 

perhotelan dan media, sebelum menumpukan perhatian kepada politik. YB Dato Hajjah 

Hanifah telah memberi dedikasi yang jitu untuk menerajui beberapa Badan Bukan Kerajaan 

(NGO) dalam pelbagai kapasiti. Beliau juga merupakan salah seorang Ahli Lembaga bagi 

Lembaga Amanah Kebajikan Masjid Negeri Sarawak dan Lembaga Amanah Kebajikan Masjid 

Setia Raja Mukah, Sarawak sejak tahun 2021. 

YB Datuk Hjh Norazlinah Hj Arif 

YB Datuk Hjh Norazlinah Hj Arif dilahirkan pada 1 September 1977. Hasil perkahwinan, beliau 

dikurniakan empat orang cahaya mata dan beliau merupakan anak kedua daripada tujuh 

orang adik beradik. Pendidikan awalnya bermula di Sekolah Kebangsaan Pekan Kunak (kini 

dikenali sebagai Sekolah Kebangsaan Pekan Kunak 1), diikuti pendidikan menengah di 

Sekolah Menengah Kunak dan sekolah menengah atas di Sekolah Menengah Kebangsaan 

Agaseh, Lahad Datu, Sabah. 

Ilmu terus diteroka dengan melanjutkan pelajaran dalam jurusan Ijazah Sarjana Muda 

(Kepujian) Perbandaran dan Perancangan di Universiti Malaya pada tahun 2002. Seterusnya, 

beliau melanjutkan lagi pelajaran dalam bidang Sarjana Pengurusan Perniagaan di Jesselton 

University College pada tahun 2022 dan terus menimba ilmu tanpa lelah apabila kini sedang 

melanjutkan pelajaran ke peringkat Doktor Falsafah di North Borneo University College 

bermula pada tahun 2024. 

Mengenai kerjaya dan liga politik, beliau pernah menjawat jawatan sebagai Pengurus Sumber 

Manusia di Gamalux Oils Sdn. Bhd. dan Mewah Datu Sdn. Bhd. POIC Lahad Datu pada tahun 

2014 hingga 2018. Mula berkecimpung secara serius dalam arena politik pada tahun 2016 

dengan menjawat jawatan sebagai Timbalan Ketua Wirawati Warisan Bahagian Lahad Datu 

dan kemudiannya dilantik sebagai Exco Wirawati Warisan Negeri Sabah. 

Pada tahun 2018, beliau bertanding dan berjaya memenangi kerusi DUN N51 Kunak pada 

Pilihanraya Negeri Sabah yang ke-15. Dengan kemenangan yang dikecapi, beliau dilantik 

sebagai Pembantu Menteri Kesihatan dan Kesejahteraan Rakyat, Negeri Sabah. 

Kepercayaan rakyat terhadapnya masih utuh apabila beliau berhasil mengekalkan kerusi 

DUN N63 Kunak pada Pilihanraya Negeri yang ke-16. 

Selain itu, beliau menyertai Parti Gagasan Rakyat Sabah (PGRS) pada tahun 2022 dan 

menjadi Ketua Bahagian PGRS, Kunak hingga kini. Hasil usaha dan jasa yang beliau 

curahkan telah menjadi inspirasi kepada masyarakat di sekeliling. Kehebatan gaya 

kepimpinan wanita hebat ini mendorong kepada beliau untuk dianugerahkan Pingat Panglima 

Gemilang Darjah Kinabalu (PGDK) yang membawa gelaran Datuk oleh TYT Dipertuan Negeri 

Sabah pada 14 Jun 2024. 

YB Datuk Rina Haji Jainal 

YB Datuk Rina Haji Jainal merupakan wanita kelahiran Tawau, Sabah yang dilahirkan pada 1 

September 1981, telah berkahwin dan dikurniakan dua orang cahaya mata. Beliau yang 

berusia 43 tahun memiliki kelulusan Ijazah Sarjana Muda Komunikasi Pengajian dan 

memegang Sijil Kemahiran Malaysia Tahap 3 dalam bidang terapi. Kepimpinan dirinya yang 

tinggi melayakkan beliau untuk menyandang jawatan Setiausaha Politik kepada Menteri 

Kewangan Negeri Sabah merangkap ADUN N70 Kukusan setelah memenangi Kerusi DUN 

Kukusan dalam Pilihan Raya Negeri (PRN) Sabah 2020 pada usia 39 tahun. 

Sebelum bergraduasi, beliau bekerja sebagai penyelia di stor muzik (Salem Cool Planet) 

sehingga mendapat tawaran pekerjaan sebagai Eksekutif Pemasaran iklan di syarikat majalah 

penerbitan komik hiburan dan gaya hidup (Majalah GEMPAK). Beliau juga pernah 

menyandang jawatan sebagai Naib Puteri Cawangan di Jalan P. Ramlee, Kuala Lumpur. Pada 

tahun 2013, beliau menceburkan diri sebagai pemborong produk herba dan kecantikan sambil 

melanjutkan ilmu kemahiran di Pulau Pinang sehingga berjaya mendapat pengiktirafan 

sebagai terapis wanita, ibu dan anak. 

Terdapat beberapa peristiwa penting yang mengubah hidup dan memotivasikan diri beliau 

untuk sampai ke tahap ini. Pada tahun 2013, beliau mengambil keputusan pulang ke Tawau 

untuk berkahwin sambil menceburi bidang perusahaan keluarga. Wanita hebat ini pernah 

bergelar sebagai Pengurus Pemasaran jenama fesyen gaya hidup antarabangsa (Converse 

Malaysia). Hasil usaha keras beliau, pelbagai pencapaian telah berjaya diterima seperti PR 

Terbaik (Asia Pasifik) dalam kempen Converse 100 Tahun (Converse 100th Century) pada 

tahun 2008 dan Praktis Terbaik (Asia) dalam kempen iklan Converse Acts of Disruption pada 

tahun 2012. 

Pada tahun 2017, beliau menjadi penaja sebagai Ketua Wirawati Kalabakan dan menjadi 

Penolong Pegawai Perhubungan Parlimen Kalabakan pada tahun 2018 serta menjadi Naib 

Ketua Wirawati Pusat pada tahun 2019. Keterampilan dan jati diri yang tinggi melayakkan 

beliau menjadi calon DUN Kukusan dan beliau berjaya memenangi pilihanraya dalam PRN 

Sabah pada tahun 2020. Bermula pada tahun 2022 hingga kini, beliau masih diberi 

kepercayaan memegang jawatan sebagai Setiausaha Politik Kementerian Kewangan Sabah 

di samping menjalankan tanggungjawab sebagai ADUN N70 Kukusan yang berkaliber. 

YB Senator Puan Anna Bell @ Suzieana binti Perian  

YB Senator Puan Anna Bell @ Suzieana binti Perian, dilahirkan pada 2 Julai 1979 di 

Sandakan, membuktikan kecemerlangan akademiknya sejak awal. Beliau menerima 

pendidikan awal di SK Sungai Anib sebelum melanjutkan pelajaran ke SMK Sandakan. 

Kecemerlangannya dalam bidang akademik diteruskan dengan memperoleh Ijazah Sarjana 

Muda Sains Sosial dengan Kepujian dari Universiti Malaysia Sarawak (UNIMAS) pada tahun 

2003. 

Beliau yang kini berkhidmat sebagai Ahli Dewan Negara, dilantik oleh Yang di-Pertuan Agong 

untuk tempoh perkhidmatan dari 5 Mac 2024 hingga 4 Mac 2027. Seorang tokoh wanita 

berwibawa dari Sandakan, Sabah, YB Senator Puan Anna Bell memainkan peranan penting 

dalam pembangunan sosial, politik, dan kebajikan masyarakat, beliau merupakan seorang 

pemimpin politik berpengaruh dan aktif dalam Parti Gabungan Rakyat Sabah (GRS). 

YB Senator Puan Anna Bell memulakan kerjaya profesionalnya sebagai kerani di Man Hing 

Enterprise pada tahun 2003 sebelum beralih ke sektor awam sebagai Pembantu Tadbir di 

Jabatan Hal Ehwal Khas (JASA) pada tahun 2005. Beliau terus mendaki tangga kerjaya, 

memegang pelbagai jawatan penting termasuk Pembantu Penerangan dan Penasihat 

Mahkamah Juvana Kanak-Kanak. Beliau juga pernah menjawat jawatan Pengarah Urusan di 

Syarikat Cooltech Tyres Sdn. Bhd. dan Ahli Lembaga Pengarah di Norsechem (Sabah) Sdn. 

Bhd sejak tahun 2021. 

Dalam arena politik, YB Senator Puan Anna Bell memainkan peranan utama sebagai Ketua 

Wanita Gabungan Rakyat Sabah (GRS) bagi Kawasan Zon 5B dengan memimpin pelbagai 

inisiatif politik dan sosial. Selain itu, beliau adalah Ketua Penerangan Parti Gagasan Rakyat 

Sabah dan Penyelarasan Parlimen GRS bagi P.184 Libaran. Sebelum ini, beliau pernah 

menjadi Ketua Penerangan Srikandi Negeri Sabah bermula dari Oktober 2019 hingga 

Disember 2022. 

Di luar politik, YB Senator Puan Anna Bell aktif dalam pertubuhan bukan kerajaan (NGO), 

antaranya sebagai Pengerusi Kelab Kebajikan Kemajuan Sabah. Beliau juga komited dalam 

pelbagai aktiviti sosial, seperti membantu mangsa bencana kebakaran dan banjir serta 

golongan asnaf dan fakir miskin di kawasan Libaran. Sepanjang perjalanan kariernya, beliau 

telah menerima pelbagai anugerah, termasuk Bintang Setia Kinabalu (BSK) pada tahun 2021 

dan Anugerah Srikandi 2023, Peringkat Daerah Sandakan sempena Sambutan Maulidur 

Rasul. Dedikasinya terhadap masyarakat Sabah menjadikan beliau seorang pemimpin yang 

dihormati. 

Y Bhg Datin Seri Hjh Rokiah Hj Badar 

YBhg Datin Seri Hjh Rokiah binti Hj Badar dilahirkan pada 18 Ogos 1955. Hasil perkahwinan 

bersama suami tercinta, Dato Sri Hj Nasir Tun Hj Sakaran, beliau telah dikurniakan lima orang 

cahaya mata. Kini, beliau memegang jawatan sebagai Naib Ketua Wanita USIA Sabah serta 

Ketua Badan Wanita USIA Bahagian Semporna. 

Pelbagai cabaran yang pernah dilalui semasa beliau menjadi isteri kepada wakil Rakyat Dun 

Senallang Semporna, ketika berkhidmat sebagai Pembantu Menteri serta Menteri Penuh 

dalam Kabinet Kerajaan Negeri Sabah. Beliau merupakan pendukung utama kepada 

kejayaan suami dalam menjalani arus kehidupan untuk sama-sama menghadapi pelbagai 

cabaran mahupun dugaan. Kini, suami beliau telah bersara dari arena politik dan menceburi 

bidang perniagaan bersama-sama YBhg Datin Seri Hjh Rokiah. 

Salah satu kejayaan yang telah dicipta beliau adalah dengan berjaya membina pusat-pusat 

Tahfiz yang bertapak di Negeri Sabah. Beliau yang juga selaku ibu angkat kepada pelajar-

pelajar Tahfiz banyak menyumbang dalam pelbagai segi kepada pusat tahfiz tersebut serta 

sering membawa wanita-wanita Muslimah dibawah pimpinannya untuk terus giat dalam 

menjalankan aktiviti dakwah dan program yang bercorak keagamaan.  

Salah satu Pertubuhan Wanita yang beliau pimpin adalah Badan Wanita USIA Sabah. Beliau 

telah menganjurkan banyak acara keagamaan seperti Manaqib sehingga berjaya ke luar 

negara terutamanya di Pesantren Surialaya Indonesia dengan menziarahi makam-makam 

wali Allah seperti Wali Songo yang berada di Nusantara. Antara kejayaan terbesar beliau 

adalah pernah mengadakan malam Amal Wanita USIA Sabah dengan mendapat jumlah dana 

yang sangat luar biasa. Sejurus selepas itu, beliau dilihat sebagai wanita yang penuh dengan 

karisma serta menjadi sumber inspirasi kepada setiap wanita untuk terus mencapai kejayaan. 

YBhg Datin Seri Hjh Rokiah sentiasa berusaha untuk menjadi ikon yang terbaik kepada semua 

wanita untuk terus memacu kejayaan. Beliau tetap terus tekad dalam usaha menghulurkan 

bantuan terutama kepada mereka yang memerlukan bagi melaksanakan aktivti-aktiviti 

kebajikan dan amal jariah demi menegakkan Agama yang tercinta. 

Ybhg. Dr. Hajah Asmah binti Othman 
 

Ybhg. Dr. Hajah Asmah binti Othman merupakan seorang Ketua Pegawai Eksekutif Pusat 

Penerangan Islam di Majlis Islam Sarawak. Beliau melanjutkan pendidikan pada tahun 1986 

dalam bidang Bachelor in Humanities with Education (Hons) di Universiti Sains Malaysia. 

Beliau menyambung lagi pelajaran ke peringkat Sarjana dan bergraduat pada tahun 1994 

dalam bidang Masters of Education (M.Ed) - Curriculum and Instructions di Institut Aminuddin 

Baki - University of Houston, United States of America. Kecintaannya terhadap ilmu 

membuatkan beliau terus menyambung pelajaran ke peringkat Doktor Falsafah dalam bidang 

Doctorate in Philosophy, PhD. (Sociology) di University of Salford, Greater Manchester, United 

Kingdom pada tahun 2014. 

Kerjaya profesionalnya bermula pada tahun 1986 di Sekolah Menengah Kebangsaan Datuk 

Patinggi Hj. Abd. Gapor, Stampin, Kuching sebagai seorang guru hingga tahun 1993. Pada 

tahun 1994, beliau menyandang jawatan sebagai seorang pensyarah di Maktab Perguruan 

Batu Lintang sebaik sahaja menamatkan Ijazah Sarjana di Amerika Syarikat hingga tahun 

1999. Bermula pada tahun 1999 hingga 2003, beliau menjawat jawatan sebagai Ketua 

Penolong Pengarah (Penilaian Tahap Kecekapan) di Jabatan Ketua Menteri Sarawak (Unit 

Pengurusan Sumber Manusia). Seterusnya pada tahun 2004, beliau dilantik sebagai 

Pemangku Pengarah Pentadbiran CMD, Gred Utama VU7 (tambahsentara) di Unit 

Pentadbiran, Jabatan Ketua Menteri. 

Pada tahun 2004 hingga 2005, beliau bertugas di Jabatan Ketua Menteri Sarawak sebagai 

Ketua Penolong Pengarah (Pentadbiran) dan beralih ke Kementerian Pembangunan Sosial 

dan Urbanisasi, Sarawak pada tahun 2005 hingga 2008. Pada tahun 2013 hingga 2019, beliau 

diberi kepercayaan untuk memimpin sebagai Ketua Bahagian Pembangunan Masyarakat di 

Kementerian Kerajaan Tempatan dan berhijrah pula ke Kementerian Pendidikan Sains dan 

Penyelidikan Teknologi Sarawak pada tahun 2019 hingga 2021. Sehingga kini, beliau 

menumpahkan bakti bersama Majlis Islam Sarawak sebagai seorang insan yang amat 

disegani. 

Pelbagai pencapaian dan bakat telah berjaya diserlahkan dan beliau sangat aktif turut serta 

melibatkan diri bersama-sama komuniti dan juga NGO. Kehebatan dirinya membuatkan beliau 

layak untuk menerima pelbagai anugerah dan pengiktirafan. Pada tahun 1987, beliau telah 

menerima Pingat Emas Wanita UMNO untuk Siswazah Cemerlang dari Universiti Sains 

Malaysia. Seterusnya, beliau menerima Pingat Perkhidmatan Setia (PPS- Sarawak) pada 

tahun 2000 dan Pingat Perkhidmatan Bakti (PPB- Sarawak) pada tahun 2002. Terkini, beliau 

dianugerahkan Pegawai Bintang Kenyalang (PBK- Sarawak) pada tahun 2020. 

Datuk Dr Rose Nani binti Mudin 

Datuk Dr Rose Nani binti Mudin dilahirkan pada 8 Jun 1963 di Kota Kinabalu, Sabah. Beliau 

merupakan seorang Pakar Epidemiologi dan Pakar Perubatan Kesihatan Awam yang 

berkelayakan dengan mempunyai pengalaman begitu besar apabila pernah memegang 

jawatan-jawatan tinggi di Kementerian Kesihatan Malaysia. Kini, beliau bekerja dan 

menyandang jawatan sebagai Profesor Madya di Management and Science University (MSU), 

Shah Alam, Selangor. 

Beliau dilantik sebagai Lembaga silih ganti di Roll Back Malaria (RBM), kerjasama untuk 

menghapuskan malaria yang mewakili Kawasan Pilihan Raya Asia Pasifik dari 1 Mei 2024 

hingga 30 April 2026. Beliau mempunyai lebih dari 20 tahun pengalaman dalam Pengurusan 

Program, Kesihatan Awam dan Penyakit Bawaan Vektor serta berjaya mengetuai program 

penghapusan malaria di Malaysia dan memberi vaksin kepada 1.3 juta orang menggunakan 

vaksin AstraZeneca. Dari tahun 2016 hingga 2021, beliau menyelaraskan Jawatankuasa 

Pakar Zika Kebangsaan dan mengetuai Kumpulan Kerja Teknikal Kursus Integrated Vector 

Management (IVM), usaha bersama WHO, APMEN, ACT Malaria, dan Kementerian 

Kesihatan Malaysia. 

Datuk Dr Rose Nani mempunyai pengalaman luas, termasuk pernah menjadi seorang 

Pegawai Perubatan, Pegawai Kesihatan, Pegawai Anestesiologi, Pegawai Epidemiologi, 

Pegawai Kesihatan Daerah, Perunding Kanan dalam Perubatan Kesihatan Awam, Ketua 

Sektor Penyakit Bawaan Vektor, Timbalan Pengarah, dan Pengarah Kesihatan Negeri Sabah. 

Anugerah yang diperolehi pula merangkumi Ikon Maal Hijrah di Peringkat Negeri Sabah tahun 

2023, Panglima Gemilang Darjah Kinabalu (PGDK), Anugerah Ikon Wanita, Anugerah 

Perkhidmatan Cemerlang dan pelbagai lagi. 

Berbagai Penyelidikan dan Penerbitan yang telah berjaya beliau jalankan dan terbitkan. 

Beliau sering membuat pembentangan di pelbagai persidangan tempatan dan antarabangsa 

mengenai pencegahan dan kawalan denggi terutamanya. Beliau pernah menjadi pensyarah 

jemputan untuk berkongsi mengenai topik Denggi kepada pelajar latihan EIP, dan menjadi 

mentor kepada pelajar di Universiti Malaya serta Universiti Sains Malaysia. 

Tidak ternilai sumbangan yang telah beliau berikan sama ada di peringkat Kementerian, 

Kebangsaan mahupun Antarabangsa. Antaranya, sebagai Sekretariat dan Penyelaras bagi 

Kursus International Integrated Vector Management (IVM) yang dijalankan di Malaysia sejak 

tahun 2011 hingga 2021, Ahli Jawatankuasa Draft Charge Committee, Majlis Perubatan 

Malaysia dari tahun 2022 hingga 2024, serta Pengerusi Kumpulan Kerja Kawalan Vektor di 

Asia Pacific Malaria Elimination Network (APMEN) dari tahun 2018 hingga 2021. 

Datuk (Dr) Hajah Zaiton Haji Ajamain 

Datuk (Dr) Hajah Zaiton Ajamain dilahirkan pada 1 Disember 1952 di Kampung Buang 

Sayang, Papar, Sabah dan mempunyai kelulusan B.A. Hons. English Language / Linguistics 

dari University of Newcastle Upon-Tyne, England. Beliau mendapat pendidikan awal di 

Tamparuli, Papar, Tuaran dan Kota Belud, Sabah serta pendidikan menengah di Papar, 

Labuan dan Maktab Sabah di Kota Kinabalu. Beliau mempunyai pengalaman profesional 

dengan latar belakang pelbagai di mana beliau telah berkhidmat dalam berbagai jawatan 

termasuk Penterjemah, Penolong Pegawai Penerangan serta Ketua Bahagian Promosi dan 

Pengiktirafan di Dewan Bahasa dan Pustaka, Kuala Lumpur.  

Bakatnya dalam menulis puisi bermula pada tahun 1968, dan menerbitkan puisi pertamanya 

pada tahun 1969. Beliau mempunyai pelbagai nama pena, tetapi menggunakan nama 

sebenarnya sejak tahun 1970 dan nama pena Ajza Lailatul Farhan sejak tahun 1990. Beliau 

mula menulis cerpen pada tahun 1970, dan menghasilkan kritikan, makalah, esei, bahasa, 

sastera serta budaya dan berhasil mendapat pelbagai hadiah dan penghargaan, termasuk 

Hadiah Sastera Perdana Malaysia 2006/2007, Tokoh Penyair Islam Sabah, 1995 (DBP-

MUIS), menerima Anugerah Kehormat Doctor of Letters (Dr.) daripada World Congress of 

Poets pada tahun 2013 dan Anugerah Tokoh Mahrajan Persuratan dan Kesenian Islam 

Nusantara pada 15 Mei 2015 daripada Kerajaan Negeri Sabah. 

Kewibawaannya dalam bidang bahasa dan persuratan menyebabkan beliau dikurniakan 

Pingat Bintang Setia Kinabalu (BSK) pada tahun 1999 dan Panglima Gemilang Darjah 

Kinabalu (PGDK) yang membawa gelaran “Datuk” serta Anugerah Budayawan Wanita 

Cemerlang daripada Kerajaan Negeri Sabah pada tahun 2018. Beliau sangat aktif dalam 

bidang kesenian dan pernah menjadi Setiausaha dan Ketua 1 Anak Seni, Pengasas Kelab 

Puisi DBP Cawangan Sabah, dan pelbagai lagi. Karya-karya berbentuk puisi, cerpen dan 

cerita rakyat kebanyakannya terpilih untuk diantologikan seperti Gema Membelah Gema 4 

(1978), Semantan (1985), Kencana (2006), dan banyak lagi. 

Beliau juga menghasilkan esei atau kritikan sastera dan sering menjadi panel hakim atau 

Ketua Hakim untuk pertandingan menulis puisi, cerpen dan esei di peringkat negeri dan 

kebangsaan. Beliau sering membentangkan kertas kerja dalam bidang bahasa, sastera dan 

budaya di peringkat negeri, kebangsaan mahupun antarabangsa. Selepas bersara, beliau 

terlibat sebagai pembimbing bengkel penulisan puisi, penterjemah, penilai dan penyunting 

buku, memfokuskan pada buku sastera, cerita bergambar kanak-kanak, puisi dan novel, serta 

terpilih untuk mengulas karya puisi tersiar dalam majalah dan akhbar. 

Datuk Adeline Leong 

Datuk Adeline Leong merupakan anak jati Sabah yang telah dikurniakan dua orang cahaya 

mata hasil perkahwinan bersama pasangan hidup, Casey Leong. Wanita ini mempunyai  

kelulusan Ijazah Sarjana Muda Sastera dalam Pengajian Asia serta Diploma Lepasan 

Siswazah dalam bidang Perpustakaan dan berjaya menjadi wanita pertama sebagai seorang 

Pengarah Jabatan Negeri apabila beliau menyandang jawatan sebagai Pengarah 

Perpustakaan Negeri Sabah bermula tahun 1973 hingga 1998. 

Beliau juga merupakan wanita pertama yang dilantik sebagai Yang Dipertua Majlis 

Perbandaran di Malaysia, serta berkhidmat sebagai Yang Dipertua Majlis Perbandaran Kota 

Kinabalu dan Sandakan. Jasanya cukup besar apabila dapat mentransformasikan Kota 

Kinabalu sebagai sebuah bandar dan Sandakan sebagai Bandar Alam Semula Jadi. Beliau 

kini merupakan seorang Pengarah IEC, sebuah agensi perundingan pendidikan dan Pusat 

Bahasa Inggeris, serta Rakan Kongsi Urusan IEC Midas, iaitu sebuah Syarikat Acara. 

Pada tahun 2016 hingga 2018, beliau berkhidmat sebagai Ketua Misi Malaysia ke Taiwan dan 

Presiden Pusat Persahabatan dan Perdagangan Malaysia. Dari tahun 2018 hingga 2020 pula, 

beliau bekerja sebagai perunding untuk TC Management Corporation Services Sdn Bhd. 

Selain itu, beliau juga pernah berkhidmat sebagai Pengerusi Lembaga Penasihat 

Perpustakaan Negara dan Lembaga Pengarah IDS Sabah sejak tahun 1986. 

Pelbagai jawatan kepimpinan yang pernah beliau sandang termasuk Pengerusi Majlis 

Penasihat Wanita Sabah, Presiden Persatuan Usahawan dan Profesional Wanita Sabah. 

Beliau juga telah terlibat dalam Jaycees International, sebuah organisasi pembangunan 

kepimpinan untuk golongan muda, serta memegang jawatan di peringkat tempatan, 

kebangsaan dan antarabangsa. Beliau merupakan wanita pertama menjadi Presiden 

Kebangsaan Jaycees Malaysia pada tahun 1984 dan memegang jawatan sebagai Gabenor 

Daerah Antarabangsa Toastmasters, Daerah 51 pada tahun 1998. 

Beliau juga merupakan seorang tokoh terkemuka dalam seni persembahan di mana beliau 

berjaya mengasaskan SPArKS dan menjadi Presiden dari tahun 2006 hingga 2010. Buat 

julung-julung kalinya, beliau menganjurkan Festival Jazz KK dan Festival Filem Antarabangsa 

KK. Usaha beliau telah menarik minat orang ramai terhadap seni dan meningkatkan bilangan 

artis tempatan di Sabah. Gaya kepimpinannya yang terserlah menyebabkan beliau telah 

dilantik menganggotai Majlis Tadbir Yayasan Sime Darby dan Pengerusi ENSEARCH 

Cawangan Sabah.  

Datuk Arlinsia Agang 

Datuk Arlinsia Agang ialah anak jati Sabah dari daerah Kota Marudu yang lahir daripada latar 

belakang keluarga petani. Beliau merupakan Setiausaha Politik kepada Timbalan Ketua 

Menteri I merangkap Menteri Pertanian, Perikanan dan Industri Makanan Sabah. 

Pada tahun 2004 hingga 2005, beliau pernah bekerja sebagai Pentadbir dan Eksekutif Akaun 

di Yong Kee Distribution Sdn Bhd serta Eksekutif Jualan dan Produk di DPBS Holding Sdn 

Bhd pada tahun 2006. Seterusnya, beliau juga merupakan Pengarah di Bigdeal Empire Sdn 

Bhd dan Pemilik Kafe dan Restoran iaitu O’lala, Sokid Cafe dan 22 Speedmart, serta pemilik 

Reka Bentuk and Percetakan (Infinite Design and Printing) hingga kini. Beliau turut memegang 

jawatan sebagai Setiausaha Politik kepada Timbalan Ketua Menteri I dan Menteri Pertanian, 

Perikanan dan Industri Makanan Sabah, Ketua Pegawai Pembangunan P.180 Keningau, 

Pegawai Khas Ahli Parlimen P. 180 Keningau dan ADUN 32 Tambunan, juga sehingga kini. 

Penglibatan beliau dalam bidang politik pula adalah sebagai seorang Timbalan Setiausaha 

Agung Parti STAR pada tahun 2011. Selain itu, beliau juga merupakan Timbalan Bendahari 

Agung Parti Solidariti Tanah Airku di StarSabah pada tahun 2016 dan Ketua Y Generation di 

Parti StarSabah pada tahun 2018. Sehingga kini, beliau diberi kepercayaan untuk memegang 

jawatan sebagai Penyelaras Parlimen P.180 Keningau dan DUN N. 32 Tambunan, serta 

Bendahari Agung Parti Solidariti Tanah Airku di StarSabah. 

Datuk Arlinsia Agang sangat aktif melibatkan diri dalam aktiviti sosial apabila menyandang 

jawatan sebagai Pengerusi Youths (PMM) SIB Pekan Menggatal pada tahun 2002. Di 

samping itu, beliau juga merupakan Timbalan Bendahari Agung Pemuda Pemudi (PMM) 

Sidang Injil Borneo Sabah pada tahun 2005 serta Presiden Pertubuhan Angkatan Warisan 

Anak Sabah (AWAS) pada tahun 2010. Pada tahun 2014 hingga 2015, beliau pernah 

menganjurkan Kem Kepimpinan di Tambunan, Beaufort dan Kota Belud  

Sepanjang kerjaya dan kariernya, wanita hebat penuh inspirasi ini telah menerima beberapa 

anugerah besar iaitu Darjah Kebesaran Ahli Setia Darjah Kinabalu (ASDK), Anugerah Wanita 

Cemerlang IKSnita, Darjah Kebesaran Panglima Gemilang Darjah Kinabalu (PGDK), serta 

penerima Anugerah 100 Wanita Inspirasi Sabah pada tahun 2024. 

Datuk Eva Susau 

Datuk Eva Susau (née Wong Chui Moi) merupakan anak kelahiran Kota Kinabalu, Sabah 

yang dilahirkan pada 12 September 1959. Beliau dikurniakan tiga orang cahaya mata hasil 

perkahwinannya bersama Ignatius Susau. Beliau memegang jawatan sebagai Ketua Pegawai 

Operasi di Agensi Insurans Intan dan mempunyai kelulusan Diploma Insurans dan Diploma 

Psikologi (Kaunseling), Ijazah Sarjana Muda Sains (BSc. N.H.), serta Sarjana dalam 

Pengajian Teologi. 

Beliau menunjukkan kebolehannya dalam kepimpinan dan pengurusan organisasi dengan 

lebih dari 40 tahun pengalaman dalam kedua-dua sektor awam dan swasta. Kerjaya beliau 

yang cemerlang telah diiktiraf dengan pelbagai anugerah termasuk Panglima Gemilang 

Darjah Kinabalu (PGDK) pada tahun 2016, Ahli Setia Darjah Kinabalu (ASDK) pada tahun 

2008, Bintang Setia Kinabalu (BSK) pada tahun 2005, dan Anugerah Wanita Cemerlang 

Negeri Sabah pada tahun 2013. 

Datuk Eva memainkan peranan aktif dalam pelbagai NGO. Beliau merupakan Presiden 

Society for the Sabah Heart Fund (SOSHF) sejak tahun 2021 dan turut terlibat sebagai ahli 

lembaga pelbagai organisasi seperti Sabah Women Advisory Council dan Sabah State 

Council of Social Services. Komitmen beliau tidak terhenti di situ; beliau juga adalah ahli 

seumur hidup badan-badan seperti The Heart Foundation of Malaysia dan Sabah Women 

Entrepreneurs & Professionals Association (SWEPA). 

Sumbangan utama beliau termasuk menganjurkan kempen kesedaran kesihatan jantung dan 

mengumpul dana untuk membantu kanak-kanak dengan penyakit jantung kongenital 

mendapatkan pembedahan di Kuala Lumpur dan Korea. Beliau juga berjaya menubuhkan 

Halfway Home bagi menyokong usaha SOSHF. Selain itu, beliau gigih menyokong inisiatif 

pendidikan dan kesihatan untuk golongan belia, wanita luar bandar, dan kanak-kanak yang 

memerlukan. 

Datuk Eva Susau dikenali sebagai seorang pemimpin yang berdedikasi dan berorientasikan 

hasil dengan rekod prestasi yang kukuh dalam khidmat masyarakat dan penglibatan NGO. 

Beliau memberikan sokongan berterusan kepada kanak-kanak di kawasan luar bandar, 

memperjuangkan hak dan pendidikan kanak-kanak, dan menyumbang kepada inisiatif 

kesihatan. Dedikasinya untuk memperbaiki kehidupan dan memupuk perubahan positif 

memberi inspirasi yang begitu besar kepada masyarakat. 

Datuk Fatimah Shara Haji Ahmad Noor 

Datuk Fatimah Shara Haji Ahmad Noor dilahirkan pada 10 Julai 1963 di Daerah Semporna, 

Sabah. Beliau yang kininya berusia 57 tahun sudah mendirikan rumah tangga bersama 

pasangan tercinta, Abdullah Fariz Teo dan hasil daripada perkahwinannya, beliau telah 

dikurniakan lima orang cahaya mata. Beliau mendapat pendidikan dalam bidang Sarjana 

Muda Pengurusan Perniagaan dan menetap di Penampang, Kota Kinabalu, Sabah. 

Beliau mempunyai pengalaman bekerja sebagai Pengarah di Unik Pesona Sdn. Bhd. dan 

Borneo Target Sdn. Bhd., serta sebagai Pengarah Urusan Syarikat Jasa Aktif Sdn. Bhd. 

Sehingga kini, beliau aktif memegang jawatan dalam bidang politik iaitu Naib Ketua Bahagian 

UMNO merangkap Pengerusi Biro Ekonomi & Keusahawanan UMNO Bahagian P.172 Kota 

Kinabalu. Terdahulu, beliau memegang jawatan sebagai Naib Ketua Wanita UMNO, Ketua 

Wanita UMNO, serta Pengarah II Jentera Pilihanraya Kawasan Dun Luyang Parlimen Kota 

Kinabalu. 

Selain itu, beliau turut menyandang jawatan dalam Agensi dan Persatuan sebagai Pengerusi 

PIBG di Sekolah Menengah Maktab Sabah dan Penaung Koperasi Setia Sabah. Beliau juga 

pernah dilantik sebagai Timbalan Pengerusi dan Pengerusi Gagasan Badan Ekonomi 

Masyarakat Bumiputra Sabah (GABEM). Antara pingat dan penghargaan yang diterima oleh 

beliau adalah Sijil Penghargaan Bakti serta Penganugerahan Pingat Kebesaran Negeri 

Sabah, Bintang Setia Kinabalu (BSK), Ahli Setia Darjah Kinabalu (ASDK), dan Panglima 

Gemilang Darjah Kinabalu (PGDK) yang membawa gelaran Datuk. 

Sepanjang perhidmatan, beliau sering menyertai aktiviti politik dan kemasyarakatan serta 

mengadakan Program Keusahawanan, memberi sumbangan sebuah tangki air ke Sekolah 

Agama Sembulan dan sumbangan berbentuk wang tunai kepada tabung PIBG sekolah. Di 

samping itu, beliau turut memberi bantuan dan sumbangan kepada anak-anak kurang upaya, 

rumah-rumah orang tua serta anak-anak yatim. Beliau juga sering mengadakan majlis 

berbuka puasa bersama ketua bahagian dan anak-anak yatim serta balu-balu. Datuk Fatimah 

turut turun padang membantu jentera pilihanraya, mengadakan Program Keusahawanan di 

Tabung Haji bersama dengan peniaga-peniaga kecil, serta mengadakan aktiviti silaturahim 

bersama ibu bapa SM Maktab Sabah. 

Datuk Hajah Raya Erom 

Datuk Hajah Raya Erom dilahirkan pada 20 April 1962 di Kampung Selupoh, Tuaran, Sabah. 

Beliau merupakan seorang tokoh yang dihormati, terkenal sebagai penulis, sukarelawan, dan 

aktivis masyarakat. Pendidikan awal beliau bermula di Sekolah Rendah Selupoh, Tuaran 

(1969-1975), diikuti oleh Maktab Sabah, Kota Kinabalu (1976-1981), dan akhirnya 

menamatkan pengajian di Universiti Sains Malaysia pada tahun 1986. 

Sebagai tokoh masyarakat, Datuk Hajah Raya telah menerima pelbagai pengiktirafan. Beliau 

adalah wanita Malaysia pertama yang menerima Anugerah Forbes Asia pada tahun 2008 atas 

sumbangan besar dalam bidang filantropi. Prinsip hidupnya, "Tuhan memberikan kita rezeki 

untuk dikongsi bersama," telah menjadi panduan bagi kerja-kerja amal beliau selama lebih 20 

tahun. Menerusi Yayasan Kebajikan Suria, beliau banyak membantu golongan kurang 

bernasib baik seperti anak yatim, anak-anak miskin, dan keluarga yang memerlukan. 

Di samping itu, beliau turut aktif dalam seni dan sastera, menghasilkan pelbagai karya 

termasuk antologi sajak dan cerpen. Bakatnya dalam bidang penulisan mula terserlah sejak 

usia sembilan tahun, dan beliau pernah memenangi Deklamasi Sajak Peringkat Negeri 

Sabah. 

Beliau juga menerima beberapa penghargaan lain, antaranya Pingat Panglima Gemilang 

Darjah Kinabalu (PGDK), Anugerah Tokoh Sukarelawan Kebajikan Wanita Sabah, Anugerah 

Khas Tokoh Belia Wanita, dan Anugerah Maulidur Rasul. Selain itu, beliau memegang pangkat 

kehormat sebagai Penolong Kanan Komisioner Penjara dan menerima anugerah kehormat 

Datuk Hajah dari YBM Kementerian Dalam Negeri pada tahun 2023. 

Sebagai seorang isteri kepada Datuk Seri Panglima Salleh Tun Mohd. Said Keruak, mereka 

dikurniakan empat orang cahaya mata: Mohd. Syarulnizam, Syazeera, Mohd. Hafeez, dan 

Syeera. Dalam kesibukannya memegang tanggungjawab Pengerusi Yayasan Suria, Datuk 

Hajah Raya tetap meluangkan masa untuk menulis dan melukis, mencerminkan dedikasinya 

kepada keluarga, masyarakat, dan negara. 

Datuk Hjh Aini Hj Safar 

Datuk Hjh Aini binti Hj Safar dilahirkan pada 26 Jun 1956 yang bertempat di Wilayah 

Persekutuan (WP) Labuan. Beliau tinggal di Kampung Sungai Labu WP Labuan, dan bekerja 

sebagai kontraktor serta sebagai seorang peniaga. Beliau yang berbangsa Kedayan 

menamatkan pendidikannya pada peringkat Sijil Pelajaran Malaysia (SPM) di Sekolah 

Menengah Membidai WP Labuan. 

Kini, beliau merupakan seorang ahli perniagaan dalam arena kontraktor yang begitu hebat. 

Terdahulu, beliau mula berkecimpung dalam bidang politik sebagai ahli UMNO biasa pada 

tahun 1985. Beliau kemudiannya menjadi Ketua Wanita UMNO Bahagian pada tahun 1991 

dan memegang jawatan selama 27 tahun hingga ke tahun 2018. Sebagai pengiktirafan, beliau 

telah mendapat pengurniaan Darjah Kebesaran Bintang dan Pingat Wilayah Persekutuan 

pada 1 Februari 2012 yang membawa gelaran Datuk (PMW). Pada tahun 2018, beliau telah 

membuat keputusan untuk meletakkan jawatan sebagai Ketua Wanita UMNO. 

Wanita berkaliber ini pernah menyandang beberapan jawatan di beberapa buah organisasi. 

Antaranya, beliau menyandang jawatan di Majlis Pembangunan Wanita dan Keluarga 

(MPWK) dari tahun 2006 hingga 2013. Selain itu, beliau turut memegang jawatan sebagai Ahli 

Panel Penasihat Klinik Kesihatan PPPIC dari tahun 2010 hingga 2014. Datuk Hjh Aini juga 

memegang jawatan sebagai Pengerusi Penyelaras Anti-Dadah Wilayah Persekutuan Labuan 

selama tiga tahun serta menyandang sebagai Anggota Majlis Penasihat Perbadanan Labuan 

pada tahun 2008 hingga 2009.  

Datuk Hajah Ruhsimah @ Rosimah Haji Zakaria 

Datuk Hajah Ruhsimah @ Rosimah Haji Zakaria dilahirkan pada 11 Oktober 1951, di Kudat, 

Sabah. Beliau menetap di negeri kelahirannya yang tercinta iaitu di Taman Ujana Kingfisher, 

Kota Kinabalu, Sabah. Wanita hebat ini merupakan seorang ibu tunggal dan dikurniakan lima 

orang cahaya mata yang sentiasa memberi kekuatan buat beliau untuk terus memacu 

kejayaan. Beliau menamatkan pendidikannya pada peringkat Malaysian Certificate of 

Education (MCE). 

Beliau memulakan karier pada tahun 1971 sebagai Kerani di Kementerian Pertanian & 

Perikanan Sabah dan kemudian berpindah ke Jabatan Kerja Raya pada tahun 1972. Beliau 

juga berkhidmat sebagai Kerani Kanan di Bahagian Akaun, Pemasaran Lembaga Kemajuan 

Tanah Negeri Sabah dari tahun 1972 hingga 1996, dan kemudiannya menjadi Setiausaha 

kepada Timbalan Pengerusi Lembaga Kemajuan Tanah Negeri Sabah. Di samping itu, beliau 

pernah mennyandang jawatan sebagai Pengerusi, Ahli Lembaga, Penolong Pengurus Projek 

di beberapa buah organisasi dan diakhiri sebagai Pengarah Urusan Firasjaya Sdn Bhd pada 

tahun 1997 hingga 2023. 

Pelbagai pencapaian yang telah dikecapi sebagai seorang ahli sukarelawan dan dalam arena 

politik. Bermula pada tahun 1967 hingga 1979, beliau melibatkan diri sebagai ahli St. John 

Ambulans di Kota Kinabalu, dan kemudiannya bekecimpung di beberapa organisasi seperti 

PEWASA, PUSPANITA, dan Ahli Rukun Tetangga Sembulan Baru. Kepimpinannya dalam 

UMNO terserlah apabila diberi kepercayaan menyandang jawatan sebagai Ketua Wanita 

UMNO Bahagian P.172 Kota Kinabalu, Bahagian P.151 Tanjung Aru dan pelbagai lagi. Beliau 

turut memegang banyak jawatan termasuk Pengerusi, Exco, Naib Ketua Bahagian serta Ahli 

Jawatankuasa. Kini, beliau diberi tanggungjawab sebagai Ketua Bahagian Parti Gagasan 

Rakyat (PGRS) DUN Luyang.  

Gaya kepimpinannya cukup memberi kesan dan inspirasi kepada seluruh organisasi beliau 

untuk bergerak lebih maju dalam mencapai peningkatan prestasi. Hasil daripada segala 

sumbangan dan bakti yang cukup luar biasa beliau curahkan, pelbagai Pingat Kebesaran 

Anugerah Kerajaan Negeri Sabah telah dianugerahkan kepada Datuk Hajah Ruhsimah. 

Pingat yang diterima merangkumi Bintang Setia Kinabalu (BSK) pada tahun 1995, Ahli Darjah 

Kinabalu (ADK) pada tahun 2000 dan Ahli Setia Darjah Kinabalu (ASDK) pada tahun 2006. 

Selain itu, beliau turut menerima Anugerah Kesatria Mangku Negara (KMN) pada tahun 2012 

dan Pingat Panglima Gemilang Darjah Kinabalu (PGDK) yang membawa gelaran Datuk pada 

tahun 2014. 

Datuk Hjh Zahra Ismail (@ Evelyn Gertrude Gomes) 

Datuk Hjh Zahra Ismail (@ Evelyn Gertrude Gomes) merupakan anak kelahiran Kampung 

Limbahau Papar, Sabah dan dilahirkan pada 25 Januari 1945. Beliau mendirikan rumah 

tangga bersama suami tercinta, Datuk Hj.Mohamed Ismail Bin Mohd Yassin @ M.Y.Ismail (D). 

Penglibatannya bersama Persatuan Sukarela dan Politik begitu aktif  di semua peringkat sama 

ada di peringkat Negeri Sabah, kebangsaan mahupun antarabangsa. Bermula dari tahun 

1970 hingga kini, beliau mempunyai pengalaman yang cukup luas dalam kepelbagaian 

organisasi dan pernah menyandang jawatan sebagai Pengerusi, Penasihat, Ahli Lembaga 

dan Jawatankuasa pada peringkat Negeri Sabah. Begitu juga di peringkat kebangsaan dan 

antarabangsa, hampir tiga dekad lamanya beliau begitu komited melaksanakan 

tanggungjawab terhadap apa sahaja jawatan dan tugas yang diberi. 

Komitmen dan prestasi yang begitu cemerlang ditonjolkan dalam setiap apa yang dilakukan 

membuatkan beliau layak untuk menerima pelbagai anugerah. Pada tahun 1988, beliau 

menerima anugerah Ahli Darjah Kinabalu (ADK) diikuti Ahli Setia Darjah Kinabalu (ASDK) 

pada tahun 1995 dan Panglima Gemilang Darjah Kinabalu (PGDK)  yang membawa gelaran 

Datuk pada tahun 2002. Jasanya terhadap masyarakat bersama pertubuhan bukan kerajaan 

menyebabkan beliau terpilih sebagai Ikon Wanita Terunggul Kemasyarakatan pada tahun 

2018. 

Anugerah yang diterima bukan hanya sekadar di peringkat negeri. Kecemerlangannya turut 

diakui hingga ke peringkat kebangsaan dan antarabangsa apabila berjaya menempa nama 

menerima beberapa anugerah yang begitu berprestij. Antaranya, beliau menerima Anugerah 

Presiden Paling Cemerlang oleh Jaycees Malaysia pada tahun 1981, Tokoh Wanita oleh 

National Council Of Women’s Organisation Malaysia (NCWO) pada tahun 1987, Senator JCI 

oleh Jaycees International, Coral Gables, USA pada tahun 1982 serta Certified Member 

Trainer (CMT) Jaycees International Coral Gables, USA pada tahun 1993. 

Datuk Hjh Zahra Ismail turut aktif menyertai kongres, persidangan dan konvensyen di 

peringkat antarabangsa terutamanya sebagai ketua perwakilan ke beberapa negara seperti 

Singapura, Jepun, Korea, Afrika Selatan, Kanada dan banyak lagi. Di samping itu, beliau 

bergiat aktif bersama Persatuan Wanita Sabah (PEWASA) menyertai Associated Country 

Women of The World (ACWW) di Hamilton, Kanada, Asean Confederation of Women’s 

Organisation (ACWO) di Thailand dan Brunei serta Associated Country Women of The World 

(ACWW) di Brunei dan Sarawak. 

Datuk Lim Henn Jin @ Margaret Lim 

Datuk Margaret Lim, atau nama penuhnya Lim Henn Jin @ Margaret Lim, dilahirkan pada 7 

Oktober 1958 di Sandakan, Sabah. Beliau merupakan seorang profesional dalam bidang 

kesihatan dan pemimpin masyarakat yang aktif dalam kerja sukarela serta politik. Datuk 

Margaret Lim mendapat kelayakan sebagai Jururawat Berdaftar Negeri dan Bidan Bertauliah 

Negeri. Beliau turut memiliki Diploma Pengurusan Sumber Manusia Profesional, Diploma 

dalam Pengajian Pengurusan dari UK, dan Ijazah Sarjana Muda Sains (Kepujian) dari 

University of Huddersfield, UK. 

Kerjayanya dalam bidang kesihatan bermula sebagai jururawat dan bidan di beberapa 

hospital utama di Sabah. Beliau pernah berkhidmat sebagai Penyelia Perkhidmatan Klinikal 

dan Jurulatih Serantau Asia Tenggara untuk Persatuan Perancang Keluarga Sabah sebelum 

menjadi Pengurus Wilayah Agensi Pemantauan Pemeriksaan Perubatan Pekerja Asing 

Sabah & Labuan. Kemudian, beliau menjadi Ketua Pegawai Eksekutif Kumpulan Permai 

Poliklinik sehingga bersara pada tahun 2016. 

Selain itu, beliau turut terlibat dalam bidang perniagaan dengan menguruskan pusat kesihatan 

alternatif seperti Sundew Reflexology & Wellness Centre dan Sundance Reflexology & 

Wellness Centre. Datuk Margaret Lim aktif dalam pertubuhan kebajikan, terutamanya dalam 

penjagaan paliatif bagi pesakit kronik dan kanser. Beliau telah berkhidmat dalam Pertubuhan 

Perkhidmatan Paliatif Kota Kinabalu sejak tahun 1997 dan pernah menjadi Presiden 

organisasi tersebut dari tahun 2008 hingga 2016. 

Beliau juga memainkan peranan penting dalam Lions Clubs International sejak tahun 1999 

dan kini merupakan Setiausaha Kabinet bagi District 308-A2. Dalam arena politik, beliau 

merupakan ahli aktif dalam MCA dan dilantik sebagai Pengerusi Jawatankuasa Kesihatan & 

Kebajikan Masyarakat MCA Sabah sejak 2023. Beliau juga pernah menjadi ahli Jawatankuasa 

Pusat Wanita MCA Kebangsaan serta memegang beberapa jawatan dalam MCA Sabah dari 

2005 hingga 2018. 

Sebagai pengiktirafan terhadap sumbangannya, Datuk Margaret Lim menerima beberapa 

anugerah kepimpinan dan khidmat sukarela, termasuk Anugerah Kepimpinan Lions Clubs 

Antarabangsa 2022-2023, Anugerah Ahli Darjah Kinabalu (ADK) pada tahun 2009 dan 

Anugerah Panglima Gemilang Darjah Kinabalu (PGDK), yang membawa gelaran "Datuk" 

pada tahun 2015. Selain kerja sukarela, beliau juga aktif dalam usaha menyelamatkan haiwan 

terbiar, meminati muzik, membaca, dan melancong, Datuk Margaret Lim terus menyumbang 

kepada masyarakat melalui kepimpinan dan dedikasi beliau dalam bidang kesihatan, 

kebajikan, dan politik di Sabah. 

Dato’ Hjh Norhyati Hj Mohd Ismail 

Dato’ Hjh Norhyati Hj Mohd Ismail dilahirkan pada 17 Oktober 1954 di Kuching, Sarawak. 

Beliau bergraduat dalam bidang Komunikasi Massa (Penyiaran) dari Institut Teknologi MARA, 

Shah Alam dan menyambung pengajian dalam bidang MBA (Pengurusan) dari Queensland 

University di Australia. Anak jati Sarawak ini merupakan seorang Pengerusi Sarawak Media 

Group yang sentiasa menerajui transformasi utama ke era pendigitalan. Kerjayanya bermula 

pada tahun 1978 di mana beliau memulakan karier sebagai Penolong Penerbit Televisyen di 

RTM Sarawak setahun selepas tamat pengajian. 

Pada tahun 1991, beliau dilantik sebagai Controller of TV RTM Sarawak, Bintang Kecil dan 

Bintang P. Ramlee daripada program radio kepada penerbitan TV dan menjadikan RTM 

Sarawak sebagai hos bagi dua program eksklusif setiap dua tahun sekali. Tahun 1998 menjadi 

sejarah apabila beliau merupakan wanita Sarawak pertama dilantik sebagai Pengarah RTM 

Sarawak setelah memegang beberapa jawatan kanan RTM di peringkat negeri dan 

persekutuan. Sekali lagi beliau mencipta rekod sebagai Ketua Pengarah Radio Televisyen 

Malaysia wanita pertama pada tahun 2011 hingga 2014 dan dilantik sebagai Kolonel 

(Kehormat) Sukarela TUDM pada tahun 2012 di mana beliau merupakan wanita media 

pertama yang dianugerahkan penghormatan sedemikian. 

Menjelang tahun 2020 hingga 2023, beliau dilantik sebagai Pengerusi Sarawak Media Group 

(SMG) dan merupakan salah satu perintis dalam penubuhan SMG yang diperbadankan pada 

April 2018. Pada tahun 2020 hingga 2022, beliau merupakan Ahli Lembaga Pengarah FINAS 

dan menjadi rakyat Sarawak pertama dilantik ke dalam lembaga pengarah. Beliau juga 

merupakan Ahli Lembaga Pengarah Lembaga Pelancongan Sarawak dan Ahli Lembaga 

Pengarah Majlis Islam Sarawak masing-masing pada tahun 2022 hingga 2024 dan tahun 

2021 hingga 2024. 

Beliau sangat bergiat aktif bersama badan amal dan sukarelawan seperti ahli kepada Alumni 

Asia-Pacific Broadcasting Union (ABU), Angkatan Zaman Mansang Sarawak (AZAM), Ahli 

Panel di Pusat Penerangan Islam Sarawak, Majlis Wanita dan Keluarga Sarawak serta 

pelbagai lagi. Dua tahun berturut turut beliau menerima Anugerah Perkhidmatan Cemerlang 

RTM pada tahun 1992 dan 1993. Selain itu, beliau turut menerima Anugerah Q RTM pada 

tahun 2003, Anugerah Seri Angkasa pada tahun 2006, Anugerah Pingat Perkhidmatan 

Cemerlang (PPC) dan Pingat SETIA (Sarawak) pada tahun 2000, Darjah Kebesaran Panglima 

Setia Bintang Sarawak (PSBS) yang membawa gelaran Dato’ pada September 2007 serta 

Anugerah Ketua Menteri, Kepimpinan Wanita, Hari Wanita Sarawak pada tahun 2020. 

Datu Dr. Hjh Rashidah Hj Bolhassan 
 

Datu Dr. Hjh Rashidah Hj Bolhassan ialah seorang tokoh terkemuka dan pakar dalam bidang 

pengurusan pengetahuan. Kepakaran beliau amat penting dalam menubuhkan, mengubah 

serta memimpin organisasi pengetahuan, mempamerkan jangkaan berwawasan untuk 

pembangunan masyarakat dan kesejahteraan komuniti.  

Beliau merupakan Ketua Pegawai Eksekutif pertama Pustaka Negeri Sarawak pada tahun 

2003 hingga 2020. Tumpuannya diberi kepada akses saksama yang merangkumi 

pengetahuan, pendigitalan, memupuk budaya membaca dan pembelajaran sepanjang hayat, 

memperoleh pengiktirafan untuk inovasi strategik serta kepimpinannya. Komitmen beliau 

untuk mempromosikan budaya membaca dan literasi digital terbukti dalam inisiatifnya 

mewujudkan kit bacaan awal serta program literasi digital untuk komuniti akar umbi, 

mempamerkan dedikasinya untuk memperkasakan individu melalui akses kepada maklumat. 

Datu Dr. Hjh Rashidah yang mempunyai kelulusan Doktor Falsafah dalam Sistem Maklumat 

dari Victoria University, Wellington, serta Ijazah Sarjana Muda dan Sarjana dalam bidang 

Sains Perpustakaan telah dilantik sebagai Setiausaha Tetap di Kementerian Pembangunan 

Wanita, Kanak-Kanak dan Kesejahteraan Komuniti pada tahun 2021 hingga 2022. Pada tahun 

2023, beliau telah dilantik sebagai penasihat di Kementerian Pelancongan, Industri Kreatif 

dan Seni Persembahan, Sarawak dengan memberi tumpuan kepada perlindungan warisan, 

pemeliharaan, harta intelek pengetahuan orang asli, dan tadbir urus. 

Pelbagai pengiktirafan berjaya diperolehi termasuk gelaran kehormat 'Datu' pada tahun 2021 

daripada Kerajaan Negeri Sarawak yang mengiktiraf beliau atas sumbangan di peringkat 

tempatan dan antarabangsa. Peranan kepimpinan beliau dalam pelbagai organisasi, majlis 

dan jawatankuasa menunjukkan keupayaannya untuk menyatukan pihak berkepentingan, 

memacu usaha kolaboratif, dan menyokong isu seperti celik huruf serta pemeliharaan warisan 

budaya dan keterangkuman mempamerkan pengaruhnya dalam membentuk dasar dan 

inisiatif dalam bidang ini . 

Penglibatannya dalam projek antarabangsa, seperti Kongres SeDunia Perpustakaan dan 

Maklumat anjuran IFLA menggariskan impak dan kepimpinan global beliau dalam 

mempromosikan perkongsian pengetahuan dan pembangunan profesional dalam sektor 

perpustakaan dan maklumat. Komitmen beliau terhadap khidmat masyarakat melalui inisiatif 

seperti Yayasan Fatma-Habibah dan kerjasama dengan organisasi seperti Kechara Soup 

Kitchen menunjukkan dedikasinya terhadap tanggungjawab sosial dan memberi impak positif 

kepada masyarakat serta mempamerkan nilai belas kasihan dan perkhidmatannya kepada 

insan lain. 

Datin Hajah Wahida Mardiana Norsalim 

Datin Hajah Wahida Mardiana binti Norsalim, dilahirkan pada 16 Ogos 1971 di Sabah, berasal 

dari keturunan Jawa dan kini sudah berumah tangga. Beliau kini menetap di Taman Landmark, 

Penampang, Sabah, bersama keluarga tercinta. Melalui perkahwinannya,beliau dikurniakan 

lima orang cahaya mata yang terdiri daripada dua lelaki dan tiga perempuan.  

Beliau merupakan Pengarah Urusan Dynamic Tours Travel & Incentive Sdn Bhd, yang 

diasaskan pada tahun 2008, pernah bekerjasama dengan duta Eropah untuk menjayakan 

program “Welcome Friends of Malaysia”. Syarikat ini menyediakan pelbagai pakej 

pelancongan termasuk pakej Haji dan Umrah, selain khidmat sewa kenderaan. Sebagai 

tambahan, syarikat ini memberi bimbingan kerjaya kepada graduan universiti. Di bawah 

kepimpinan Datin Wahida, syarikat ini menerima anugerah berprestij seperti Most Innovative 

Award 2024 dan ASEAN Trusted Award 2023-2024. Anugerah ini mengiktiraf inovasi dan 

reputasi antarabangsa beliau dalam industri pelancongan, meningkatkan imejnya sebagai 

perintis dan inovator.  

Datin Wahida juga aktif dalam pelbagai organisasi bukan kerajaan. Antaranya, beliau pernah 

menjadi Bendahari Kehormat Mutiara GRS pada tahun 2021 hingga 2023 dan kini memegang 

jawatan sebagai Pengerusi Biro Pelancongan sejak tahun 2023. Selain itu, beliau merupakan 

Pengarah Informasi bagi United Sabah Islamic Affairs dan Penaung Persatuan Muslimah 

Convert Sabah, di mana beliau berperanan aktif dalam membantu dan memupuk 

kebahagiaan dan kekitaan dalam kalangan wanita mualaf dan ibu tunggal. 

Komitmen beliau terhadap agama terserlah melalui penganjuran program ceramah agama 

dengan tokoh seperti Ustaz Abdul Somad dan Ustazah Oki Setiana Dewi. Beliau turut 

menyumbang kepada pendidikan dan pembangunan masyarakat dengan memberikan derma 

kepada institusi agama. Datin Wahida juga aktif dalam aktiviti rekreasi seperti berbasikal, 

mendaki, dan bermain boling. Semangat beliau dalam bidang sukan mencerminkan gaya 

hidup seimbang yang diamalkannya. 

Dengan sumbangan besar dalam sektor pelancongan, masyarakat, dan agama, Datin Hajah 

Wahida Mardiana adalah inspirasi kepada wanita lain, membuktikan bahawa kejayaan boleh 

dicapai dengan dedikasi, integriti, dan semangat berkhidmat kepada masyarakat. 

Datin Hjh Mahran Firusah Hj Sandikong 

Datin Hjh Mahran Firusah Hj Sandikong, dilahirkan di Sungai Kinabatangan sebelum 

pembentukan Malaysia pada tahun 1963. Membesar di Sandakan, beliau mendapat 

pendidikan awal di sana sebelum melanjutkan pengajian ke Universiti Teknologi MARA (UiTM) 

Shah Alam pada tahun 1972. Di situlah beliau bertemu jodoh dengan suami tercinta, Datuk Hj 

Ahmad Bahrom Titingan, seorang anak kelahiran Tawau. Hasil perkahwinan, beliau 

dikurniakan dua orang puteri yang menjadi kebanggaan iaitu Lailawati Julie ABT dan Farah 

Puterinegara ABT.   

Pada usia 34 tahun, suami beliau diberi amanah besar sebagai Wakil Rakyat kawasan 

Balung, Tawau bermula pada tahun 1981 hingga 1994. Ketika itu, beliau masih muda dengan 

berusia 30 tahun, namun beliau bertekad untuk menjadi isteri yang memahami setiap 

tanggungjawab suami. Sebagai pasangan hidup, beliau sentiasa berada di sisi suami, tidak 

kira waktu senang mahupun sukar. Sokongan beliau bukan sekadar di rumah, tetapi juga 

dalam setiap perjuangannya untuk masyarakat.   

Walau bagaimana sibuknya tugas suami, beliau tidak menjadikan itu alasan untuk sekadar 

menjadi pemerhati. Datin Hjh Mahran Firusah berusaha untuk turut menyumbang kepada 

komuniti. Setiap kali menghadiri majlis bersama suami, beliau menggunakan peluang itu 

untuk beramah mesra dengan masyarakat dan memahami keperluan mereka. Dalam masa 

yang sama, beliau turut berkhidmat sebagai setiausaha di bawah syarikat milik bapa 

mertuanya. Pada tahun 1985 hingga 1994, beliau diberi kepercayaan memegang jawatan 

Timbalan Pengerusi Islam Negeri Sabah.   

Datin Hjh Mahran Firusah percaya bahawa seorang isteri pemimpin bukan hanya perlu 

menyokong di belakang tabir, tetapi juga perlu memainkan peranan aktif dalam 

membangunkan masyarakat. Di samping itu, beliau adalah seorang insan yang mahu menjadi 

isteri yang memahami tugas suaminya, sambil berdiri sendiri dan mencipta nama untuk 

memberi manfaat kepada masyarakat.   

Perjuangan hidup beliau sekeluarga tidak mudah, tetapi diakhirnya membuahkan hasil yang 

begitu manis buat masyarakat sekeliling. Beliau amat menghargai sokongan rakyat Balung, 

Tawau, yang tidak putus-putus mendampingi dan mempercayai suaminya sepanjang 

kerjayanya. Datin Hjh Mahran Firusah berharap semoga usaha kecil yang diberikan memberi 

kebaikan yang berpanjangan buat semua. 

Datin Nursyahirah Gagayan Abdullah 

Datin Nursyahirah Gagayan Abdullah atau nama penanya Vinnie Nursyahirah dilahirkan pada 

1 Julai 1977. Anak kelahiran Sabah ini berusia 47 tahun dan berbangsa Rungus. Beliau telah 

berkahwin dan kini menetap di Kota Belud, Sabah. Beliau ingin menjalani kehidupan dengan 

penuh kesederhanaan di samping keinginan untuk sentiasa berbakti, beramal dan memberi 

inspirasi kepada kehidupan orang lain. 

Beliau telah mendapat pangkat 1 semasa pendidikan menengah di Sekolah Menengah Lok 

Yuk Kudat, Sabah dalam peringkat Sijil Pelajaran Malaysia. Kemudiannya, beliau 

menyambung pengajian dalam Diploma Pengurusan Perniagaan di Universiti Utara Malaysia 

(UUM) Sintok, Kedah diikuti Ijazah Pengurusan Perniagaan di Asia E University (AEU) dari 

tahun 2015 hingga 2017. 

Kini, beliau merupakan Pengasas dan Pengarah Urusan ARS V SDN BHD, iaitu sebuah 

syarikat yang mengeluarkan pakaian ready-to-wear untuk wanita dan lelaki bermotifkan Etnik 

Sabah. Beliau juga merupakan seorang penulis buku serta Pengarah Urusan Dapur 

Tempasuk Cafe. Selain itu, beliau turut menyandang jawatan sebagai Ketua Penyelaras Pusat 

Khidmat Rakyat DUN N.09 Tempasuk, Kota Belud di samping menjadi Pengarah Urusan 

Tempasuk Cultural Village Sdn. Bhd. 

Pelbagai pencapaian, sumbangan dan anugerah yang diperolehi hasil daripada misi dan 

harapan yang jelas dalam kerjayanya. Beliau memartabatkan budaya dan tradisi masyarakat 

Sabah melalui rekaan-rekaan kontemporari dengan mengetengahkan motif-motif dari 

pelbagai etnik di Sabah. Selain itu, beliau turut berkemahiran dalam seni rekaan fesyen dan 

jahitan, pengurusan akaun serta penulisan. Beliau mempunyai pengalaman berkhidmat 

sebagai guru sandaran tidak terlatih selama tujuh tahun, sebagai Pengarah Urusan Teguh 

Gemilang Sdn. Bhd. serta Ketua Pegawai Eksekutif (CEO) Syarikat Warisan Teguh Gemilang 

Sdn Bhd. 

Pencapaian yang dikecapi beliau sehingga kini adalah beliau dilantik dan diberi kepercayaan 

menjadi Pengerusi Persatuan Kebajikan Amal Kasih Kota Belud (Per-Kasih). Selain itu, beliau 

merupakan penulis Buku 57 Resipi Masakan Tradisional Dapur Tempasuk Siri 1 dan Buku 57 

Resipi Kuih Tradisional Tempasuk Kota Belud Sabah Siri 2. Beliau juga menyandang jawatan 

Pengerusi Penganjur Program Sabah Street Fashion Show 2023 dan mendapat Johan 

Pertandingan Mereka Pakaian Kontemporari Tradisi Sabah Peringkat Negeri pada tahun 

2019. 

Datin Profesor Dr Hjh Rohani Hj Arshad 
 

Datin Profesor Dr Hjh Rohani Hj Arshad dilahirkan pada 3 Julai 1952. Beliau telah memulakan 

kerjaya sebagai jururawat sejak 51 tahun yang lalu di Sydney, Australia. Selepas itu, beliau 

pulang ke tanah air dan berkhidmat di Pusat Perubatan Universiti Malaya (PPUM) sebagai 

Jururawat (Staff Nurse), Pengurus Jururawat (Ward Sister) dan juga Pegawai Jururawat 

Kanan (Matron). Sebaik sahaja beliau bergraduat dalam Sarjana Pendidikan Kejururawatan 

dari University of Edinburgh, beliau bertugas di Universiti Malaya selama 15 tahun sebagai 

Pensyarah Kanan dan Ketua Jabatan Kejururawatan. 

Sebaik sahaja bersara, beliau berkhidmat di salah sebuah universiti swasta iaitu MAHSA 

Universiti sebagai Pengarah Pusat Pengajian Pascasiswazah dan masih lagi bertugas 

sehingga kini di mana beliau memegang jawatan sebagai Profesor Adjung. Selaku seorang 

Ahli Jawatankuasa Kurikulum Kejururawatan Malaysia, beliau menyediakan dan menilai 

kurikulum bagi program BSc, MSc serta Pascasiswazah. Selain itu, beliau dilantik sebagai 

ahli jawatankuasa kecil lawatan tapak untuk Medical Research Ethics Committee (MREC) di 

PPUM. 

Beliau juga merupakan seorang penulis yang berjaya menerbitkan lima buah buku dan baru 

sahaja menghasilkan sebuah buku yang bertajuk ‘Effective Communication in Nursing’ serta 

merupakan Jururawat Malaysia pertama menulis buku autobiografi yang bertajuk ‘The Impact 

of Being a Nurse’. Atas dasar komitmen, semangat dan kecemerlangan sumbangannya, 

beliau menjadi satu-satunya Jururawat Malaysia yang menerima dua kali anugerah Tokoh 

Jururawat Malaysia pada tahun 2008 oleh Kementerian Kesihatan Malaysia dan Tokoh 

Jururawat Malaysia (Pendidikan) pada tahun 2014 oleh Persatuan Jururawat Malaysia. 

Anugerah Kecemerlangan pernah diterima sebanyak tiga kali dan pernah menerima Anugerah 

Dedikasi dari Universiti Malaya. 

Misi beliau adalah untuk memperkasa, memperkaya dan meningkatkan komuniti penjagaan 

kesihatan terutamanya kepada Jururawat. Kepakaran beliau terhadap kepimpinan dan 

pengurusan amat dikagumi. Sejak tahun 2008, beliau mengadakan seminar, bengkel dan 

webinar dalam bidang ini untuk Kesihatan Awam dan Swasta, organisasi di Malaysia, 

Indonesia, Pakistan dan Brunei. Sehingga ke hari ini, beliau masih aktif menjalankan 

persidangan antarabangsa, seminar dan bengkel untuk seluruh Jururawat. 

Profesor Dr. Zarina Awang 

Profesor Dr. Zarina Awang ialah seorang profesional perubatan yang cemerlang, pemimpin 

akademik yang berwibawa, dan seorang wanita berdedikasi dengan semangat juang yang 

tinggi. Anak kedua kepada Dr. Hj Awang Mohd Amin dan Hjh Sapura Ismail, ahli keluarganya 

merupakan pejuang akademik dalam pelbagai bidang seperti undang-undang, kejuruteraan 

serta pengkomputeran. Beliau kini memegang jawatan sebagai Dekan Fakulti Perubatan di 

Lincoln University College, Selangor, dan telah menyumbang secara meluas dalam bidang 

pengurusan kesihatan, anestesiologi, dan pendidikan perubatan sepanjang kerjayanya yang 

menjangkau lebih daripada tiga dekad. 

Perjalanan akademik beliau bermula dengan memperoleh Ijazah Doktor Perubatan (M.D.) dari 

Universiti Kebangsaan Malaysia (UKM) pada tahun 1986, diikuti oleh Sarjana Perubatan 

(Anestesiologi) pada tahun 1994 di universiti yang sama. Beliau seterusnya melengkapkan 

Sarjana Sains dalam Pengurusan Kesihatan dari University of Wales, Swansea, United 

Kingdom pada tahun 2022. Latar belakang pendidikan yang pelbagai ini membentuk asas 

kepakaran beliau dalam anestesiologi, penjagaan intensif, dan pengurusan kesihatan. 

Dalam kerjaya awalnya, Profesor Dr. Zarina bertugas sebagai pakar bius di Hospital Kuala 

Lumpur, di mana beliau mengumpul pengalaman mendalam dalam penjagaan kritikal dan 

anestesia pembedahan. Beliau kemudian menjadi pengarah pengurusan Hospital Danau Kota 

dan berkhidmat sebagai tenaga pengajar utama dalam farmakologi serta perubatan 

kecemasan di institusi terkenal seperti Universiti Pertahanan Nasional Malaysia (UPNM). 

Sebagai Dekan sejak tahun 2020, Profesor Dr. Zarina memainkan peranan penting dalam 

meningkatkan kualiti akademik, menjalin kerjasama antarabangsa, dan membimbing pelajar, 

tenaga pengajar serta staf. Beliau menyelia program sarjana muda dan pascasiswazah dalam 

pelbagai disiplin perubatan seperti anatomi, fisiologi, dan kesihatan awam. 

Di luar bidang akademik, Profesor Dr. Zarina aktif dalam organisasi profesional seperti Majlis 

Perubatan Malaysia, Persatuan Anestesiologi Malaysia, dan Persatuan Perubatan 

Antarabangsa Tzu Chi (TIMA). Beliau juga terlibat dalam kerja kemanusiaan, termasuk 

memberi khidmat sukarela di klinik pelarian, Selayang dan Kumpulan sokongan di Yayasan 

Basmi Kemiskinan Serendah, Selangor dengan menyediakan tuisyen untuk calon Sijil 

Pelajaran Malaysia (SPM). 

Profesor Dr. Zarina dihormati dan disegani ramai kerana kepimpinan strategiknya, dedikasi 

terhadap pendidikan perubatan, dan komitmen kepada kesejahteraan masyarakat. Sebagai 

seorang isteri dan ibu kepada tiga anak, beliau mengimbangi kecemerlangan profesional 

dengan komitmen peribadi terhadap keluarga dan perkhidmatan komuniti. 

Profesor Zahrah Saad 

Profesor Zahrah Saad adalah seorang tokoh terkemuka dalam bidang kejururawatan dan 

kepimpinan akademik. Beliau kini menjawat jawatan sebagai Pengarah Hubungan 

Antarabangsa di Universiti MAHSA, peranan yang dipegangnya sejak tahun 2020. Sebelum 

itu, beliau telah menyandang pelbagai jawatan penting, termasuk sebagai Dekan Fakulti 

Kejururawatan dan Perbidanan di Universiti MAHSA dari tahun 2005 hingga 2019. 

Kelayakan akademik beliau meliputi pelbagai peringkat pengajian tinggi, termasuk Doktor 

Falsafah (PhD) dalam Kepimpinan Pendidikan dari Phoenix University, Amerika Syarikat. Di 

samping itu, beliau juga memegang Sarjana Sains Pengurusan dari Universiti Utara Malaysia 

(UUM), serta beberapa sijil seperti Penjagaan Warga Emas dari Universiti Chiangmai, 

Thailand, Pediatrik dari Universiti Alabama USA, dan Kejururawatan Bencana dari Universiti 

Tokyo, Jepun. 

Kerjaya profesional beliau bermula sebagai jururawat pada tahun 1974, dengan pengalaman 

yang luas di hospital-hospital utama di Malaysia, termasuk Hospital Besar Sarawak dan 

Hospital Alor Setar. Dengan berbekalkan pengalaman yang luas, beliau melangkah ke dunia 

pendidikan kejururawatan, bermula sebagai Pengajar Kejururawatan di Kolej Kejururawatan 

Melaka sebelum dilantik sebagai Pengetua di beberapa kolej kejururawatan utama. 

Sebagai seorang pendidik, Profesor Zahrah telah menyumbang lebih dari 30 tahun 

pengalaman mengajar lebih 25,000 jam dalam bidang kejururawatan, termasuk kursus seperti 

pengurusan dan kepimpinan kejururawatan, etika, dan penjagaan warga emas. Beliau juga 

dikenali dengan usaha dalam pembangunan kurikulum dan penyelidikan kejururawatan, 

termasuk kajian tentang imej kejururawatan di Malaysia. 

Selain pencapaian akademik, Profesor Zahrah aktif dalam pelbagai persatuan profesional, 

termasuk menjadi penasihat kepada Persatuan Kejururawatan Islam Malaysia (INAM) dan 

anggota panel Lembaga Kejururawatan Malaysia. Usaha beliau diiktiraf dengan pelbagai 

anugerah, seperti Anugerah Perkhidmatan Cemerlang dan Tokoh Jururawat Malaysia 

(Pendidikan) oleh Kementerian Kesihatan Malaysia pada tahun 2015. 

Sebagai mentor dan penasihat, beliau membimbing generasi profesional kejururawatan 

seterusnya, memastikan mereka bersedia dengan baik terhadap peranan mereka. Dengan 

dedikasi kepada kejururawatan, pendidikan, dan pembangunan masyarakat, Profesor Zahrah 

terus memberi inspirasi sebagai seorang pemimpin dan pendidik yang luar biasa. 

 



50 
 

 
 

 



51 
 

Dr. Dayang Hanani binti Abang Ibrahim 

Dr. Dayang Hanani Abang Ibrahim dilahirkan pada 24 Mac 1976, kini memegang jawatan 

sebagai Timbalan Pengarah di Akademi Digital dan Tenaga Hijau di Pusat Kecemerlangan 

Teknologi Sarawak (CENTEXS). Beliau bertanggungjawab menyelia program akademik, 

pentadbiran, penyelidikan dan pembangunan, serta menjalin kerjasama dengan industri di 

bawah naungan akademi tersebut. Sebelum ini, beliau merupakan pensyarah kanan di Fakulti 

Sains Komputer dan Teknologi Maklumat (FCSIT), Universiti Malaysia Sarawak (UNIMAS). 

Beliau memiliki Kedoktoran dalam Sains Komputer dari University of Newcastle Upon Tyne, 

United Kingdom, Ijazah Sarjana dalam Pengurusan dan Sistem Maklumat dari Monash 

University, Australia, dan Ijazah Sarjana Muda Sains Komputer (Kepujian) dari Universiti 

Teknologi Malaysia (UTM). Tambahan pula, beliau melengkapkan program pascasiswazah 

dalam Data Sains dan Analitik Perniagaan di Universiti Texas di Austin. Dr. Dayang juga 

merupakan Jurulatih Utama Bertauliah dalam Pemikiran Komputasional oleh Malaysia Digital 

Economy Corporation (MDEC). 

Bidang yang diminati beliau merangkumi tenaga hijau, analitik data, pemikiran komputasional, 

sistem teknologi, inovasi warisan budaya, pembelajaran khidmat masyarakat, perindustrian, 

dan pembangunan komuniti. Dengan pengalaman lebih 24 tahun, beliau telah berkhidmat 

sebagai pensyarah, penyelidik, perunding, dan pengamal pembangunan. 

Dr. Dayang juga telah memainkan peranan penting dalam pelbagai jawatan di peringkat 

kebangsaan dan antarabangsa, termasuk penyelaras pembelajaran khidmat masyarakat, 

pemimpin kluster untuk inisiatif warisan pintar, dan anggota beberapa jawatankuasa strategik 

seperti Digital Inclusivity Initiatives. Beliau juga sering dijemput sebagai penceramah di 

pelbagai platform, termasuk Simposium Tenaga Hijau 2023 dan acara teknologi digital 

CENTEXS. 

Di samping itu, beliau telah memenangi 17 anugerah termasuk Pingat Perkhidmatan Bakti 

(PPB) 2019, Anugerah Perkhidmatan Cemerlang, Anugerah R&D, Anugerah Kertas Kajian 

Terbaik, Pingat Penghargaan SCB Anak Sarawak, serta Anugerah Inovasi Naib Canselor 

2011. Dengan lebih daripada 30 penerbitan jurnal dan projek-projek inovasi, Dr. Dayang terus 

memberi sumbangan yang besar kepada perkembangan teknologi, tenaga hijau, dan komuniti 

di Malaysia serta peringkat antarabangsa dan terus berdedikasi memajukan bidang teknologi 

serta pembangunan mampan di Sarawak. 

Dr Mazrina Mohamed Ibramsah 
 

Dr Mazrina Mohamed Ibramsah dilahirkan pada 7 Disember 1974 dan merupakan anak 

kelahiran Pulau Pinang. Beliau ialah Timbalan Ketua Pengarah Malaysia Productivity 

Corporation (MPC), sebuah agensi di bawah Kementerian Pelaburan, Perdagangan dan 

Industri (MITI) yang bertanggungjawab memacu produktiviti dan daya saing Malaysia. 

Sebagai seorang ketua projek yang mahir dan berdedikasi, Dr Mazrina mempunyai 

pengalaman luas dalam mengurus inisiatif pembaharuan tadbir urus dan pemodenan sektor 

awam di Malaysia serta mempunyai rekod prestasi yang cemerlang dalam mentadbir proses 

pelbagai fungsi yang kompleks, inovasi dan projek pendigitalan selama hampir 24 tahun. 

Beliau telah diiktiraf dengan dua anugerah kecemerlangan bagi program Doktor Falsafah 

Pembangunan Sumber Manusia pada tahun 2013 dan Anugerah Akademik Terbaik 

Keseluruhan untuk program Diploma Sains Pengurusan pada tahun 2004. Sewaktu 

bertanggungjawab sebagai Pengarah Wilayah Utara pada tahun 2019 hingga 2021, 

kepimpinan beliau memainkan peranan penting dalam merealisasikan Projek E10: Inisiatif 

Permit Pembinaan Express bersama Majlis Perbandaran Kulim dan Negeri Kedah. MPC 

memudahkan inisiatif untuk mengurangkan masa pembinaan, proses dan prosedur dalam 

membangunkan kilang pembuatan daripada purata dua tahun kepada sepuluh bulan sahaja. 

Kini, model tersebut dicontohi oleh Kulai Johor dan majlis tempatan yang lain.  

Tahun 2023 menyaksikan sumbangan beliau dalam Reformasi Sektor Awam (STAR) yang 

ditunjukkan melalui kejayaan dalam mempercepatkan proses permohonan ekspatriat bagi 

meningkatkan prestasi ekonomi. Keupayaannya untuk menyelami, mencipta penyelesaian 

dan memudahkan lebih daripada 20 kementerian dan agensi menyaksikan pengurangan 

masa pemprosesan yang drastik dari 90 hari kepada lima hari menggunakan Platform 

Tetingkap Tunggal. 

Pada masa ini, beliau mengetuai dua projek utama. Projek yang pertama adalah Academy in 

Industry (AiI) melalui inisiatif PEMUDAH bagi memudahkan industri untuk pembangunan 

bakat dan peningkatan kemahiran menggunakan sinergi kolaboratif dengan pemain industri 

manakala projek yang kedua adalah meningkatkan keupayaan Perusahaan Mikro, Kecil dan 

Sederhana (PMKS) bagi menaik taraf dan mencapai standard antarabangsa menggunakan 

syarikat sempadan / MNC termasuk St Micro, Inari, Vitrox, Key Sight, Western Digital dan 

Perodua. 

Dr. Nurfazillah Siriman 

Dr. Nurfazillah binti Siriman adalah seorang profesional yang berdedikasi dalam bidang 

pengurusan kesihatan dan keusahawanan, dengan pengalaman selama 14 tahun. Beliau 

dilahirkan dan dibesarkan di Kundasang, Ranau. Pendidikan awalnya bermula di SK Tansau 

Putatan dan SK Pekan Nabawan sebelum melanjutkan pelajaran ke Sekolah Menengah Sains 

Sabah dan Matrikulasi di Labuan. Beliau kemudian memperoleh Ijazah Sarjana Muda dalam 

bidang pengurusan kesihatan dari Universitas Airlangga, Surabaya. 

Sejak memulakan kerjaya pada tahun 2010, Dr. Nurfazillah telah mencatat pelbagai 

pencapaian cemerlang. Beliau memulakan kerjayanya di HQE1 dan Hospital Likas sebelum 

bertugas di beberapa klinik gigi, termasuk Klinik Pergigian Luyang, Putatan, Penampang, dan 

Ranau. Pada tahun 2015, beliau membuka klinik pergigian pertama miliknya di Lok Kawi, 

diikuti oleh cawangan kedua di Tanjung Aru pada tahun 2020. 

Sebagai seorang doktor gigi yang dihormati, Dr. Nurfazillah bukan sahaja memberikan 

penjagaan gigi yang berkualiti kepada komuniti, tetapi juga menyumbang kepada kemajuan 

penjagaan kesihatan gigi di Sabah. Beliau telah menjadi inspirasi kepada ramai melalui 

dedikasi dan semangatnya dalam bidang pergigian. 

Beliau juga aktif dalam aktiviti komuniti, termasuk menganjurkan sesi kesedaran kesihatan 

pergigian untuk kanak-kanak. Dalam satu acara, beliau bersama pasukan kliniknya melawat 

tadika tempatan untuk memberikan pendedahan tentang kesihatan gigi dengan cara yang 

menyeronokkan. Usaha ini menyerlahkan keprihatinannya terhadap kesejahteraan 

masyarakat dan peranan pentingnya dalam meningkatkan kesedaran penjagaan gigi dalam 

kalangan generasi muda. 

Di samping kerjayanya, Dr. Nurfazillah juga merupakan seorang ibu kepada lima anak dan 

menjalani kehidupan keluarga yang bahagia. Komitmennya terhadap kerjaya dan keluarga 

mencerminkan etika kerja yang kuat dan nilai-nilai yang teguh. Dr. Nurfazillah terus menjadi 

simbol kepimpinan dan kecemerlangan dalam penjagaan pergigian, dengan dedikasi untuk 

membina hubungan yang berterusan dan kepercayaan dengan pesakitnya. 

Dr. Rahmawati Andi Samsiar 
 

Dr. Rahmawati Andi Samsiar dilahirkan pada 22 September 1972 di Kota Kinabalu, Sabah. 

Beliau yang berketurunan Dusun Bugis ini merupakan seorang wartawan, penulis dan 

pendidik. Karya-karya kreatif beliau pernah diterbitkan secara antalogi bersama beberapa 

penerbit dan juga Dewan Bahasa dan Pustaka.Beliau juga melibatkan diri secara aktif dalam 

beberapa persatuan NGO untuk sama-sama membantu golongan yang memerlukan. Anak 

jati Sabah ini memulakan kerjaya sebagai seorang wartawan bersama New Sabah Times 

pada tahun 1998 sebelum menyertai dunia korporat sebagai penulis di Sabah Electricity Sdn. 

Bhd. Selain itu, beliau juga merupakan seorang Pensyarah Sambilan dan bertugas di Open 

Universiti Malaysia (OUM) cawangan Sabah. 

Pendidikan tertinggi yang dimiliki beliau adalah Doctorate in Business Administration (DBA) 

dan merupakan graduan dari Open University Malaysia (OUM) pada tahun 2019. Kehebatan 

karya penulisannya menyebabkan beliau menerima pelbagai anugerah dan pencapaian. Dua 

tahun berturut turut beliau berjaya menerima Anugerah Gangsa untuk Laporan Berita Terbaik 

bagi Kategori Bahasa Inggeris, Sabah Shell Press pada tahun 2002 dan diikuti tahun 

seterusnya. Sekali lagi beliau menempa nama dengan menerima Anugerah Khas untuk 

Criticizing Articles on KK City, Mayor Press Award pada tahun 2006. Pelbagai persatuan NGO 

yang disertai sehingga beliau dilantik sebagai Ahli Majlis Tertinggi Persatuan Wanita SESB 

bermula pada tahun 2012 serta Pertubuhan Dusun Islam Sabah bermula pada tahun 2019 

hingga kini. 

Bainati Datu Hj. Jukuh (ADK) 

Bainati Datu Hj. Jukuh merupakan seorang yang berfikiran kritis, kreatif, inovatif, berdedikasi 

serta komited dalam kerja dan tugas. Beliau juga berfikiran terbuka, bertanggungjawab dan 

sanggup menghadapi cabaran serta mempunyai wawasan, visi, dan misi yang jelas. Di 

samping itu, beliau turut mempunyai objektif yang tersendiri dengan meningkatkan serta 

memajukan diri dalam bidang yang diceburi bagi menghasilkan sebuah kerjaya yang 

cemerlang. 

Beliau mendapat pendidikan awal di sekolah dalam daerah Kota Belud, Sabah dan 

kemudiannya melanjutkan pelajaran dalam Ijazah Sarjana Muda Psikologi Kaunseling di 

Universiti Malaysia Sabah (UMS) pada tahun 2005. Pengajian berjaya dihabiskan dengan 

jayanya dalam tempoh masa tiga tahun kemudian. Beliau menerima anugerah Tokoh Wanita 

Daerah Kota Belud Tahun 2022 sempena Hari Wanita serta dikurniakan Pingat Ahli Darjah 

Kinabalu (ADK) 2023 sempena Hari Jadi TYT. 

Wanita unggul ini pernah menyandang sebagai Pengurus Pelamin Sama Enterprise, 

membekal peralatan, pakaian sukan, dan baju korporat, serta menjahit pakaian tradisional. 

Beliau juga menjual pakaian dan aksesori tradisional, mereka cipta pelamin tradisi dan moden, 

sangat aktif melibatkan diri dengan budaya Bajau Samah ke serata daerah serta memiliki 

premis produk Bajau Samah dan dewan sendiri yang dikenali sebagai Dewan Pelamin 

Samah. 

Antara pencapaian terbesar beliau adalah berjaya mendapat Johan dalam Pertandingan 

Usungan Sempena Tamu Besar Kota Belud dengan membawa ahli seramai 30 orang pada 

tahun 2015 serta dinobatkan kejayaan oleh Book of Record membuat usungan raksasa 

Sempena Tamu Besar Daerah Kota Belud. Beliau turut diberi kepercayaan oleh Perpustakaan 

Daerah Kota Belud untuk membuat pelamin tradisional dan membuat Pelamin Tradisional 

Bajau Samah di Bangunan Muzium Tamadun Islam Negeri Sabah secara kekal. 

Lain daripada itu, Bainati Datu juga membuat replika Pelamin Tradisi Usungan dan menghias 

galeri serta mencari artifak-artifak lama untuk Rumah Kebudayaan Rumpun Bajau Samah di 

Kampung Lok Batik Tuaran. Selain itu, beliau membekal 50 pasang busana lengkap oleh 

Persatuan Rumpun Bajau Samah Daerah Tawau Sempena Festival Antarabangsa Tawau 

(FKAT) 2024, dan menjadi Rakan Strategik dengan RTM untuk Juara Simbai pada tahun 2023 

hingga 2024. 

Celestina Ubing (ADK) 

Celestina Ubing merupakan seorang Ketua Pengarang Media Rasmi dan Kerajaan Negeri 

Sabah di Warta Oriental bermula pada tahun 2021 hingga kini. Beliau melibatkan diri secara 

penuh dalam memberi publisiti kepada semua ahli politik (government of the day) dan badan-

badan bukan kerajaan. Anak kelahiran Sabah ini dilahirkan pada 19 September 1980 yang 

kini berumur 44 tahun, telah mendirikan rumah tangga dan dikurniakan seorang cahaya mata. 

Pendidikan tertinggi beliau adalah dari Universiti Utara Malaysia (UUM) dalam jurusan Ijazah 

Sarjana Muda Pentadbiran Perniagaan (B.B.A. Hons) bermula pada tahun 2000 hingga 2004. 

Terdahulu, beliau merupakan seorang Eksekutif Pemasaran di Utusan Melayu Malaysia 

Berhad dari tahun 2012 hingga 2018. Pada tahun 2019 hingga 2020 pula, beliau memegang 

jawatan sebagai Eksekutif Pemasaran di Ambank dan seterusnya memegang jawatan 

sebagai Setiausaha Akhbar, Timbalan Ketua Menteri II di Kementerian Pembangunan 

Perindustrian Sabah pada tahun 2020 hingga 2022 serta Kementerian Kerajaan Tempatan 

dan Perumahan Sabah bermula pada tahun 2022 hingga kini. 

Beliau melibatkan diri dengan berdaftar di bawah Jabatan Pembangunan dan Penyelidikan, 

Kementerian Pembangunan Perindustrian dan Keusahawanan. Selain itu, beliau juga 

berdaftar di bawah Media Jabatan Penerangan Malaysia, Kementerian Komunikasi Malaysia 

dan juga sebagai ahli di Malaysian Press Institute. Kehandalan Celestina Ubing telah berjaya 

menempa nama untuk mendapat pengiktirafan daripada Jabatan Perkhidmatan Awam Negeri 

Sabah (JPAN) semasa bertugas di Warta Oriental serta dianugerahkan Pingat Darjah 

Kebesaran Negeri Sabah, Ahli Darjah Kinabalu (ADK). 

Hajah Tumble Ngadiran @ Tomblow (ADK, JMW) 

Hajah Tumble Binti Ngadiran @ Tomblow dilahirkan pada 22 Jun 1960 di Mandahan Estate, 

Papar, Sabah. Kini berusia 64 tahun, beliau telah berkahwin dan dikurniakan lima orang anak 

serta lima orang cucu. Memulakan perjalanan akademiknya, beliau memperoleh Sijil 

Kejururawatan dari Sekolah Latihan Kejururawatan, Hospital Queen Elizabeth, Kota Kinabalu 

pada tahun 1981. Seterusnya, beliau mendalami bidang kebidanan dan pediatrik melalui sijil 

lanjutan di Hospital Queen Elizabeth dan Hospital Kuala Lumpur. Pada tahun 2000, beliau 

berjaya memperoleh Ijazah Sarjana Muda Sains dalam Amalan Penjagaan Kesihatan dari 

John Moores University, Liverpool. 

Hajah Tumble memulakan kerjayanya sebagai jururawat pada tahun 1981 dan telah 

berkhidmat di pelbagai hospital di Sabah, termasuk Hospital Duchess of Kent, Sandakan, 

Hospital Daerah Papar, dan Hospital Queen Elizabeth. Beliau juga pernah bertugas sebagai 

Jururawat Klinikal dan tenaga pengajar di Kolej Kejururawatan Kota Kinabalu selama tujuh 

tahun. 

Dalam dunia kejururawatan, beliau telah mendaki tangga kerjaya dengan cemerlang. Beliau 

pernah menjawat jawatan sebagai Ketua Penyelia Jururawat di Johor dan Sabah, sebelum 

berpindah ke Kementerian Kesihatan Malaysia (KKM) sebagai Ketua Penolong Pengarah 

Kejururawatan. Pada tahun 2018, beliau dilantik sebagai Pengarah Kejururawatan dan 

bertanggungjawab terhadap pengurusan serta pembangunan profesion kejururawatan di 

Malaysia. 

Ketika pandemik COVID-19 melanda, beliau memainkan peranan penting dalam mobilisasi 

jururawat ke wad pengasingan di Hospital Sungai Buloh dan Pusat Kuarantin MAEPS, 

Serdang. Selepas bersara pada tahun 2020, Hajah Tumble terus aktif dalam dunia 

kejururawatan sebagai Presiden Persatuan Jururawat Sabah (SANA), sebuah organisasi 

yang dianggotai lebih 10,000 ahli. Beliau terlibat dalam pelbagai program kesihatan, latihan 

kejururawatan, serta menjadi sukarelawan dalam kempen vaksinasi semasa pandemik. 

Atas jasa dan dedikasinya, beliau telah menerima beberapa anugerah, termasuk Anugerah 

Jururawat Terbaik pada tahun 1981, Anugerah Pekerja Contoh pada tahun 2011, dan 

Anugerah Perkhidmatan Cemerlang pada tahun 2002, 2005, dan 2008. Beliau juga telah 

menerima Anugerah Darjah Kebesaran iaitu Ahli Darjah Kinabalu (ADK) pada tahun 2018 

daripada Kerajaan Negeri Sabah dan Johan Mahkota Wilayah (J.M.W) pada tahun 2019 

daripada DYMM Yang Dipertuan Agung. Hajah Tumble Ngadiran @ Tomblow ialah seorang 

tokoh kejururawatan yang dihormati, seorang pemimpin dalam bidang kesihatan, serta 

inspirasi kepada generasi jururawat akan datang. 

Marsha Milan Londoh (ADK) 
 

Marsha Milan Londoh dilahirkan pada 6 Disember 1985 di Sabah dan bermula dalam industri 

hiburan pada tahun 2005. Beliau terkenal dengan bakat menyanyi yang luar biasa dan telah 

mencipta lagu-lagu popular seperti "Sumandak Sabah" dan "Ika Noh". Selain menyanyi, 

Marsha juga terlibat dalam bidang lakonan dan pengacaraan. 

Marsha memiliki beberapa lagu popular yang menampilkan kekuatan vokalnya. Lagu 

"Bebaskan" dari Disney Frozen pada 2017 mendapat banyak pujian dan kejayaan komersial. 

Lagu "Cinta" pada 2022 menunjukkan kekuatan vokal Marsha di Anugerah Juara Lagu 36 dan 

memenangi Anugerah Vokal Terbaik. Bukan itu sahaja, Marsha juga mengeluarkan beberapa 

album hit di Malaysia dan mendapat pengiktirafan sebagai salah seorang penyanyi terkemuka 

tanah air. Album "Best of Marsha" pada tahun 2005 menandakan permulaan yang cemerlang 

untuk kerjaya Marsha Milan Londoh, mempamerkan kuasa vokal dan potensi artistik yang 

mendalam. Seterusnya, Marsha meneruskan karyanya dalam album “Praising My Saviour” 

(2009), “Yang Pertama” (2011), serta “Anthology” (2018). 

Beliau seterusnya menceburi bidang lakonan di kaca televisyen dalam pelbagai genre seperti 

Kum Kum The Series dan The Maid 2 yang bergenre seram, Rindu Awak Separuh Nyawa 

(melodrama), Benci Vs. Cinta iaitu drama cinta komedi dan sebagainya. Tidak hanya terhenti 

di layar kaca, Marsha kemudian meneruskan lakonan dalam bidang perfileman yang dimulai 

dengan Senario The Movie: Beach Boys pada tahun 2009, Khawin 5, serta Jwanita. Marsha 

juga berjaya menempa nama dalam bidang pengacaraan bersama rancangan televisyen yang 

cukup terkenal seperti Pesona Pengantin Musim 1, Mentor Milenia 2016 & 2017 dan 

sebagainya. Bakatnya kemudian diserlahkan lagi dalam bidang audiovisual menerusi cerita 

High School Musical dan Frozen. 

Sepanjang karier beliau, pelbagai anugerah dan pencapaian yang cukup luar biasa telah 

berjaya dicapai oleh wanita hebat kelahiran Sabah ini. Antaranya, beliau telah dianugerahkan 

Penyanyi Baru Wanita Popular Anugerah Bintang Popular Berita Harian serta Pelakon TV 

Wanita Pilihan pada Anugerah Paras 2002 & 2012. Di samping itu, beliau juga berjaya 

merangkul Anugerah Vokal Terbaik dan memenangi tempat Kedua dalam Anugerah Juara 

Lagu ke-36. Pada tahun 2024, Marsha menjadi penerima Anugerah Darjah Kinabalu (ADK) 

sempena ulang tahun Yang DiPertua Negeri Sabah (TYT), Tun Juhar Mahiruddin yang ke-71. 

Sehingga ke hari ini, Marsha masih aktif mengeluarkan lagu yang menyerlahkan kemantapan 

vokal beliau. 

Velvet Lawrence Aduk (ADK) 

Velvet Lawrence Aduk ialah seorang penerbit muzik, komposer, dan penyanyi-penulis lagu 

dari Pulau Borneo, Sabah. Beliau memulakan kerjaya dalam industri hiburan Malaysia dengan 

menyertai rancangan realiti Astro sebelum menjadi salah satu daripada lima finalis terbaik 

Akademi Fantasia 4 pada tahun 2006.  

Kini, Velvet berdikari membina katalog muziknya dengan mencipta dan menghasilkan lebih 

banyak muzik untuk diri sendiri dan penyanyi lain. Gaya muziknya terdiri daripada muzik dunia 

tradisional kepada bluesy, funk, soul, dan balada. Beliau telah menulis dan menghasilkan lebih 

daripada 20 lagu sepanjang beberapa tahun.  

Sumandak Sabah, adalah lagu keluarannya paling hit dengan lebih 17 juta tontonan di 

YouTube manakala lagu Oi Gaman menerima enam juta tontonan YouTube dan lagu Tiga Kali 

Satu Hari menghasilkan 2 juta tontonan di YouTube. Realiti merupakan album pertamanya 

yang ditulis sendiri dan diterbitkan pada Ogos 2022.  

Pada November 2023, Velvet mengeluarkan album Bahasa Inggeris pertamanya berjudul 

Darkest Knight. Album itu terdiri daripada 14 buah lagu yang mengusik jiwa. Untuk meraikan 

pengeluaran albumnya dalam Bahasa Inggeris, beliau membuat pementasan konsert one-

night-only bagi mempamerkan album Inggeris sulungnya bertempat di Jao Tim, Kuala Lumpur 

pada 2 Mac. 

Velvet sangat aktif dalam media sosial dan berkongsi lagu-lagu melalui platform sosialnya 

seperti YouTube, Spotify, Apple Music, Instagram, TikTok dan Facebook. Pangkalan 

peminatnya telah berkembang sejak beliau mula menghasilkan muzik, dan beliau kini 

mempunyai ramai peminat di seluruh dunia. 

Sempena Ulang Tahun Yang Di Pertua Negeri Sabah (TYT), Tun Juhar Mahiruddin yang ke-

71, beliau menerima Anugerah Darjah Kinabalu (ADK) pada tahun 2024. Penganugerahan 

yang diterima merupakan satu pengiktirafan atas sumbangan dan pencapaiannya serta 

menjadi inspirasi kepada semua masyarakat untuk terus menggapai kecemerlangan. 

Jong Chung Jin @ Jessie (ASDK) 
 

Jong Chung Jin atau dikenali sebagai Jessie, dilahirkan dan dibesarkan di Kota Kinabalu, 

Sabah. Beliau cemerlang dalam bidang akademik dan mengejar impian untuk mencapai 

kebebasan kewangan. Selepas menamatkan pendidikannya di sekolah menengah, beliau 

telah mengambil kursus perakaunan profesional ACCA dan memperoleh kelayakan akauntan 

bertauliah ACCA. Beliau bekerja sebagai pegawai eksekutif di IMM International Merchandise 

Mart dan Soh, Wong & Partners, memperoleh pengiktirafan dan mewujudkan minat dalam 

pengurusan perniagaan dan pelaburan hartanah. Beliau juga merupakan usahawan dalam 

JC Service Am yang menjalankan kontrak am dan kerja-kerja kejuruteraan. 

Selain itu, beliau diiktiraf dengan pelbagai anugerah berprestij, mempamerkan kejayaan dan 

impaknya dalam dunia perniagaan, antaranya Ahli Setia Darjah Kinabalu (ASDK), Anugerah 

Usahawan Wanita Cemerlang, Usahawan Wanita Terunggul Asia Pasifik, dan Anugerah 

Dekan daripada Kolej Universiti Borneo Utara. Beliau turut melibatkan diri dalam pelbagai 

persatuan dan keahlian, seperti penasihat antarabangsa, Naib Presiden Jawatankuasa 

Jenama TOP Excellence Asia Pasifik, serta mempunyai sekutu dengan pelbagai organisasi, 

termasuk Dewan Perniagaan Malaysia-China, Institut Akauntan Malaysia, ACCA Sabah, dan 

Kelab Briged Sekolah Menengah Tshung Tshin. 

Bermula dari tahun 2001 hingga 2014, beliau bekerja sebagai Ketua Pegawai Kewangan di A 

C Property Development Sdn. Bhd., Ernst & Young, Soh, Wong & Partners, International 

Merchandise Mart Ltd., dan PriceWaterhouseCoopers. Dedikasinya terhadap pendidikan 

terbukti melalui usahanya untuk mendapatkan tahap pendidikan tertinggi, iaitu Doktor 

Falsafah dalam Pentadbiran Perniagaan serta pembelajaran berterusan dalam pelbagai 

bidang bagi meningkatkan kemahiran dan pengetahuannya. 

Daripada pelaburan hartanah kepada perkhidmatan perundingan strategik, Jong Chung Jin 

telah mempelbagaikan portfolio perniagaannya, mempamerkan kepintaran keusahawanan 

yang serba boleh, termasuk pelaburan hartanah, perundingan perniagaan strategik, 

peruncitan barang kemas tersuai, jualan promosi kolaboratif, Hotel Switz Paradise, sarang 

burung dan produk makanan laut. Beliau turut menjadi ejen tunggal untuk rawatan air dan 

firma perundingan akuakultur yang terkemuka. Mereka telah berjaya mengoptimumkan 

operasi pelanggan, mengurus peruncit barang kemas tersuai, dan memudahkan 

penyelesaian inovatif dalam rawatan air dan akuakultur di mana dapat menyumbang kepada 

kelestarian alam sekitar dan kemajuan industri. 

Sitti Bahaya Damsal (ASDK) 

Sitti Bahaya Damsal ialah seorang tokoh profesional yang terkenal dengan kepakaran dalam 

bidang pengurusan, perancangan acara, dan perkhidmatan pelanggan. Berasal dari Kota 

Kinabalu, beliau telah menunjukkan kecemerlangan dalam kerjaya dengan pengalaman lebih 

dua dekad, merangkumi pelbagai jawatan penting dalam industri pelancongan dan 

pengurusan. 

Beliau memulakan perjalanan akademiknya dengan memperoleh Diploma dalam Pengajian 

Perniagaan dari Universiti Teknologi MARA (UiTM), diikuti dengan Ijazah Sarjana Muda Sains 

dalam Pentadbiran Perniagaan (Pemasaran) dari Indiana Institute of Technology, Amerika 

Syarikat. Kecemerlangannya diteruskan apabila beliau menyelesaikan Sarjana Pentadbiran 

Perniagaan (MBA) dalam Pengurusan Sumber Manusia dari institusi yang sama. 

Kerjaya profesional Sitti bermula sebagai Penolong Pengurus Pemasaran di Lembaga 

Pelancongan Sabah (dahulunya dikenali sebagai Sabah Tourism Promotion Corporation) 

sebelum memegang jawatan Perunding Perkhidmatan Pelanggan di Centennial Wireless 

Communication di Amerika Syarikat. Beliau kemudian kembali ke tanah air dan dilantik 

sebagai Pengurus Acara, serta Pengurus Besar di Sri Pelancongan Sabah Sdn Bhd, anak 

syarikat milik penuh Lembaga Pelancongan Sabah, dari tahun 2004 hingga 2016. 

Sepanjang tempoh perkhidmatan beliau, Sitti telah memainkan peranan penting dalam 

meningkatkan prestasi pasukan, menguruskan program pengambilan pekerja, serta 

merancang dan melaksanakan pelbagai acara berskala besar. Beliau juga mahir dalam 

membina rangkaian perniagaan, menyelesaikan masalah, dan menganalisis keperluan 

latihan. 

Selain itu, beliau telah menyandang jawatan Pengerusi Jawatankuasa MICE, Majlis Penasihat 

Ekonomi Sabah sejak tahun 2022 dan pernah menjadi ahli Lembaga Penasihat DBKK pada 

tahun 2018 hingga 2019 serta BOD Kristal Handal Sdn Bhd pada tahun 2014 hingga 2016. 

Pada tahun 2014, beliau menerima pengiktirafan Ahli Setia Darjah Kinabalu (ASDK) daripada 

TYT atas sumbangannya kepada sektor pelancongan dan pembangunan komuniti. 

Sitti dikenali sebagai pemimpin yang berdedikasi dengan wawasan untuk memajukan 

organisasi dan komuniti. Pengalaman dan pencapaiannya mencerminkan komitmennya 

terhadap kecemerlangan profesional dan pengurusan strategik. 

Kathirina Susanna Tati (BSK) 

Kathirina Susanna Tati dilahirkan pada 30 Ogos 1958 di Kota Kinabalu, Sabah. Berketurunan 

suku kaum Kadazan, beliau telah menyumbang secara signifikan dalam dunia sastera dan 

budaya Sabah. Pendidikan awal beliau bermula di Sekolah Rendah Kebangsaan Tg Aru dan 

Sekolah Menengah Kebangsaan SANZAC, Kota Kinabalu. Beliau kemudiannya melanjutkan 

pelajaran dalam bidang Pengurusan Hotel dan Industri Pelancongan serta Pengurusan 

Perniagaan, memperoleh Diploma dalam kedua-dua bidang tersebut. Selain itu, beliau juga 

memiliki Sarjana Muda dalam Pengurusan Perniagaan (Executive Master in Business 

Management). 

Kathirina telah menerima pelbagai penghargaan sepanjang kariernya sebagai penulis. 

Antaranya termasuk Hadiah Sastera Sabah pada tahun 1996/1997, 2016/2017, 2018/2019, 

dan 2020/2021. Pada tahun 2009, beliau dinobatkan sebagai Penulis Prolifik Negeri Sabah 

oleh Ikatan Penulis Negeri Sabah dan menerima anugerah Tokoh Penulis Sabah pada tahun 

2016 daripada Badan Bahasa dan Sastera Negeri Sabah. Selain itu, pada tahun 2021, beliau 

dianugerahkan Honorary Doctorate Degree in Humanity daripada Prixton Church and 

University, Amerika Syarikat, dan World Parliament of Peace Lifetime Achievement-Noble 

Peace Personality Award dari India. 

Sebagai penulis prolifik, Kathirina telah menghasilkan 16 buah buku, termasuk novel dewasa, 

remaja, kanak-kanak, kumpulan cerpen, puisi, dan cerita rakyat dari Sabah. Beliau juga 

menyelenggara 18 buah buku antologi cerpen dan puisi yang kebanyakannya mengangkat 

budaya dan kesenian Kadazandusun, Murut, dan Rungus (KDMR). 

Di luar dunia penulisan, Kathirina juga aktif dalam mempromosikan budaya Kadazandusun. 

Beliau terkenal sebagai penglipur lara yang mendendangkan lagu-lagu puisi tradisi 

Kadazandusun, di samping memperkenalkan pakaian tradisional KDMR di pentas Nusantara 

dan antarabangsa. Antara negara yang pernah dikunjungi untuk mendendangkan lagu puisi 

termasuk Singapura, Thailand, Brunei, Indonesia, India, dan Filipina. Karya-karyanya turut 

diterjemahkan ke dalam pelbagai bahasa seperti Tamil, Inggeris, Jepun, Sepanyol, Rusia, dan 

Mandarin. 

Kathirina terus dikenang sebagai seorang tokoh sastera yang telah memberi sumbangan 

besar dalam melestarikan warisan budaya Sabah dan memperkenalkannya ke pentas dunia. 

 

 



74 
 

 



75 
 

Adira Suhaimi 
 

Siti Adira Suhaimi atau lebih dikenali sebagai Adira Suhaimi berusia 32 tahun ialah seorang 

bintang Akademi Fantasia yang berasal dari Ranau, Sabah. Beliau yang dilahirkan pada 19 

September 1991 merupakan anak bongsu daripada lapan adik beradik telah berkahwin dan 

mempunyai empat orang cahaya mata. Selain itu, Adira juga dikenali sebagai Queen of 

soundtrack dan Snow White Malaysia. Kini, kerjaya beliau adalah sebagai seorang Penyanyi, 

Pelakon dan Usahawan. Adira juga berjaya mengeluarkan produk sendiri iaitu produk 

makanan Sambal Bilis, Folparfum dan juga Lipstick yang diberi nama AdiraSuhaimiBeaute. 

Di samping itu, Adira Suhaimi juga merupakan Duta kepada produk Innershine bersama 

Emma Suhaimi, NH Vege F’bre Plus (Produk Kesihatan), AVON Gincu, Body Flash, Maajun 

Nenda, Skinelle Skincare dan juga Check Hup Coffee. Beliau mempunyai 20 Single dan juga 

12 lagu duet bersama dengan beberapa artis tanah air. Lagu single sulungnya iaitu ‘Ku Ada 

Kamu’ pernah menjadi siulan ramai sehingga berjaya menduduki Carta No 1 Hot FM, Suria 

FM dan Era FM serta menduduki tempat kedua Carta Karaoke Melayu Popular 2010- Red 

Box. 

Adira Suhaimi juga melibatkan diri dengan dunia lakonan seperti Drama Tiara bersama Aliff 

Aziz dan Drama Tanah Kubur Musim 4 sebagai Cameo pada tahun 2012. Pelbagai anugerah 

telah dimenangi oleh Adira Suhaimi seperti Naib Juara Akademi Fantasia Musim 8 pada tahun 

2010, Lagu Terhebat Ombak Rindu (Anugerah Blokbuster) pada tahun 2011, Ombak Rindu ft 

Hafiz Suip (Pemenang Anugerah Mobile Celcom) dan Lagu Tema Filem Terbaik Ombak Rindu 

(Festival Filem Malaysia ke 25) pada tahun 2012 serta Penyanyi Wanita Popular (Anugerah 

Bintang Popular Berita Harian ABPBH) pada tahun 2014 / 2015. 

Alena Murang 
 

Alena Murang, penyanyi dan artis visual sape, adalah wanita pertama yang memainkan 

secara profesional alat muzik kecapi suku kaum tanah tinggi Borneo. Beliau telah membawa 

bunyi sape' yang mempesonakan ke lebih 20 negara, termasuk Iceland, Australia, Thailand 

dan Amerika Syarikat. Seni, lagu dan nada Alena diambil daripada kisah Kelabit komunitinya. 

Wanita kelahiran Kuching, Sarawak ini di mana bapanya Kelabit dan ibunya Inggeris-Itali, 

beliau dan abangnya telah tenggelam dalam jalinan budaya dan persekitaran sejak lahir. 

Beliau juga merupakan seorang penari, guru sape' dan artis visual yang mendapat inspirasi 

daripada kehidupan nenek moyangnya, pengaruh rock dan rakyat, serta hutan hujan tertua di 

dunia. Muzik Alena Murang menggabungkan pengaruh tradisional Dayak dengan unsur rock 

dan rakyat, menghasilkan bunyi yang bersifat nenek moyang dan kontemporari, 

mencerminkan warisan dan pengalamannya yang unik. 

Beliau menganyam cerita Dayak ke dalam muziknya, meletakkan sejarah lisan ke atas kertas. 

EP pertamanya, Flight (2016), mempersembahkan tafsiran lagu tradisional Kelabit dan 

Kenyah, telah beliau persembahkan lagu-lagu ini di festival seluruh dunia. Pada tahun 2021, 

beliau mengeluarkan Sky Songs, album yang diilhamkan oleh unsur-unsur Cosmos. Kanid 

Studio, platform yang bertujuan untuk menggunakan seni dan muzik sebagai medium untuk 

menghasilkan impak positif adalah cetusan idea Alena. Beliau telah dipaparkan di Nat Geo 

People, Channel News Asia, Asian NikkeiReview, NPR Radio, BBC Radio 2, Radio 6, CBC 

News, Discovery Channel dan Double J. 

Pengiktirafan global dan persembahan Alena di pelbagai negara menunjukkan daya tarikan 

universal dan kaitan muziknya, merapatkan budaya dan menghubungkan orang ramai melalui 

pengalaman yang dikongsi. Beliau telah menerima pelbagai anugerah, termasuk Fresh Music 

Awards ke-15 di Taiwan, Pengiktirafan Khas di Malaysia, dan Video Muzik Dunia Terbaik di 

Festival Filem BAMV di Argentina. Mereka juga telah dicalonkan untuk Rakaman Kumpulan 

Antarabangsa Terbaik di Summer Solstice Indigenous Music Awards di Kanada, Anugerah 

Khas Juri di Los Angeles Film Awards, dan Paris Art and Movie Awards. Dengan pelbagai 

anugerah untuk video muzik dan sumbangan kebudayaannya, impak dan pengaruh Alena 

Murang dalam industri muzik diiktiraf dan diraikan secara meluas. 

Beliau telah membuat persembahan di pelbagai festival, termasuk Festival Tanglung Taichung 

di Taiwan, Festival Perhimpunan Puak di Panama, Festival Warna Ostrava di Jerman, Festival 

OzAsia di Australia, Festival Seni Kontainer Antarabangsa di Kaohsiung, dan Festival City 

Roars. di Malaysia. 

Anna Badai 
 

Anna Badai dilahirkan di Queen Elizabeth Hospital, Kota Kinabalu pada 24 Ogos 1973. Beliau 

yang ketika ini berusia 51 tahun mendapat pendidikan awal di SM St John, Tuaran, dan di 

SMK Tamparuli Sabah, Tamparuli. Pada tahun 2009, beliau mengambil Sijil Eksekutif dalam 

Pengurusan Acara di Singapura dan melanjutkan pelajaran dalam bidang Ijazah Sarjana 

Muda Pengurusan Perniagaan di Universiti Islam Antarabangsa Malaysia, Gombak pada 

tahun 2014 hingga 2017. 

 

Wanita ini kini bergelar sebagai seorang Pengarah di Raina Resources. Beliau adalah 

seorang pemilik perniagaan dengan mempunyai pengalaman selama 10 tahun dalam 

pemasaran, mempunyai kemahiran interpersonal serta komunikasi yang hebat ditambah 

dengan keupayaan membina hubungan dan kebolehan perundingan yang sangat baik. Anna 

Badai mempunyai rekod prestasi yang cemerlang dalam mewujudkan rangkaian dan 

kerjasama kerajaan untuk menyumbang kepada masyarakat luar bandar dalam mendapatkan 

air bersih. 

 

Pelbagai kelayakan profesional yang telah lengkap dihadiri dan dimilikinya seperti 

Penguasaan Pemasaran Digital oleh FunnelEvo (2019), diperakui sebagai Train The Trainer 

oleh PMSB & GEM Consultancy (2018), Entrepreneur Foundation Program (EFP) di 

Richworks International (2017), Mastery Millionaire Marketing di Richworks International 

(2017), P.E.A.K Entrepreneur Track Programme di MYWIN ACADEMY, Intensif Pemasaran 

Momentum Internet di Momentum Internet Academy (2016) dan lain-lain lagi. 

 

Terdahulu, beliau pernah bertugas di beberapa buah syarikat besar seperti RHB Bank, Alocit 

Group LTD bermula sebagai Pembantu Peribadi kepada Ketua Pegawai Eksekutif diikuti 

dengan Pengurus (Pentadbiran, Sumber Manusia dan Kewangan) dan seterusnya Pengurus 

Perhubungan (Perhubungan Awam dan Pemasaran). Selain itu, beliau juga pernah 

berkhidmat di Queen’s Beauty Studio sebagai Pemilik Perniagaan merangkap Pengurus, 

Genius Master Training & Consultancy sebagai jurulatih (Trainer & Coach) dan Mardhiyah 

International Network Sdn Bhd sebagai seorang Pengarah Eksekutif. 

 

Antara Keahlian Profesional yang disertai wanita luar biasa ini adalah seperti Sabah Women 

Entrepreneur Professional Association (SWEPA), SWEPA Toastmaster Club, Dewan 

Usahawan Bumiputera Negeri Sabah serta IKSnita. 

Anna Sardewi binti Madlan 

 
Anna Sardewi binti Madlan merupakan seorang Pengurus Jualan Kanan di RHB, Pantai Timur 

Sabah. Latar belakang pendidikan beliau adalah Ijazah Sarjana Muda Kewangan 

Antarabangsa dari Universiti Kampus Antarabangsa Labuan (UMSKAL) dan bergraduat pada 

tahun 2009. Selepas bergraduat, beliau memulakan karier di firma audit, KK Lim & Co pada 

tahun yang sama. Kini, beliau merupakan ketua pasukan bagi RHB cawangan Tawau, 

Sandakan, Lahad Datu dan juga Keningau. 

Beliau telah berkecimpung dalam dunia kewangan sudah lebih daripada 10 tahun. Hasil 

dedikasi dan disiplin membuatkan beliau layak untuk menerima pelbagai anugerah sepanjang 

kariernya. Antaranya, beliau menerima anugerah Personal Banker Terbaik Wilayah Sabah 

pada tahun 2013. Selain itu, beliau berjaya membolot Anugerah Kecemerlangan Kualiti 

Perkhidmatan tiga tahun berturut turut iaitu pada tahun 2013 hingga 2015. Terkini, beliau 

menerima dua anugerah pada tahun 2023 iaitu Anugerah Ketua Pasukan Berprestasi Terbaik 

SM RHB Wilayah Sabah dan juga Prestasi Terbaik Kad Kredit RHB. 

Annezah Ripen 
 

Annezah Ripen, anak kelahiran Sabah dan merupakan anak bongsu daripada tujuh orang 

adik beradik. Beliau mendapat pendidikan awal di Sekolah Rendah Kebangsaan Tanjung Aru 

pada tahun 1987 dan memasuki sekolah menengah di Sekolah Menengah Maktab Sabah 

pada tahun 1993. Pada tahun 2005, beliau melanjutkan pelajaran dalam bidang Diploma 

Radioterapi di Kolej Sains Kesihatan Bersekutu, Kementerian Kesihatan Malaysia (KKM).  

Sebaik sahaja menamatkan pelajaran, beliau terus berkhidmat bersama KKM hingga ke hari 

ini. Kini, beliau merupakan seorang Ahli Terapi Radiasi dan Pembantu Tadbir di Jabatan 

Radioterapi & Onkologi, Hospital Wanita Dan Kanak-Kanak Sabah (HWKKS). Sepanjang 

perkhidmatannya, beliau aktif mengikuti dan menjayakan pelbagai kempen dan projek. 

Antaranya beliau sentiasa meraikan sambutan perayaan bersama pesakit kanser, 

melaksanakan kempen kesedaran kanser pada setiap tahun dan mengadakan projek amal 

pesakit kanser di HWKKS secara berterusan. 

Beliau juga pernah menyertai Bengkel Radioterapi & Onkologi di Sabah. Hasil dedikasi 

terhadap kerjaya, beliau telah berjaya menerima Anugerah Ketua Jabatan 2014 serta 

Anugerah Perkhidmatan Cemerlang pada tahun 2008. Visi dan Misi yang jelas dimiliki dalam 

kehidupan sehariannya menunjukkan beliau merupakan seorang wanita yang mempunyai 

wawasan dan cita-cita yang tinggi serta mempunyai minat mendalam terhadap dunia 

perniagaan. 

 

 

 

 

 

 

 

 

 

 

 



84 
 

 



85 
 

Azharina binti Azhar 
 

Azharina binti Azhar dilahirkan pada 11 Mac 1985 di Sabah. Beliau lebih dikenali sebagai Nina 

atau Azharina telah berjaya mencipta sebuah nama yang besar sebagai seorang penyanyi di 

dalam industri hiburan tanah air. Bakatnya mula terserlah apabila berjaya menjuarai 

pertandingan Bintang RTM 2001 dan mencipta sejarah apabila menjadi peserta termuda yang 

mendapat johan seawal usia 16 tahun. Dua tahun kemudian, beliau berjaya mengeluarkan 

album pertama yang bertajuk ‘Azharina’ dan seterusnya album kedua pada tahun 2005 yang 

diberi tajuk ‘Nina’. 

Popularitinya meroket sejurus sahaja beliau berjaya memenangi Gegar Vaganza 3 hasil 

kecemerlangan persembahan yang konsisten sepanjang musim itu pada tahun 2016. Beliau 

kini dikenali sebagai penyanyi balada yang mempunyai suara serak dan gaya nyanyian yang 

sungguh memukau mata dan telinga pendengar. Lagu-lagunya dipengaruhi oleh beberapa 

genre seperti jazz, klasik, pop dan pelbagai lagi. Beliau juga merupakan penyanyi yang 

mempunyai kebolehan menyanyi dalam beberapa bahasa termasuk Inggeris dan Bollywood. 

Antara tajuk lagu hit yang menjadi kegilaan para pendengar sehingga kini adalah Elergi Sepi. 

Sepanjang karier beliau, pelbagai anugerah dan pencapaian yang cukup luar biasa telah 

berjaya dicapai oleh wanita hebat ini. Antaranya beliau telah dianugerahkan Tourism Icon of 

The Year (Celebrity) di Malaysia, Tourism Council (MTC) Gold Awards dan menjadi finalis All 

Stars Gegar Vaganza 2023. Beliau berjaya menembusi pasaran antarabangsa dengan 

mengadakan konsert secara langsung seperti di Lombok, Indonesia dan juga Melbourne, 

Australia. Kehebatannya bukan sahaja terserlah pada bidang nyanyian, tetapi beliau juga 

mempunyai bakat yang besar dalam bidang penerbitan dan penyiaran di kaca TV seperti 

dokumentari, program memasak, hiburan dan muzikal. 

Chin Sook Vun C.A.(M) 
 

Chin Sook Vun dilahirkan pada 12 Jun 1979 dan dibesarkan di Sandakan, Sabah. Beliau telah 

berkahwin serta memiliki empat orang cahaya mata dan mempunyai kelulusan dalam bidang 

Perakaunan dari Universiti Malaysia Sabah. Sebaik sahaja tamat pengajian pada tahun 2002, 

beliau memulakan karier di Ernst & Young (Big Four Accounting Firms) di Sandakan sebagai 

seorang Juruaudit. Selepas tiga tahun berpengalaman sebagai Juruaudit, beliau memohon 

keahlian dari Institut Akauntan Malaysia (MIA) dan berjaya melayakkan diri sebagai Akauntan 

Bertauliah sejak tahun 2008. 

Selepas kelahiran anak sulungnya, beliau membuat keputusan besar untuk meletakkan 

jawatan demi ingin memberi fokus terhadap keluarga. Pada tahun 2009 hingga 2019, beliau 

membantu suami untuk menjalankan perniagaan dalam sektor makanan dan minuman serta 

pusat pendidikan. 10 tahun berlalu, beliau memulakan kembali kerjaya sebagai seorang 

akauntan di Majlis Perbandaran Sandakan dan dilantik sebagai Pengarah Kewangan dan 

Pelaburan menjelang tahun 2023. 

Beliau aktif melibatkan diri bersama pertubuhan kerajaan dan bukan Kerajaan (NGO). 

Antaranya, beliau menjadi ahli kepada Persatuan Insurans Am Malaysia (PIAM) pada tahun 

2011, ahli The Malaysian Insurance Institute (MII) pada tahun 2014, Ahli Federation of 

Investment Managers Malaysia (FIMM) pada tahun 2014, ahli Persatuan Takaful Malaysia 

(MTA) dan Institut Perbankan dan Kewangan Islam Malaysia (IBFIM) serta PUSPANITA 

Daerah Sandakan pada tahun 2023, PEMADAM Daerah Sandakan pada tahun 2024 dan aktif 

bersama Kelab Rotary Sandakan. 

Dabra Sia 

Dabra Sia Ying Ying, seorang penyanyi dan pencipta lagu berbakat dari Sabah, dilahirkan 

pada 5 Disember 1991 di Hospital Sibu, Sarawak. Berketurunan Sino Dusun, beliau 

memulakan perjalanan akademiknya di Sibu, Sarawak sebelum berpindah ke Sabah untuk 

melanjutkan pengajian di Sekolah Menengah Pekan I Kota Belud dan kemudiannya ke Kolej 

Kejururawatan Sandakan, serta menyempurnakan ijazah dalam bidang Kejururawatan di 

Open University Malaysia. 

Kerjaya profesionalnya sebagai jururawat bermula pada tahun 2012 di Jabatan Kecemasan 

HQE II sebelum dinaikkan pangkat sebagai Jururawat Kanan di Hospital Universiti Malaysia 

bermula pada tahun 2024. Walau bagaimanapun, bakat semula jadinya dalam bidang muzik 

telah membuka pintu untuk beliau menjadi seorang penyanyi dan pencipta lagu sejak tahun 

2019. 

Dabra mula mencipta nama selepas memenangi pertandingan Sugandoi peringkat negeri 

pada tahun 2019. Beliau telah menghasilkan lebih daripada 10 lagu asli, termasuk hits 

terkenal seperti "Hanya Di Sabah" dengan 3.5 juta tontonan di YouTube, "Hiti Noh Masoku" 

dengan 1.6 juta tontonan, dan "Senyuman Sabahan" dengan 850 ribu tontonan. Sebagai 

seorang artis serba boleh, Dabra turut mengarahkan video muzik dan susunan lagu-lagunya 

sendiri. 

Pengiktirafan besar lain termasuk menjadi duta SONY pada tahun 2019 hingga 2020 dan 

jurucakap Kylee Beautee pada tahun 2022 hingga 2023. Pada tahun 2024, beliau 

berkolaborasi bersama jenama terkenal seperti Pepsi, Milo, dan Sazarice. Dabra juga pernah 

muncul sebagai penyanyi jemputan dalam rancangan popular seperti MELETOP dan RTM. 

Beliau telah membuat persembahan di pelbagai festival dan acara besar termasuk Festival 

Kaamatan, North Borneo Rainforest Festival, Dewan Undangan Negeri Sabah dan Istana 

Negara. Pencapaian terbarunya ialah memenangi gelaran Vokal Terbaik dan Persembahan 

Terbaik di Pertandingan Lagu Etnik Sabah VFM 2023. Dabra Sia ialah inspirasi kepada ramai, 

bukan sahaja kerana bakatnya dalam muzik tetapi juga dedikasinya dalam bidang 

kejururawatan dan usaha-usaha kreatifnya yang lain. 

Darlina binti Awang Mohdar 

Darlina binti Awang Mohdar, anak jati Sabah yang mendapat pendidikan awal di Sekolah 

Menengah Maktab Sabah. Beliau menyambung pelajaran di Kolej Bandar Utama, Kuala 

Lumpur dalam bidang Diploma Multimedia dan melanjutkan lagi pelajaran ke peringkat yang 

lebih tinggi di University of Nottingham, United Kingdom dalam bidang Bachelor of Science in 

Software Engineering serta Ballarat University, Australia dalam bidang Masters in Accounting 

and Finance. 

Pengalaman kerja yang dimiliki membentuk siapa diri beliau sebagai seorang usahawan 

berjaya pada hari ini. Beliau memulakan karier sebagai seorang Pensyarah dalam bidang 

Ekonomi dan Pemasaran di Kolej Olympia, Kuala Lumpur pada tahun 2016. Bermula tahun 

2017, Darlina berhijrah ke UCSI University, Bukit Jalil juga sebagai seorang Pensyarah dalam 

bidang Kreativiti dan Inovasi, Business Management and Creativity for Engineering. 

Pada tahun 2018, beliau tekad untuk membuka empayar perniagaan Stesen Minyak Petron 

Batu 3, Sandakan dan berdaftar sebagai Sandakan Dar Enterprise. Sayap perniagaan 

dilebarkan lagi dengan membuka Kedai Emas Nur Darlina Sdn. Bhd. bermula pada tahun 

2022. Sehingga kini, beliau merupakan pemilik dua syarikat hebat di dalam sektor yang 

berbeza yang semakin hari semakin berkembang pesat. 

Darlina mempunyai sasaran untuk membuka lagi perniagaan lain dalam usaha mewujudkan 

peluang pekerjaan sekali gus melonjakkan ekonomi penduduk tempatan di Sandakan pada 

masa akan datang. 

Dewi Nur Dina binti J Hamsah 

Dewi Nur Dina merupakan seorang usahawan cemerlang yang terkenal dengan 

kepakarannya dalam industri rangkaian, khususnya dalam bidang Young Living. Dilahirkan di 

bandar yang meriah di Tawau, Sabah, perjalanan beliau dalam dunia keusahawanan bermula 

pada tahun 2015 apabila beliau mula berjinak-jinak bersama perniagaan Young Living. Sejak 

awal berkecimpung, beliau mempamerkan bakat dan semangat luar biasa sebagai pengguna 

dan pengedar produk minyak pati premium khususnya. Pada tahun 2021, beliau 

dianugerahkan sebagai Usahawan Paling Cemerlang oleh Persatuan Jualan Langsung. 

Kejayaan Dewi dalam dunia perniagaan bukan semata mata kerana cita-cita, tetapi usaha 

kerja yang tidak mengenal lelah dan hasil keinginan untuk memperkasakan kehidupan orang 

lain. Kisah kejayaan beliau dalam Young Living tidak hanya diukur dengan pencapaian 

kewangannya, tetapi juga berdasarkan kesan positif yang ditunjukkan pada kehidupan 

individu lain. Seorang pemimpin yang berwawasan, Dewi bersemangat mendidik dan 

membimbing pasukannya dalam memupuk budaya perkongsian pengetahuan. 

Pendekatannya untuk membimbing orang lain melalui landasan keusahawanan amat 

dikagumi dan mendapat penghormatan dalam komuniti Young Living. 

Strategi beliau untuk membina hubungan dalam pasukannya adalah merangkumi pembinaan 

pasukan inklusif, mengadakan acara perjumpaan, layanan sama rata, bimbingan dan 

sokongan serta jalinan kerjasama. Usaha Dewi mewujudkan komuniti yang memberi 

sokongan jitu di mana semua orang berasa dihargai, dihormati dan bermotivasi untuk 

melakukannya demi mencapai kejayaan peribadi dan kolektif. Hasil kejayaannya dapat 

menyokong dan meningkatkan taraf komuniti setempat di Tawau, Sabah. Dewi sangat komited 

untuk membuat perubahan yang ketara sama ada melalui inisiatif amal, program pendidikan, 

atau memperkasakan rakan-rakan usahawan. 

Edna Sung Burongoh 

Edna Sung Burongoh adalah seorang profesional dan wanita yang berwawasan serta 

berpengalaman dalam pelbagai organisasi. Beliau dilahirkan pada 16 November 1978 di Kota 

Kinabalu, Sabah. Berusia 46 tahun, Edna berasal daripada keturunan Sino-Kadazan, kini 

menetap di Selangor bersama keluarga dan telah mendirikan rumah tangga. 

Dalam bidang kerjayanya, Edna telah mencapai pelbagai pencapaian besar. Pada Januari 

2023, beliau dilantik sebagai Naib Presiden Pembangunan Perniagaan Borneo di SANCY 

Berhad, sebuah syarikat teknologi kesihatan. Beliau juga merupakan Ketua Pegawai 

Eksekutif (CEO) VISTEC Borneo yang berfokus pada tenaga boleh diperbaharui dan 

penyelesaian teknologi. Selain itu, sejak tahun 2015, Edna mengetuai Viva Starfish Sdn Bhd 

sebagai Pengarah Urusan, sebuah perusahaan sosial yang diiktiraf. Beliau juga berperanan 

sebagai Pengarah Urusan di Viva Odyssey Sdn Bhd, yang melibatkan pelaburan dalam 

minyak & gas serta hartanah. 

Edna memiliki latar belakang akademik yang kukuh. Beliau sedang melanjutkan pengajian 

dalam program Sarjana Pembangunan Lestari di Sunway University. Sebelumnya, beliau 

memperoleh Sarjana Kaunseling dari HELP University dan telah menjadi Pengamal ESG 

(Alam Sekitar, Sosial, dan Tadbir Urus) yang diperakui. Kelulusan beliau dalam bidang 

perakaunan di Universiti Teknologi MARA turut melengkapkan asas kecekapan dalam 

kewangan dan pengurusan. 

Sebagai seorang pemimpin, Edna memainkan peranan penting dalam memastikan 

pengurusan kewangan yang kukuh, menubuhkan sistem operasi pejabat yang cekap, dan 

memimpin inisiatif pembangunan komuniti. Beliau menguruskan portfolio pelaburan hartanah 

yang melibatkan penyelenggaraan, urusan penyewa, dan rundingan dengan kontraktor. 

Beliau juga giat mencari penaja dan pelabur untuk menyokong projek komuniti yang memberi 

manfaat kepada golongan memerlukan. 

Di luar bidang profesional, Edna aktif dalam kegiatan sosial dan akademik. Semasa zaman 

pelajarannya, beliau telah menerima pelbagai pengiktirafan seperti Anugerah Dekan, 

Anugerah Kepimpinan, dan Anugerah Pelajar Terbaik. Beliau juga pernah mewakili Zon Pantai 

Barat dalam pertandingan karate dan aktif dalam kelab serta persatuan di peringkat universiti. 

Dengan pengalaman kerja yang luas, kecemerlangan akademik, dan dedikasi terhadap 

pembangunan komuniti, Edna Sung Burongoh adalah seorang individu yang memberi 

inspirasi serta pemimpin yang berdedikasi dalam membangunkan masyarakat dan industri. 

Elaina Soon 

Elaina Soon, seorang usahawan dinamik dari Penampang, Sabah, dilahirkan dalam komuniti 

Kadazan, kumpulan etnik terbesar di Sabah. Menguasai tujuh bahasa termasuk Bahasa 

Melayu, Kadazan, beberapa dialek Cina (Mandarin, Hakka, Hokkien, Kantonis), dan lain-lain, 

kepelbagaian linguistik beliau mencerminkan akar budaya yang kaya serta pandangan 

globalnya. 

Dengan lebih 20 tahun pengalaman dalam pelbagai industri, perjalanan keusahawanan Elaina 

bermula dengan kejayaan yang amat dikagumi dalam sektor insurans. Pada tahun 1999, 

beliau menerima penghargaan "Supremacy Awards" dari Great Eastern Life Insurance 

Malaysia, iaitu "Super Lady Highest Policies” dan “Super Lady Highest Production" yang 

mengiktiraf pencapaiannya yang luar biasa. 

Pada awal tahun 2000-an, beliau menceburi bidang peruncitan dengan menubuhkan 

perniagaan fesyen dan kecantikan di Sarawak. Kejayaan ini membuka jalan untuk 

mengembangkan perniagaan ke arah industri makanan dan minuman, pembuatan pakaian, 

pembelajaran digital serta pelancongan dan pengembaraan. Pada tahun 2008, Elaina menjadi 

pelopor sistem pembelajaran digital pertama di Sarawak melalui Score A Centers, 

bekerjasama dengan Kenshido International. Platform inovatif ini meningkatkan prestasi 

akademik lebih daripada 30 sekolah di Sabah dan Sarawak. 

Sumbangan Elaina melangkaui dunia perniagaan. Sebagai pengasas Beauvilla dan Perantis 

Dunia Resources, beliau menjadi pendukung utama pembangunan perumahan mampu milik 

dan pembangunan belia. Melalui Pelan Sabah Maju Jaya (SMJ), beliau mengetuai 

pelaksanaan teknologi Sistem Bangunan Berindustri (IBS), berjaya menyiapkan 1,500 rumah 

mampu milik dalam fasa pertama inisiatif tersebut. Selain itu, bengkel yang dikendalikannya 

telah meningkatkan kemahiran kontraktor tempatan dan mempromosikan amalan pembinaan 

mampan. 

Komitmen Elaina terhadap pembangunan belia dapat dilihat melalui program-program yang 

memperkasa pengetahuan, bakat, dan daya tahan dalam kalangan generasi muda, sejajar 

dengan kepercayaannya terhadap potensi mereka untuk memacu kemajuan negara. Kisah 

inspiratif beliau telah dipaparkan dalam akhbar terkemuka seperti Borneo Post, Sarawak Post 

dan New Sabah Times. Dengan semangat kerjaya yang dipenuhi dengan inovasi, kepimpinan, 

dan dedikasi terhadap pembangunan komuniti, Elaina Soon terus menjadi inspirasi melalui 

visi keusahawanannya yang menggalakkan kemajuan dan pemberdayaan. 

El-Lizah Perdes Nelson 

El-Lizah Perdes Nelson ialah seorang usahawan wanita yang berdedikasi dan berwawasan, 

berasal dari Kota Kinabalu, Sabah. Beliau kini memegang peranan sebagai Pengarah Urusan 

di EL-SPACE CORPORATION, sebuah syarikat Bumiputera yang terlibat dalam pelbagai 

bidang seperti kontraktor binaan, perkhidmatan kebersihan, dan produk pengguna. 

Kejayaan El-Lizah dibina daripada pengalaman yang luas dalam dunia profesional. Beliau 

memulakan kerjayanya sebagai setiausaha di sebuah syarikat pembalakan selama tiga tahun 

sebelum berkhidmat sebagai pengurus pemasaran selama lima tahun. Pada tahun 2008, 

beliau menubuhkan EL-SPACE CORPORATION, yang kini dikenali melalui pelbagai produk 

dan perkhidmatan seperti EL Aqua (air minuman), EL Car Wash, dan EL Hand Soap. 

El Lizah mempunyai kelayakan akademik yang kukuh. Beliau memiliki Ijazah Sarjana Muda 

Seni dari University of East London, Diploma Pentadbiran Perniagaan dari Kolej Damansara 

Utama, serta Sarjana Eksekutif dalam Pengurusan Korporat dari Universiti Malaysia Pahang 

(UMPSA). Pendidikan ini telah memperkukuhkan asas beliau dalam pengurusan dan 

perniagaan. 

Sebagai wanita yang aktif dalam komuniti, El Lizah memainkan peranan penting dalam 

pelbagai organisasi. Beliau adalah Timbalan Bendahari PECOS, Ahli Jawatankuasa Wanita 

Pertubuhan Islam Seluruh Sabah (USIA) Bahagian Sugut, dan Pengerusi PERSIAP. Beliau 

juga seorang ahli koperasi wanita yang mempromosikan pembangunan ekonomi bagi wanita 

di Sabah. 

Visi beliau adalah untuk menjadi Pengarah Urusan yang berwibawa, mencipta perniagaan 

yang berjaya untuk dunia dan akhirat sambil mengekalkan keseimbangan antara keluarga 

dan perniagaan. Dengan sokongan suami dan anak-anaknya, El Lizah percaya bahawa setiap 

cabaran dapat diatasi untuk mencapai kejayaan. 

Kisah El Lizah adalah contoh inspirasi bagi wanita lain, membuktikan bahawa dedikasi dan 

semangat dapat membawa kejayaan yang cemerlang di dunia perniagaan dan komuniti. 

Emeraazwa Emeraldi 

Emeraazwa Binti Emeraldi, dilahirkan pada 13 April 2001 di Semporna, Sabah, merupakan 

seorang individu berbakat besar yang telah mencipta pelbagai pencapaian dalam bidang 

akademik, seni, dan pembangunan masyarakat. Berasal daripada etnik Bajau, beliau 

melambangkan kebanggaan budaya dan sentiasa komited ke arah memacu kecemerlangan. 

Mendapat pendidikan awal di Sekolah Kebangsaan Bubul II, Emeraazwa melanjutkan 

pendidikan menengah di Maktab Rendah Sains Mara Tun Mohammad Fuad Stephens, 

Sandakan. Selepas itu, beliau meneruskan perjalanan akademiknya dengan mengikuti 

program Asasi Pengurusan Perniagaan di Universiti Teknologi PETRONAS (UTP), Perak, dan 

kini sedang menuntut dalam Ijazah Sarjana Muda Pengurusan Perniagaan di universiti yang 

sama. Ketekunan dan dedikasi menjadikannya seorang pelajar yang dihormati dan dikagumi. 

Selain akademik, Emeraazwa dikenali sebagai seorang artis dan penari yang luar biasa. 

Dengan bakat semula jadi, beliau telah meraih pelbagai anugerah, termasuk pingat perak dan 

gangsa dalam Kejohanan Seni Persembahan Malaysia (MCOPA), juara "UTP Got Talent" 

sebanyak dua kali (2021 & 2022), serta Ratu Kebaya Primadona 2024. Beliau juga mendapat 

tempat dalam pertandingan seni budaya seperti Festival Tari Malaysia dan Ratu Lepa. Pada 

tahun 2024, Emeraazwa mewakili Malaysia di Kejohanan Dunia Seni Persembahan (WCOPA) 

di California, Amerika Syarikat. 

Dalam dunia profesional, Emeraazwa telah menunjukkan komitmen yang tinggi sewaktu 

menjalani latihan industri di PETRONAS bersama Pengurusan Sumber Manusia Global. 

Pengalaman ini memberinya kemahiran yang begitu berharga dalam pengurusan dan 

kepimpinan. Beliau juga memainkan peranan penting dalam projek komuniti, seperti menjadi 

Penolong Pengurus Projek untuk "Down to Earth" dan Ketua Majlis dan Jabatan Protokol 

dalam projek pembangunan masyarakat. 

Tidak hanya berhenti di situ, Emeraazwa aktif dalam pelbagai acara kebudayaan, termasuk 

Sabah Fiesta, Borneo Ethnic Parade, dan Pesta Kesenian Ambang Merdeka. Penampilan 

beliau dalam program televisyen seperti Wanita Hari Ini juga menyerlahkan minat dan 

bakatnya terhadap seni dan budaya. Dengan semangat dan keazaman yang tinggi, 

Emeraazwa bercita-cita untuk terus memberi inspirasi kepada generasi muda melalui usaha 

gigih, bakat, dan dedikasinya kepada budaya dan negara. 

Farah Fadilah Binti Abdullah @ Nora Binti Pirin 

Farah Fadilah Binti Abdullah @ Nora Binti Pirin, dilahirkan pada 9 Mei 1974 di Kampung 

Dungau, Membakut, Sabah, merupakan seorang wanita berwibawa dalam bidang pendidikan 

awal kanak-kanak serta undang-undang buruh. Kini menetap di Kota Kinabalu, beliau telah 

mendedikasikan hidupnya untuk meningkatkan taraf pendidikan dan memperjuangkan hak 

pekerja di Sabah. 

Perjalanan pendidikan menengah Farah berakhir di Sekolah Menengah Kebangsaan 

Membakut. Beliau kemudian menyambung pengajian secara jarak jauh di Universiti Teknologi 

MARA (UiTM) Kota Kinabalu, dan memperoleh Diploma Pentadbiran Awam pada tahun 2007. 

Pada tahun 2015, beliau berjaya melanjutkan pelajaran ke peringkat Sarjana Pendidikan 

(Pendidikan Awal Kanak-Kanak) melalui laluan APEL. Kemahiran beliau dalam bidang ini 

diperkukuhkan dengan memperoleh Sijil Kemahiran Malaysia Tahap 3 pada tahun 2011. 

Dalam dunia pekerjaan, Farah memiliki pengalaman luas. Terdahulu, sebagai Pegawai 

Tenaga Kerja di Jabatan Tenaga Kerja Sabah, beliau memainkan peranan penting dalam 

memastikan pematuhan undang-undang buruh, menyelesaikan pertikaian antara pekerja dan 

majikan, dan menjalankan perbicaraan di Mahkamah Buruh. Salah satu pencapaian penting 

beliau adalah memenangi kes pekerja asing yang menjadi rujukan penting dalam undang-

undang buruh Malaysia. Pada tahun 2017, beliau dilantik sebagai Ketua Pegawai Eksekutif di 

Kasih Fitri Group Sdn Bhd, di mana beliau terus memacu kemajuan dalam pendidikan awal 

kanak-kanak. 

Selain itu, Farah aktif menyumbang kepada komuniti melalui pelbagai organisasi seperti 

Persatuan Tadika Islam Sabah (PERTIS). Beliau memainkan peranan penting dalam 

membantu pengusaha tadika Islam di Sabah melaksanakan program seperti Simulasi Haji 

Cilik peringkat negeri, membantu kanak-kanak memahami konsep ibadah dengan cara yang 

interaktif. Komitmen dan sumbangan beliau diiktiraf dengan menerima Anugerah 

Perkhidmatan Cemerlang daripada Jabatan Tenaga Kerja Sabah. 

Di luar kerjayanya, Farah gemar melancong yang memberinya peluang untuk berhubung 

dengan pelbagai komuniti dan memperluaskan perspektifnya. Kejayaan beliau adalah bukti 

ketekunan, dedikasi, dan kesungguhan dalam menyumbang kepada masyarakat serta 

memperjuangkan keadilan sosial. 

Fe De Vera 

Fe De Vera ialah seorang yang begitu lincah dalam dunia kecergasan dan merupakan anak 

kelahiran Sabah. Dengan lebih dua dekad pengalaman, beliau adalah pemilik Fay’s Studio, 

yang ditubuhkan pada tahun 2000. Studio ini bukan sahaja pusat kecergasan, tetapi juga 

simbol dedikasi dan komitmen beliau dalam mempromosikan gaya hidup sihat dalam 

kalangan masyarakat. 

Sebagai seorang jurulatih aerobik yang bertauliah, Fe merupakan tenaga pengajar Zumba 

sebagai Zumba Instructor Network (ZIN) sejak tahun 2012 dan sebagai Strong Nation 

Instructor Network (SYNC) sejak tahun 2017. Di samping itu, beliau diiktiraf oleh Athletic and 

Fitness Association of America (AFAA) pada tahun 2014. Pengalaman dan kepakaran beliau 

juga diiktiraf sebagai jurulatih utama untuk Fuze Fitness dan Knockout Fuze Fitness. 

Fe bukan sekadar seorang jurulatih, namun beliau juga seorang pendidik yang telah melatih 

ramai pengajar kecergasan dalam lingkungan usia muda. Ada di antara mereka kini telah 

berjaya membuka dan menguruskan studio mereka sendiri. Sumbangan beliau tidak terhad 

kepada dunia kecergasan semata-mata, malah melibatkan aktiviti kemanusiaan dan 

pemuliharaan alam sekitar. 

Pada tahun 2013, Fe menganjurkan acara Zumba yang berjaya mengumpulkan RM7,000 

untuk melindungi beruang matahari di pusat konservasi mereka. Beliau juga menganjurkan 

larian antarabangsa pertama untuk orangutan pada tahun 2018, yang menarik penyertaan 

peserta dari seluruh dunia. Acara ini bertujuan mengumpulkan dana bagi pusat pemuliharaan 

orangutan, memperingati ulang tahun ke-50 pusat tersebut. Usaha beliau menunjukkan 

komitmen mendalam terhadap pemuliharaan alam semula jadi. 

Pada tahun 2023, Fe berkolaborasi bersama WASA untuk meningkatkan kesedaran tentang 

hak wanita melalui acara Fitness Dance Marathon. Acara ini berjaya menarik lebih 800 peserta 

dan mengumpulkan dana bagi menyokong perjuangan wanita. Dengan dedikasi yang tidak 

berbelah bahagi terhadap kecergasan dan komuniti, Fe De Vera terus memberi inspirasi 

kepada orang ramai melalui kepimpinan, kemahiran, dan komitmen beliau dalam mencipta 

impak positif kepada masyarakat dan alam sekitar. 

Francisca Luhong James 

Francisca Luhong James, dilahirkan pada 14 Oktober 1995 di Sibu, Sarawak, adalah seorang 

yang terkemuka dalam dunia peragaan, komunikasi, dan advokasi wanita. Berasal daripada 

keturunan Kayan, Kenyah dan Iban, beliau menjadi wanita pribumi pertama dari Borneo yang 

memenangi gelaran Miss Universe Malaysia pada tahun 2020. Kejayaan ini melakar sejarah 

baharu untuk wanita peribumi Malaysia. 

Beliau menamatkan pengajian dalam Ijazah Sarjana Muda Perhubungan Awam di Universiti 

Teknologi MARA (UiTM). Selepas tamat pengajian, beliau memulakan kerjaya sebagai 

Eksekutif Perhubungan Awam dam pemasaran, sebelum mencipta nama dalam industri 

peragaan dan pertandingan ratu cantik. Francisca memulakan langkah awalnya dalam 

pertandingan Miss World Harvest Cultural Festival 2015 sebagai Naib Johan, diikuti oleh 

pencapaian cemerlang dalam Miss World Malaysia 2016 (Top 5) dan Miss World Malaysia 

2018 (Top 5). 

Puncak kejayaannya muncul pada tahun 2020 apabila beliau dinobatkan sebagai Miss 

Universe Malaysia dan membawa pulang mahkota tersebut ke Sarawak buat julung-julung 

kalinya. Selain memenangi hadiah utama, beliau juga dianugerahkan Miss Auto Bavaria 

(Elegance) dan Miss Best in Evening Gown. Melalui platform ini, beliau telah menjadi wakil 

untuk bersuara dalam memperkasakan wanita dan memelihara warisan budaya peribumi. 

Francisca juga adalah pengasas Women Rise, sebuah projek komuniti yang memberi inspirasi 

dan menyokong wanita untuk mencapai impian mereka. Beliau terus aktif dalam advokasi 

wanita melalui kerjasama dengan pelbagai organisasi dan menjadi hos untuk acara seperti 

Visit Malaysia 2020 dan Virtual Kuala Lumpur Fashion Week (KLFW) 2021. Anugerah dan 

pengiktirafan yang diterima seperti Ambassador of Malaysia Excellence Celebrity 

Ambassador Award 2023 dan pengiktirafan daripada Jabatan Wanita dan Keluarga Sarawak 

pada Hari Wanita Antarabangsa 2021 menyerlahkan sumbangannya kepada masyarakat. 

Kini menetap di Kuala Lumpur, Francisca juga melibatkan diri dalam peragaan dan menjadi 

duta untuk jenama terkenal seperti Eucerin, Walls Magnum Malaysia dan Habib. Dengan 

harapan untuk memajukan industri seni dan hiburan, beliau telah menubuhkan FLJ 

Entertainment, yang berfokus pada pembangunan bakat belia di Malaysia dan Borneo. 

Francisca adalah simbol keberanian, kecantikan, dan kecerdasan yang menginspirasi 

generasi muda untuk mencapai potensi penuh mereka. 

Hadjira Azeera binti Mangguna 

Hadjira Azeera Mangguna ialah seorang profesional berpengalaman dengan lebih daripada 

20 tahun dalam industri perbankan dan kewangan. Sepanjang kerjayanya, beliau telah 

membina kepakaran dalam pelbagai aspek perbankan seperti operasi, pemasaran, 

perbankan runcit dan pembiayaan komersial. Beliau dikenali sebagai individu yang 

berdedikasi, bersemangat terhadap tugas yang diamanahkan, serta mempunyai kemahiran 

pelbagai tugas yang tinggi dan kemampuan bekerjasama dalam pasukan. 

Sejak Oktober 2017, Hadjira memegang jawatan sebagai Pengurus Wilayah di PMB 

Investment Berhad. Dalam peranannya, beliau bertanggungjawab terhadap pengurusan 

operasi harian, strategi pemasaran unit amanah dan perancangan kewangan untuk Wilayah 

Sabah. Sebelum ini, beliau berkhidmat sebagai Pengurus Hubungan di Kuwait Finance House 

(M) Berhad dengan menguruskan pelanggan bernilai tinggi dan korporat, memasarkan produk 

bank, serta bekerjasama dengan jabatan lain untuk memenuhi keperluan pelanggan. 

Kerjaya Hadjira bermula di CIMB Bank Berhad (dahulunya dikenali sebagai Bank of 

Commerce (M) Berhad) pada tahun 1997 sebagai kakitangan sokongan. Beliau berkhidmat 

di bahagian kredit selama tiga tahun sebelum berpindah ke jabatan perkhidmatan pelanggan 

dan operasi selama enam tahun, dengan fokus utama kepada individu bernilai tinggi (HNI). 

Dari segi akademik, Hadjira berjaya menamatkan Sarjana Eksekutif dalam Pengurusan 

Korporat di Universiti Malaysia Pahang (UMP) pada tahun 2022 dengan CGPA yang begitu 

cemerlang. Sepanjang pengajian, beliau merupakan seorang pelajar yang tersenarai dalam 

senarai Dekan untuk keseluruhan semester. Sebelum itu, beliau memperoleh Diploma 

Eksekutif dalam Pentadbiran Perniagaan dari Universiti Teknologi Mara (UiTM) pada tahun 

2006. 

Hadjira adalah individu yang optimistik dan cepat menyesuaikan diri dalam persekitaran kerja. 

Beliau mempunyai kemahiran teknikal yang baik dalam aplikasi digital. Dengan pengalaman 

dan keupayaan yang luas, Hadjira terus menyumbang kepada kejayaan organisasi di mana 

beliau berkhidmat, dengan komitmen begitu tinggi terhadap kepuasan pelanggan ke arah 

memacu pencapaian matlamat syarikat. 

Haina Maidin 

Haina Maidin adalah seorang wanita yang berwawasan dan berjaya mengimbangi peranan 

sebagai suri rumah tangga dengan aspirasi kerjaya yang tinggi. Berbekalkan dorongan suami 

dan anak-anak, beliau telah membuktikan bahawa tanggungjawab sebagai seorang isteri dan 

ibu tidak menghalangnya untuk mencapai kejayaan. Salah satu pencapaian penting beliau 

ialah berjaya membuka stokis Tupperware Brands di cawangan Sabah. 

Latar belakang pendidikan Haina adalah dengan memperoleh Diploma Kemahiran Malaysia 

dalam bidang Terapi Kecantikan dan Kesihatan di Jabatan Pembangunan Kemahiran (JPK). 

Beliau juga mendalami kemahiran urutan terapi tradisional, solekan pengantin, eyelash lifting, 

dan refleksologi melalui program di GIATMARA. Sebelum itu, beliau mendapat pendidikan 

menengah di Sekolah Menengah Kebangsaan Sanzac, Kota Kinabalu, Sabah. 

Dalam perjalanan kariernya, Haina telah mencuba pelbagai bidang seperti menjadi pemilik 

kedai makanan di Kimanis, pembekal barangan kecantikan, pemilik salon/spa, dan peniaga 

kuih-muih. Kini, beliau aktif sebagai stokis sah barangan Tupperware Brands, ejen JN Gold & 

Jewels, serta PC Personal Collection. Selain itu, Haina juga pernah bertugas sebagai tenaga 

pengajar di pusat latihan kemahiran. 

Misinya adalah menyediakan produk dan perkhidmatan berkualiti tinggi kepada pelanggan 

sambil mengekalkan keseimbangan antara keluarga dan perniagaan. Visi beliau adalah 

membangunkan perniagaan yang berjaya tanpa mengabaikan tanggungjawab di dalam 

rumah tangga. Antara pencapaian beliau yang membanggakan adalah berjaya mencapai 

sasaran penjualan Tupperware Brands dan mendapat kepercayaan sebagai pembekal serta 

ejen sah dalam pelbagai jenama. 

Hainon @ Azzy Hj Maidin 

Hainon @ Azzy Hj Maidin atau dikenali sebagai Hainon Maidin merupakan seorang usahawan 

wanita yang gigih, kreatif, dan proaktif dalam mengejar cita-cita dan kecemerlangan dalam 

bidangnya. Beliau sentiasa berusaha untuk berkembang, mempelajari kemahiran baharu, dan 

memperkukuhkan kebolehannya sebagai seorang jurulatih dan tenaga pengajar. 

Hainon memiliki latar belakang pendidikan yang kukuh, termasuk pensijilan "Train the Trainer" 

daripada HRDF serta pelbagai kelayakan Sijil Kemahiran Malaysia (SKM) dalam terapi 

estetik, seni solekan, refleksologi, dan urutan badan. Selain itu, beliau juga memperoleh 

Diploma Kemahiran Malaysia daripada Universiti Kebangsaan Malaysia (UKM) dan pensijilan 

daripada Nancy School Cooking dalam pembuatan roti, kek, dan pastri. 

Sepanjang kerjayanya, Hainon telah menjadi tenaga pengajar di pelbagai institusi seperti 

JPSM, GIATMARA, SEDIA (SSTEP), Kementerian Belia dan Sukan Sabah (KBSS), serta 

Kementerian Luar Bandar (KPLB). Beliau juga berpengalaman mengajar kursus yang 

berkaitan dengan perniagaan makanan seperti katering, pembekalan makanan basah dan 

kering, serta pembuatan makanan ringan seperti kerepek. 

Sebagai Pengurus Rias Enterprise, beliau mengendalikan pusat latihan kemahiran, 

pembekalan produk kecantikan, dan premis kecantikan. Dalam peranan ini, beliau 

menunjukkan kepimpinan yang cemerlang dengan pengetahuan produk yang mendalam, 

keupayaan komunikasi yang baik, dan kecekapan dalam penilaian pelanggan. 

Selain itu, Hainon turut menghadiri pelbagai kursus untuk memperkukuhkan keahliannya, 

seperti NDTS Trainer Training Programme dan Induksi Sistem Latihan Dual Nasional. Beliau 

juga mengikuti Kursus Induksi Pentauliahan Pegawai Penilai - Pegawai Pengesah Dalaman - 

Pengurus Pusat Bertauliah (PP-PPD-PPB). 

Hainon fasih dalam bahasa Melayu dan Inggeris, membolehkan beliau berkomunikasi dengan 

pelbagai pihak dengan berkesan. Dengan semangat dan dedikasi yang tinggi, beliau terus 

memberikan impak yang positif dalam bidang pendidikan, latihan, dan keusahawanan di 

Malaysia. 

Haja Bidina 

Haja Bidina binti Jumdail menamatkan pendidikan sehingga peringkat menengah, tetapi itu 

tidak menjadi penghalang untuknya mencapai impian yang begitu besar dalam hidup. Beliau 

telah berkahwin dan memiliki suami serta keluarga yang sentiasa menyokong perjalanan 

hidupnya, yang menjadi kekuatan utama untuk menghadapi pelbagai cabaran. 

Sejak tahun 2019, Haja Bidina bergelar sebagai seorang pemilik butik "Fatima Alyssa 

Collection," yang terkenal dengan pakaian etnik Suluk dan Bajau. Perniagaan ini bermula di 

Sandakan dan berjaya berkembang pesat hingga ke Kota Kinabalu, Sabah. Minat beliau 

terhadap budaya dan keindahan warisan menjadi inspirasi utama dalam menubuhkan 

perniagaan ini. 

Selama bertahun-tahun, Haja Bidina telah melalui pelbagai cabaran dalam dunia perniagaan. 

Dengan keazaman dan kesabarannya, beliau berjaya mengatasi rintangan dan mengukuhkan 

perniagaannya hingga ke hari ini. Melalui usaha gigih, beliau juga berpeluang berkongsi rezeki 

dengan memberikan sumbangan kepada mereka yang memerlukan dan menjadikan dirinya 

lebih bersyukur dengan apa yang dimiliki. 

Sebagai seorang usahawan, beliau percaya bahawa jatuh bangun adalah sebahagian 

daripada perjalanan. Kegagalan tidak pernah melemahkan semangatnya, malah menjadi 

pengajaran berharga untuk memperbaiki diri. Inspirasi terbesar dalam hidup beliau adalah 

keluarganya, yang menjadi pendorong utama dalam setiap langkah yang diambil. 

Haja Bidina sentiasa memberikan nasihat kepada mereka yang ingin menceburi dunia 

perniagaan agar tidak mudah menyerah walaupun menghadapi dengan pelbagai kesukaran. 

Beliau percaya bahawa usaha yang konsisten, kepercayaan terhadap diri sendiri dan tekad 

yang kuat adalah kunci untuk memacu kejayaan. 

Dalam jangka masa panjang, Haja Bidina meletakkan matlamat dan harapan untuk terus 

mengembangkan perniagaan "Fatima Alyssa Collection" dan memperluaskan pasaran 

supaya keindahan pakaian etnik Suluk dan Bajau dapat dikenali dan dihargai oleh lebih ramai 

orang. Beliau percaya bahawa setiap cabaran yang dihadapi adalah peluang untuk belajar 

dan bertumbuh sebagai seorang individu yang unggul.  

Hajah Juita Haji Drap 

 
Hajah Juita Haji Drap adalah seorang usahawan wanita terkemuka dan pengarah urusan 

kepada MASAMA Group of Companies. Beliau memiliki pengalaman selama 37 tahun dalam 

pengurusan perniagaan, kewangan, perakaunan, kontrak, dan keusahawanan. Fokus utama 

beliau adalah dalam bidang pembinaan, pembangunan hartanah, dan kejuruteraan, yang 

telah banyak memberi sumbangan kepada pembangunan Sarawak dan Sabah. 

Beliau mengetuai pelbagai syarikat seperti MASAMA Sdn. Bhd., MASAMA JS Adventure 

Tours Sdn. Bhd., dan beberapa entiti lain yang beroperasi dalam bidang pembinaan, 

perundingan kejuruteraan, pelancongan, serta reka bentuk dalaman. Syarikat-syarikat ini 

memiliki pejabat subsidiari di beberapa lokasi strategik, termasuk Kuala Lumpur, Kota 

Kinabalu, dan Tawau, Kudat dan Mukah. 

Hajah Juita terkenal sebagai seorang pemimpin yang berpandangan jauh, dengan kebolehan 

membina hubungan yang berdaya tahan dan mampan dengan pelbagai pihak 

berkepentingan. Beliau juga dikenali sebagai individu yang teliti dan komited dalam 

memastikan kejayaan projek yang dijalankan. 

Selain dunia korporat, beliau aktif dalam pertubuhan bukan kerajaan (NGO). Selama lebih 37 

tahun, Hajah Juita menyumbang dalam pelbagai aktiviti kebajikan, seminar, dan latihan. 

Beliau telah memegang pelbagai jawatan penting, termasuk Ketua DEWANITA DUBS Negeri 

Sarawak dan Ahli Majlis Eksekutif Dewan Usahawan Bumiputera Sarawak (DUBS). 

Sebagai pengiktirafan terhadap sumbangannya, Hajah Juita telah menerima pelbagai 

anugerah berprestij, termasuk Ahli Bintang Sarawak (A.B.S) daripada Tuan Yang Terutama 

Tun Datuk Patinggi Abang Haji Muhammad Salahuddin pada tahun 2008, Pegawai Bintang 

Kenyalang (P.B.K) daripada Tuan Yang Terutama Tun Pehin Sri Haji Abdul Taib Bin Mahmud 

pada tahun 2016, dan Anugerah Usahawan Negeri Sarawak pada tahun 2010. Beliau juga 

dianugerahkan Ketua Menteri Usahawan Wanita 2011 sempena Sambutan Hari Wanita 2011 

Peringkat Negeri Sarawak. 

Hjh Aishah Hj Edris 

 

Hajah Aishah Edris, dilahirkan pada 30 Januari 1955 di Kuching, Sarawak dan merupakan 

seorang wanita yang berdedikasi dalam pembangunan sosial dan komuniti. Beliau memiliki 

kelulusan akademik yang cemerlang, dengan latar belakang pendidikan Ijazah Sarjana Muda 

dalam Kewartawanan dari Ohio University, Amerika Syarikat pada tahun 1982, dan Ijazah 

Sarjana Sosiologi Masyarakat Membangun dari University of Hull, United Kingdom pada tahun 

1986. 

Sebagai Pensyarah Kanan di Universiti Putra Malaysia, sebelum ini beliau juga pernah 

berkhidmat dengan Kerajaan Negeri Sarawak sebagai Setiausaha Eksekutif Majlis 

Pembangunan Sosial. Sumbangan besar beliau dalam pembangunan wanita diteruskan 

melalui jawatan sebagai Pengerusi Negeri Persekutuan Perkumpulan Wanita Sarawak 

(PPWS), sebuah pertubuhan wanita tertua di negeri ini. 

Beliau juga aktif dalam penyelidikan sosial, menghasilkan pelbagai penerbitan termasuk jurnal 

ilmiah, buku, dan bab dalam buku yang membincangkan tentang isu pembangunan sosial, 

peranan wanita, dan kehidupan bandar. Selain itu, Hajah Aishah terlibat secara aktif dalam 

pelbagai pertubuhan bukan kerajaan (NGO), dan badan profesional seperti Pan Pacific & 

Southeast Asia Women’s Association (PPSEAWA), Lembaga Amanah Kebajikan Melayu 

Bahagian Pertaman, dan Pergerakan Puteri Islam PN Sarawak.  

Pengiktirafan terhadap dedikasi beliau telah dianugerahi dengan Pingat Perkhidmatan Bakti 

(P.P.B) pada tahun 2008 dan Pingat Perkhidmatan Cemerlang (P.P.C) pada tahun 2014. Beliau 

turut memainkan peranan penting dalam membantu memberi panduan pengurusan 

organisasi cekap kepada ahli-ahli PPWS, terlibat dalam perancangan dan perlaksanaan 10th 

Area Conference of ACWW di Miri pada 2013 dan pelbagai lagi inisiatif di peringkat negeri 

dan antarabangsa.  

Sumbangan beliau meliputi penganjuran seminar sosial, penglibatan dalam projek kebajikan 

komuniti tempatan serta banyak lagi. Kini, Hajah Aishah terus menyumbang kepada 

pembangunan masyarakat melalui pelbagai program komuniti, penglibatan dalam projek 

kebajikan, dan menyokong usahawan wanita. Dengan semangat juang yang tinggi, beliau 

berpegang teguh kepada visi untuk membangun masyarakat yang inklusif dan progresif di 

Sarawak. 

Hjh Chaya Hj Sulaiman 

Hajah Chaya Haji Sulaiman, seorang pemimpin masyarakat yang berdedikasi, dilahirkan pada 

14 Mei 1960 di Tawau, Sabah. Beliau mempunyai kelayakan pendidikan dalam bidang 

Diploma Sains Politik pada tahun 2023 dan menerima Malaysia Certificate Education (MCE) 

pada tahun 1977. 

Kerjaya profesional Hajah Chaya bermula pada tahun 1977 sebagai Kerani Am di Bal 

Plantation Sdn. Bhd. dan mengembangkan kerjaya di beberapa syarikat seperti Sabah 

MELALE Woods Sdn. Bhd., Purchasing Sabah Softwoods Sdn. Bhd., dan Tawau Carparks 

Sdn. Bhd., di mana beliau menjawat jawatan Eksekutif Pemasaran dari tahun 1998 hingga 

2008. Beliau turut berkhidmat sebagai Pemimpin Pembangunan Masyarakat (PPM) UPPM 

N.70 Kukusan dari Disember 2020 hingga Mac 2023. 

Penglibatan Hajah Chaya dalam organisasi politik bermula sejak awal 1990-an. Beliau 

merupakan Naib Ketua Wanita UMNO Tawau pada tahun 1992 hingga 2004 dan seterusnya 

memegang jawatan Naib Ketua Wanita UMNO Kalabakan pada tahun 2004 hingga 2013. Kini, 

beliau ialah Ketua Wanita UMNO Bahagian P.191 Kalabakan bermula tahun 2013 serta Naib 

Ketua Wanita UMNO Sabah bermula pada tahun 2023. Beliau juga aktif sebagai Ketua 

Cawangan Kampung Sentosa Jalan Utara sejak tahun 2023 hingga kini. 

Selain sumbangan politik, Hajah Chaya memainkan peranan penting dalam pembangunan 

komuniti melalui penglibatan sebagai Ahli Jemaah Pengarah (AJP) dalam Pertubuhan 

Peladang Kawasan Kalabakan bermula tahun 2010 hingga kini. Beliau juga menyandang 

jawatan Pengerusi Peladangnita pada tahun 2010 hingga kini. Di samping itu, beliau menjadi 

Pengerusi Pusat Aktiviti Warga Emas (PAWE) Tawau sejak tahun 2017. 

Kepakaran Hajah Chaya dalam pengurusan pejabat, pemasaran, dan pentadbiran organisasi 

mencerminkan dedikasinya terhadap pembangunan komuniti dan pemberdayaan wanita di 

Sabah. Dengan sumbangan dan segala tenaga yang dicurahkan, beliau sentiasa menjadi 

teladan kepada generasi muda dalam memberikan khidmat bakti kepada masyarakat. Hajah 

Chaya terus beraspirasi untuk memajukan komuniti melalui pelbagai inisiatif, mencerminkan 

komitmennya terhadap pembangunan mampan dan kesejahteraan sosial. 

Hjh Kuspa Arina bt Hj Mohamad Bohari 

Dilahirkan pada 16 Mac 1971 di Betong, Sarawak, Hajah Kuspa Arina binti Haji Mohamad 

Bohari adalah seorang jurulatih dan perunding berpengalaman lebih 20 tahun dalam industri 

latihan dan perkhidmatan. Beliau kini merupakan Pengarah Urusan Farwide Sdn. Bhd., 

sebuah syarikat latihan dan perundingan yang berpusat di Kuching, Sarawak. 

Hajah Kuspa memulakan kerjaya dalam sektor pembinaan, hartanah, dan telekomunikasi 

sebelum menceburi bidang keusahawanan dan latihan. Pengalaman ini telah memberikannya 

pengetahuan mendalam yang kini disalurkan kepada peserta latihannya. Sebagai jurulatih 

bertauliah oleh organisasi seperti Asian Productivity Organization (APO) Jepun, Human 

Resource Development Corporation (HRDCorp), dan Halal Development Corporation (HDC), 

beliau juga merupakan Konsultan Majlis Amanah Rakyat (MARA) dan jurulatih keusahawanan 

di bawah Institut Keusahawanan Negara (INSKEN). 

Berbekalkan Ijazah Sarjana Muda Ekonomi (Kepujian), Ijazah Sarjana Pentadbiran 

Perniagaan (MBA), dan kini sedang melanjutkan pengajian dalam Doktor Pentadbiran 

Perniagaan (DBA), Hajah Kuspa pakar dalam bidang keusahawanan dan kepimpinan. Beliau 

juga adalah ahli bersekutu International Union Professional Trainer (IUTP) Asia Pasifik dan 

telah menghadiri program pembangunan kepimpinan Harvard ManageMentor® di bawah 

HRDCorp. 

Sepanjang kerjayanya sejak tahun 2008, Hajah Kuspa telah melatih pelbagai golongan 

termasuk pengurus, usahawan, NGO, dan graduan universiti. Dedikasi dan pendekatan 

dinamik beliau menjadikannya seorang jurulatih yang dipercayai untuk meningkatkan 

kecemerlangan individu dan organisasi. 

Dalam dunia kebajikan dan sukarela, Hajah Kuspa berkhidmat sebagai Timbalan Ketua II dan 

Ahli EXCO Dewanita Negeri, Dewan Usahawan Bumiputera Sarawak (DUBS) serta ahli 

seumur hidup Sarawak Federation of Women Institute (SFWI). Beliau turut membantu 

membangunkan model perniagaan untuk Koperasi Seni Seramik Kenyalang di bawah 

INSKEN (MECD). 

Pengiktirafan terhadap usahanya mendorong kepada beliau untuk menerima Distinguished 

Toastmasters (DTM) pada tahun 2015, kaunselor terbaik oleh INSKEN pada tahun 2019, dan 

Productivity Champion (Kategori Pemimpin/Pengamal) dari Malaysia Productivity Corporation 

(MPC) pada tahun 2023. Komitmen Hajah Kuspa terhadap keusahawanan, pembangunan 

komuniti, dan kepimpinan menjadikannya inspirasi kepada ramai, mencerminkan semangat 

dan keazaman yang tinggi dalam memajukan masyarakat. 

Hajah Ruhayah Haji Yunus 

Hajah Ruhayah Haji Yunus, dilahirkan di Tawau, Sabah, adalah seorang usahawan wanita 

yang berpengaruh serta aktif dalam pelbagai persatuan dan organisasi komuniti. Beliau kini 

menjawat jawatan sebagai Pengerusi Eksekutif Tawau Carparks Sdn. Bhd. dan 

mengendalikan perniagaan kuih frozen di bawah jenama Mama’s Recipe @ Rumah Kueh. 

Berpendidikan Sijil Tinggi Pelajaran Malaysia, Hajah Ruhayah memulakan kerjaya dalam 

bidang perbankan selama tujuh tahun sebelum berkhidmat sebagai pegawai kerajaan dari 

tahun 1983 hingga 2001. Selepas itu, beliau memegang jawatan sebagai Pegawai Kemajuan 

Rakyat dari tahun 2004 hingga 2007. Minat mendalam beliau dalam keusahawanan 

mendorongnya untuk berkecimpung dalam dunia perniagaan sejak tahun 2008. 

Selain kejayaannya dalam perniagaan, Hajah Ruhayah turut aktif dalam aktiviti komuniti. 

Beliau merupakan Pengerusi Persatuan Muslimah Tijarah Sabah (PERMATA TIJARAH), Naib 

Presiden Persatuan Kebangsaan Melayu Tawau (PKMT), dan Bendahari Wanita USIA 

Bahagian Tawau. Beliau juga berkhidmat sebagai anggota Lembaga Koperasi Indahjaya 

Tawau Bhd (KOJAYA). 

Pengalaman luas Hajah Ruhayah dalam sektor perbankan, perkhidmatan awam, dan 

keusahawanan menjadikannya seorang pemimpin yang berpengaruh. Dengan dedikasi dan 

kepakaran beliau, Tawau Carparks Sdn. Bhd. telah berkembang sebagai penyedia 

perkhidmatan tempat letak kereta yang dipercayai di Tawau. 

Di samping itu, beliau berjaya mencipta peluang pekerjaan dan memperkasa komuniti melalui 

perniagaannya, Mama’s Recipe @ Rumah Kueh, yang menawarkan produk kuih-muih beku 

yang sedap dan berkualiti. Beliau juga menjadi inspirasi kepada wanita lain untuk berani 

menceburi bidang keusahawanan. 

Dalam kehidupan peribadi, Hajah Ruhayah adalah seorang isteri kepada Tuan Haji 

Samsuddin Sharif dan ibu kepada enam orang anak. Beliau percaya bahawa keluarga adalah 

sumber kekuatan utama dalam mencapai kejayaan. Hajah Ruhayah terus beraspirasi untuk 

memajukan komuniti melalui sumbangan kepada organisasi dan perniagaan yang 

dipimpinnya, menjadikan beliau sebagai ikon wanita yang berjaya di Sabah. 

Hamidah Maidin 
 

Hamidah Maidin merupakan pengasas bagi Azu Enterprise, iaitu Azu Academy dan Azu 

Beauty Care di mana beliau memiliki kepintaran dan kemahiran dalam Spa & Salon, Pakar 

Kecantikan, Pakar Kosmetologi, Pakar Estetik dan Akademi Kemahiran dengan lebih 10 tahun 

pengalaman. Beliau juga merupakan seorang tutor dalam jurusolek, estetik, dan salon di 

beberapan buah jabatan, seperti Jabatan Pembangunan Kemahiran (JPK), Kementerian Belia 

dan Sukan (KBS), dan Azu Academy. 

Setelah tamat persekolahan, beliau melanjutkan pelajaran ke German serta menyambung 

Ijazah Sarjana Muda di Open University Malaysia (OUM). Memegang pelbagai pensijilan 

dalam industri kecantikan dan sumber manusia seperti Sijil Induksi Sistem Latihan Dual 

Nasional (SLDN) daripada Pusat Latihan Pengajar dan Kemahiran Lanjutan (CIAST), Sijil 

Kemahiran Malaysia Tahap 1, 2 & 3 dalam Makeup Artistry daripada JPK, Diploma Kemahiran 

Malaysia dalam Penyeliaan Terapi Estetik daripada Jabatan Pembangunan Kemahiran dan 

HRDF Train-The-Trainer daripada OUM. 

Dalam kerjayanya, beliau bersemangat untuk sentiasa mengemas kini dengan trend industri 

dan amalan terbaik, memastikan perkhidmatan dan produk berkualiti tinggi untuk pelanggan. 

Selain itu, beliau juga menunjukkan kemahiran kepimpinan dan komunikasi yang kukuh, 

memupuk hubungan yang berkekalan dengan pelanggan dan rakan sebaya. Selain 

mempamerkan komitmen terhadap pembelajaran berterusan dan pembangunan profesional, 

beliau berjaya melatih sejumlah besar pelajar, menunjukkan kepakaran dalam menyampaikan 

ilmu dan kemahiran dengan berkesan. 

Bukan itu sahaja, beliau turut menekankan kepentingan kepuasan pelanggan, mengutamakan 

keperluan mereka dan memastikan pengalaman positif di Azu Beauty Care. Hamidah juga 

menawarkan pelbagai kursus kemahiran di Azu Academy, memperkasakan pelajar untuk 

mencapai matlamat profesional mereka dalam industri kecantikan serta mengekalkan 

tumpuan pada keunikan dan kecantikan individu, mewujudkan persekitaran yang mesra dan 

inklusif untuk pelanggan di Azu Beauty Care. 

Jainisah binti Mohd Noor 

Jainisah binti Mohd Noor merupakan seorang anak jati Tuaran, Sabah yang memiliki latar 

belakang pendidikan dalam bidang Ijazah Sains Kemasyarakatan (Pembangunan & 

Pentadbiran Sosial) dari Universiti Sains Malaysia (USM). Dengan berbekalkan pengalaman 

lebih 20 tahun dalam sektor pengurusan dan perhubungan awam, beliau tegas dalam 

menjalankan tugas dan percaya bahawa setiap cabaran merupakan peluang yang membuka 

jalan kepada kejayaan. 

Wanita hebat ini menyandang jawatan sebagai seorang Pengarah di Jabatan Penerangan 

Malaysia, Sabah bermula pada 12 September 2022 hingga kini. Terdahulu, beliau pernah 

bertugas di beberapa buah jabatan kerajaan seperti Jabatan Perdana Menteri, Kementerian 

Pendidikan Malaysia di Putrajaya, Kementerian Komunikasi dan Multimedia Malaysia di 

Putrajaya serta Jabatan Pendaftaran Negara juga di Putrajaya. 

Sepanjang perkhidmatan dalam kerjayanya, beliau membahagikan fokus utama kepada dua 

bahagian iaitu Pengurusan Acara dan Perhubungan Awam serta Pengurusan Komunikasi 

Strategik. Pelbagai acara utama negara telah dipertanggungjawabkan kepada beliau seperti 

Majlis Tilawah dan Hafazan Al-Quran Peringkat Kebangsaan ke-59, Sambutan Ulang Tahun 

Hari Keputeraan SPB YDPA XIV 2016, Sambutan Hari Kemerdekaan ke-59 dan lain-lain acara 

lagi. 

Beliau juga pernah bertanggungjawab dalam mengurus dan menyelaras tindakan komunikasi 

bagi Kempen-kempen utama kerajaan di bawah kerjasama strategik atau NBOS bersama 

sama dengan kementerian, NGO mahupun swasta seperti Kempen Kesedaran Anti 

Pemerdagangan Orang dan Penyeludupan Migran bersama Majlis Antipemerdagangan 

Orang (MAPO) dan pelbagai lagi serta bertanggungjawab mengurus dan menyelaras pelan 

komunikasi dan kawalan media bagi program atau acara peringkat antarabangsa. 

Di bawah Pengurusan Komunikasi Strategik, beliau bertanggungjawab dalam mengurus dan 

menyelaras pusat media bagi urusan pilihan raya, mengurus dan menyelaras pelan tindakan 

komunikasi bagi tragedi MH370, MH17, Suruhanjaya Siasatan (RCI Sabah) dan bencana 

banjir, mengurus dan menyelaras Pusat Media acara peringkat kebangsaan dan 

antarabangsa serta mengurus dan menyelaras liputan dan Kawalan Media bagi lawatan 

ketua-ketua negara asing ke Malaysia. 

Keunggulan Jainisah melayakkan dirinya untuk menerima pelbagai anugerah seperti 

Anugerah Perkhidmatan Cemerlang 2005, Anugerah Pangkat Mejar (Kehormat) RELA 2010, 

Anugerah Perkhidmatan Cemerlang 2011 dan juga Anugerah Perkhidmatan Cemerlang 2015. 

Jalina Luter @ Crystal 

Jalina Luter, atau lebih dikenali sebagai Crystal, ialah pengasas dan pemilik The Lashy Studio 

yang terletak di Penampang, Sabah. Beliau telah menceburi industri kecantikan sejak tahun 

2009, dan pada tahun 2015 telah berjaya menubuhkan The Lashy Studio, sebuah pusat 

kecantikan yang komited untuk menyediakan perkhidmatan berkualiti tinggi kepada 

pelanggan. 

Sebagai pakar kecantikan, Crystal memiliki kepakaran dalam seni solekan separuh kekal, 

sambungan bulu mata, solekan, regenerasi DNA rambut, dan tatu mini. Dengan pengalaman 

lebih sedekad, beliau telah membina reputasi sebagai profesional kecantikan yang 

berdedikasi untuk memperkayakan keindahan semula jadi pelanggan. 

Visi Crystal adalah untuk mencipta dunia di mana kecantikan menjadi sumber kegembiraan, 

keyakinan, dan pemberdayaan untuk semua individu, tanpa mengira umur, jantina, atau latar 

belakang. Beliau percaya bahawa kecantikan mampu memberikan keyakinan diri dan 

menjadikan setiap individu lebih berdaya maju ke hadapan. 

The Lashy Studio bermula sebagai perniagaan kecantikan rumah ke rumah, memberi Crystal 

peluang untuk memahami keperluan pelanggan dengan lebih mendalam dan memberikan 

pengalaman kecantikan yang diperibadikan. Dengan sokongan pelanggan, Crystal berjaya 

menubuhkan studio kecantikannya sendiri, menjadikannya sebuah ruang di mana pelanggan 

dapat menikmati pelbagai perkhidmatan kecantikan yang istimewa. 

Sepanjang kerjayanya, Crystal telah menerima pelbagai pengiktirafan antarabangsa, 

termasuk Bronze Award PMU Eyebrow ABS Competition pada tahun 2019, Excellent Award 

SPMU Eyelash ABS Competition pada tahun yang sama serta dianugerahkan Top 50 PMU 

Best Skill Specialist Award di Thailand pada tahun 2023. Beliau juga merupakan juri untuk 

pertandingan kecantikan antarabangsa, termasuk Festival PMU Indonesia. 

Pada tahun 2024, Crystal menerima penghargaan IKS 100 Women of Inspiration Award dan 

Malaysia Trustworthy Aesthetician & Beautician Award, mengukuhkan statusnya sebagai ikon 

dalam industri kecantikan. Dengan semangat dan dedikasi tinggi, Crystal terus memimpin The 

Lashy Studio sebagai pusat kecantikan yang memberi inspirasi kepada pelanggan dan 

menyumbang kepada pembangunan ekonomi tempatan. 

Kiki Wirda Ningsi 
 

Kiki Wirda Ningsi ialah seorang usahawan muda yang berjaya dan merupakan pemilik kepada 

restoran terkenal di Sandakan, Sabah, iaitu Ummi Niaa dan Sukarasa. Dilahirkan pada 1 Mac 

1993, beliau telah melibatkan diri dalam industri makanan dan minuman selama lebih 10 tahun 

dan kini menguruskan tiga premis perniagaan dengan penuh dedikasi dan profesionalisme. 

Sebagai pengasas Ummi Niaa Food Gallery Sdn. Bhd., Kiki bertanggungjawab mengetuai 

pasukan seramai 23 orang kakitangan restoran. Peranan beliau bukan sahaja memastikan 

operasi berjalan lancar, tetapi juga meningkatkan kepuasan pelanggan melalui perkhidmatan 

berkualiti tinggi. Beliau juga aktif dalam merangka dan melaksanakan strategi promosi untuk 

meningkatkan pertumbuhan perniagaan, menjadikan premisnya antara pilihan utama 

pelanggan di Sandakan. 

Sebelum ini, Kiki telah mengumpul pengalaman berharga sebagai pengurus di Restoran 

Mamy Queen pada tahun 2015 hingga 2017. Di sana, beliau bertugas memantau bekalan 

makanan dan minuman serta menyusun jadual kerja kakitangan untuk memastikan 

keberkesanan operasi. Pengalaman ini telah mengukuhkan kemahiran kepimpinannya dan 

meningkatkan kebolehannya untuk mengurus perniagaan dengan efisien. 

Kiki terkenal dengan pelbagai kemahiran termasuk perhatian kepada perincian, pengetahuan 

mendalam tentang keselamatan makanan, dan kebolehan bekerja dalam persekitaran pantas. 

Selain itu, beliau juga mahir dalam komunikasi, kerja berpasukan, kepimpinan, dan 

pengurusan, menjadikannya seorang pemimpin yang dihormati oleh kakitangannya. 

Untuk meningkatkan kecekapan dan penguasaan dalam bidang perniagaan, Kiki telah 

mengikuti program pengajian di INSKEN Business Coaching - Restaurant pada tahun 2020 

hingga 2021. Program ini memberi beliau pendedahan kepada strategi pengurusan 

perniagaan moden dan inovatif, yang kini diterapkan dalam operasinya. 

Kiki sentiasa berusaha melatih kakitangan untuk mencapai standard tertinggi dalam 

perkhidmatan pelanggan. Beliau percaya bahawa kepuasan pelanggan adalah asas kepada 

kejayaan perniagaan. Dengan usaha dan tekad yang tidak pernah luntur, Kiki terus memberi 

inspirasi kepada generasi muda untuk menceburi bidang keusahawanan dan menjadikan 

perniagaannya sebagai simbol kejayaan di Sabah.  

Lisnawati Andin @ Lyszara (CFP, REN) 

Lisnawati Andin @ Lyszara, anak jati Sabah merupakan seorang Perancang Kewangan yang 

diiktiraf (Certified Financial Planner) serta Ketua Pegawai Eksekutif kepada Million Fortune 

Group. Kerjaya profesionalnya bermula pada tahun 2005 sebagai Pembantu Akaun di Jabatan 

Perbendaharaan Malaysia Airlines System (MAS). Bermula tahun 2006, beliau menukar 

kariernya sebagai Eksekutif Pengurusan Risiko AEON Credit Services (AEON) dan beralih ke 

Perbadanan Nasional Berhad (PNS) pada tahun 2007 sebagai Eksekutif Loan Administrating 

and Monitoring. 

Pada tahun yang sama, sekali lagi beliau mengorak langkah ke Ambank Group khusus dalam 

Perbankan Runcit dan Audit Cawangan sebagai Penolong Pengurus Audit Dalaman. 

Sembilan tahun kemudian, beliau menyandang jawatan sebagai seorang Pengurus 

Intermediaries Audit di Bursa Malaysia khusus dalam Intermediaries Supervision pada tahun 

2016. Beliau mula berjinak-jinak dalam dunia perancang takaful pada tahun 2020 dengan 

menyertai Great Eastern Premier Planner dan AIA Premier Planner. 

Lisnawati mendapat sijil Train of Trainers pada tahun 2023 dan mula menceburi dengan dunia 

Pelaburan Hartanah, Ekuiti dan Kripto. Bermula pada tahun 2019 sehingga kini, beliau 

merupakan seorang Ketua Perunding Hartanah bagi Million Fortune Group, Perunding 

Kewangan bagi Unit Amanah dan Skim Persaraan Swasta bersama Philip Capital dan juga 

sebagai seorang ketua kepada The Sophisticated Investor (TSI), Wilayah Sabah Financial 

Planning Association of Malaysia (FPAM). 

Pelbagai pencapaian yang telah dikecapi oleh wanita berwawasan tinggi ini. Beliau pernah 

menjadi penceramah berkaitan Celik Kewangan dan Ceramah Kerjaya dengan kerjasama 

Management & Science University (MSU) dan juga Universiti Malaysia Sabah (UMS). Selain 

itu, beliau pernah menjadi penceramah bagi Program Bina Kerjaya Bersama TSI Sabah, 

Jurulatih Perbadanan Pembangunan Ekonomi Sabah (SEDCO), ahli aktif Financial Planning 

Association of Malaysia (FPAM) dan juga ahli aktif bagi IKSnita (NGO). 

Lisnawati percaya dalam memperkasakan masyarakat melalui pendidikan kewangan, selaras 

dengan prinsipnya untuk "bangkit dan memberi inspirasi kepada orang lain demi masa depan 

kewangan yang lebih cerah". 

Masna binti Osman 

Masna Binti Osman ialah seorang usahawan berjaya dan pemilik spa terkenal, Nana Puteri 

Beauty & Wellness, yang beroperasi sejak November 2015 di Sandakan, Sabah. Dengan 

pengalaman lebih daripada sembilan tahun dalam bidang terapi kecantikan dan urutan, beliau 

memiliki kepakaran luas dalam pelbagai teknik urutan termasuk urutan tradisional, Tui Na, 

trigger point, Swedish, dan perkhidmatan terapi kecantikan yang lain. 

Sebagai pengasas dan ahli terapi utama, Masna menyediakan perkhidmatan kepada lima 

hingga 10 pelanggan setiap hari dengan menawarkan konsultasi mengenai relaksasi, 

penjagaan postur, serta latihan regangan dan penguatan otot. Selain itu, beliau memastikan 

rekod rawatan pelanggan dikemas kini dan merancang program penjagaan jangka panjang 

untuk memastikan pelanggan terus mendapat manfaat daripada perkhidmatannya. 

Beliau berkelulusan Sijil Pelajaran Malaysia (SPM) pada tahun 2005 dan telah melanjutkan 

pengajian dalam bidang kecantikan di Rozsall Academy pada tahun 2021 hingga 2022. Selain 

itu, Masna memiliki kelayakan profesional seperti HRDC Certified Trainer, SKM 4 Diploma 

Postnatal, ITEC Level 4 Diploma Laser for Face & Skin Rejuvenation, serta pelbagai sijil lain 

dalam terapi urutan, kecantikan, dan spa. 

Pencapaian beliau termasuk menerima Anugerah Usahawan Harapan Sandakan 2019 

anjuran Dewan Perniagaan Usahawan (DPU) Sabah, Anugerah Usahawan Muda Berpotensi 

Sandakan 2022 anjuran MARA Negeri Sabah, dan Anugerah 100 Wanita Inspirasi Sabah 

2024 sempena Hari Wanita Antarabangsa anjuran IKSnita Sabah. Masna turut diiktiraf 

sebagai individu berjaya oleh Britishpedia Media Group dalam edisi ke-6 Malaysia/Singapura. 

Keupayaan beliau dalam bidang pemasaran dan perkhidmatan pelanggan melengkapkan 

kemahiran teknikalnya dalam terapi kecantikan. Masna juga pakar dalam membina hubungan 

erat dengan pelanggan, memastikan kepuasan yang tinggi dan kepercayaan berterusan. 

Dengan dedikasi dan semangat tinggi, Masna berusaha untuk terus memperkasakan industri 

kecantikan dan menjadi inspirasi kepada usahawan muda di Sabah.  

Medlina Lubiren 

Medlina Lubiren merupakan seorang Pengarah yang bertugas di Visioon Business Solutions 

Sdn Bhd (VBS) dan mengetuai bahagian Penasihat Audit Liabiliti Korporat berhubung dengan 

Akta SPRM S17A yang baru dilaksanakan pada tahun 2019. Dari segi latar belakang 

pendidikan, beliau mendapat pendidikan tinggi dalam bidang Sarjana Pengurusan Perniagaan 

dari Universiti Malaysia Sabah (UMS). Terdahulu, beliau bergraduat dari Universiti Teknologi 

MARA (UiTM) dalam bidang Ijazah Sarjana Muda Pengurusan Perniagaan. Selain itu, beliau 

juga mempunyai kelulusan dalam bidang Diploma Perakaunan dan Diploma Kemahiran 

Malaysia. 

Kerjayanya bermula sebagai Pensyarah Pengurusan Perniagaan dan Pemasaran di Universiti 

Teknologi MARA (UiTM) Kampus Kota Kinabalu, Sabah sebelum menyertai Universiti Asia 

Metropolitan Kampus Kota Kinabalu sebagai Pensyarah merangkap Kaunselor pelajar. 

Selepas itu, Medlina meninggalkan industri pendidikan dan berkhidmat bersama Malayan 

Banking Bhd sebagai Pegawai Kredit pengkhususan dalam pemasaran dan pemprosesan 

selama 10 tahun khusus berkaitan gadai janji, pinjaman perniagaan, pembiayaan pelaburan 

ASB, insurans hayat dan pelaburan unit amanah. 

Medlina memegang sijil profesional dalam Pencegahan Pengubahan Wang Haram dan 

Pencegahan Pembiayaan Keganasan daripada AICB dan telah mengendalikan banyak 

perkara berkaitan pematuhan semasa berkhidmat di bank. Beliau juga menyandang sebagai 

Jawatankuasa Peperiksaan bagi Pencegahan Pengubahan Wang Haram dan Pencegahan 

Pembiayaan Keganasan yang diperakui oleh Certified Complianve Officer (CCO) dengan 

usaha sama antara VBS dan Universiti Malaysia Sabah- Pusat Kerjaya dan Pembangunan. 

Mempunyai minat yang jitu berkaitan pematuhan, beliau bersedia untuk menghadapi cabaran 

yang baru dalam bidang ini bagi menjadikan industri kewangan tempat yang selamat untuk 

perniagaan. 

Melliana Kepin 

Melliana Kepin merupakan seorang usahawan yang berdedikasi tinggi, mengemudi Millionaire 

Enterprise dengan pengalaman lebih daripada 17 tahun dalam dunia perniagaan yang 

dinamik. Beliau memulakan perjalanan perniagaan dengan misi untuk mengubah nasib 

keluarga sambil memanfaatkan bakat semula jadi beliau ke tahap maksimum. Setiap hari 

baginya adalah peluang untuk mencipta kejayaan baru, dengan memanfaatkan wawasan 

strategik dan azam yang tidak pernah pudar. 

Melliana adalah graduan undang-undang, memiliki Ijazah Sarjana Muda Undang-Undang 

(Kepujian) serta Diploma Undang-Undang (Kepujian) dari Universiti Teknologi MARA. 

Pendidikan ini bukan sahaja memperkayakan pengetahuan beliau tetapi juga membentuk 

perwatakan dan keyakinan diri, yang menjadi teras kepada kejayaannya hari ini. 

Kerjaya Melliana melibatkan peranan penting sebagai Presiden Persatuan Pengusaha Kantin 

Sekolah Malaysia (PPKSM) di Sabah. Dalam kapasiti ini, beliau bertanggungjawab 

menyumbang kepada pembentukan dasar-dasar berkaitan kantin sekolah, memastikan 

keperluan dan kepentingan pengusaha kantin dilindungi. Beliau juga menjadi wakil dan 

jurucakap utama persatuan, berinteraksi dengan agensi kerajaan dan institusi pendidikan 

untuk membina hubungan yang produktif dan menyokong matlamat bersama. 

Melliana telah menggapai pelbagai pencapaian dalam projek-projek bernilai tinggi. Antara 

pencapaiannya termasuk mengurus operasi beberapa kantin dengan penuh profesionalisme 

dan menyumbang kepada pembangunan sektor pendidikan melalui kolaborasi bersama 

agensi kerajaan dan sektor swasta. 

Di samping itu, Melliana dianugerahkan pangkat kehormat Jabatan Sukarelawan Malaysia 

(RELA) atas dedikasi beliau dalam khidmat masyarakat. Beliau menerima anugerah berprestij 

ini secara langsung semasa majlis pemakaian pangkat yang dikurniakan oleh Ketua Pengarah 

RELA Malaysia, Datuk Kamariah Binti Mohd Noah di Hotel Promede. Ini membuktikan 

komitmen beliau bukan sahaja dalam bidang perniagaan, tetapi juga dalam meningkatkan 

kesejahteraan komuniti. 

Dengan semangat juang yang tinggi, Melliana terus meneroka peluang baharu, memimpin 

projek-projek besar, dan membina masa depan yang lebih cerah. Walaupun menghadapi 

cabaran, beliau tetap tabah dan menerima takdir, membawanya untuk memulakan perjalanan 

keusahawanan. Beliau adalah inspirasi kepada generasi muda, membuktikan bahawa 

ketekunan, kecekalan, dan wawasan yang jelas mampu membawa kejayaan tanpa batasan. 

Miranda Harumal 

Miranda Harumal, berasal dari Kota Kinabalu, Sabah, merupakan tokoh terkemuka dalam 

industri penjagaan kesihatan swasta di Malaysia. Dengan latar belakang pendidikan yang 

kukuh, beliau memiliki Ijazah Sarjana Muda dalam Komunikasi dan Ijazah Sarjana dalam 

Pengurusan Penjagaan Kesihatan. Gabungan ilmu komunikasi dan kemahiran pengurusan 

ini menjadi asas kepada kejayaan beliau dalam pentadbiran penjagaan kesihatan. 

Sejak memulakan kerjaya dalam penjagaan kesihatan pada tahun 1995, beliau telah terlibat 

secara langsung dalam penubuhan dan pengoperasian hospital swasta di Selangor dan Kuala 

Lumpur. Melalui pengalaman selama lebih tiga dekad, beliau berjaya membina kerjaya yang 

cemerlang, bermula daripada jawatan perkhidmatan pesakit dan pemasaran, sehingga ke 

peranan pembangunan perniagaan dan operasi hospital. Keupayaannya untuk menyesuaikan 

diri dengan perubahan dan memimpin organisasi ke arah kecemerlangan membawa beliau 

ke kedudukan tertinggi sebagai Ketua Pegawai Eksekutif. 

Dari tahun 2017 hingga 2021, Miranda menjawat jawatan Ketua Pegawai Eksekutif di KPJ 

Sabah Specialist Hospital. Di bawah kepimpinannya, hospital ini mencapai beberapa 

kejayaan penting, termasuk memperoleh akreditasi penuh selama empat tahun daripada 

Malaysian Society of Quality in Health (MSQH), 2017 dan menjadi hospital swasta pertama di 

Malaysia Timur yang bebas plastik, serta yang pertama memulakan klinik berhenti merokok. 

Beliau juga memainkan peranan dalam memperkenalkan perkhidmatan Radioterapi dan 

Onkologi, selain melancarkan program kesedaran kesihatan seperti saringan kanser untuk 

golongan B40. 

Kini, Miranda memegang jawatan sebagai Ketua Pegawai Eksekutif di sebuah hospital 

swasta, Ara Damansara Medical Centre, Selangor. Di bawah kepimpinannya, hospital 

tersebut telah menerima pelbagai anugerah berprestij, termasuk Pensijilan Gold Seal JCI 

pada tahun 2022 dan pengiktirafan global seperti "World’s Best Hospital in Malaysia" oleh 

Newsweek pada tahun 2024. Hospital itu juga diiktiraf sebagai hospital bebas desflurane 

pertama dalam kumpulan dan menerima pelbagai anugerah dalam penjagaan pesakit serta 

pemulihan kecederaan sukan. 

Sebagai seorang pemimpin, Miranda dikenali dengan pendekatan pengurusan yang inklusif 

dan menyokong perkembangan pasukan. Semangat dan dedikasi Miranda terhadap 

pengurusan penjagaan kesihatan turut diiktiraf di peringkat antarabangsa, apabila beliau 

dianugerahkan "Kindness & Leadership 50 Leading Lights Asia Pacific" oleh Women of the 

Future UK pada 2023. Miranda Harumal terus menjadi simbol kecemerlangan dan inovasi 

dalam industri penjagaan kesihatan Malaysia. 

Nazeera Nur Arfeeza Binti Arpandi 

Nazeera Arpandi, seorang intrapreneur yang berusia 36 tahun berasal dari Sandakan, Sabah. 

Beliau melanjutkan pelajaran dalam bidang Ijazah Sarjana Muda Bioteknologi di Kolej 

Technology Park Malaysia secara kerjasama 2+2 bersama California State Polytechnic 

University, Pomona, Amerika Syarikat pada tahun 2006 hingga 2010. Pada tahun 2012, beliau 

menyertai Program Pembangunan Usahawan Siswazah di Universiti Teknologi MARA (UiTM) 

Cawangan Sabah. 

Dengan mempunyai latar belakang dinamik yang merangkumi kedua-dua bidang akademik 

dan perniagaan praktikal, beliau kini terlibat dalam penternakan kambing, agropelancongan 

dan pengurusan acara. Beliau merupakan seorang pengurus acara di ESM Excel Services & 

Management bermula pada tahun 2010 hingga kini. Nazeera Arpandi sangat komited dalam 

menyelia perancangan, pelaksanaan, dan penilaian acara di samping mengetuai dan 

mengurus pasukan kakitangan acara, termasuk menyelaras peranan, tanggungjawab, dan 

juga jadual bagi memastikan semuanya berjalan lancar. 

Di samping itu, beliau juga merupakan seorang pakar Strategi Pemasaran & Penjenamaan di 

Sably Goat Haven pada tahun 2019 hingga kini. Kepakarannya merangkumi menganalisis 

arah aliran pasaran, tingkah laku pengguna dan landskap kompetitif untuk mengenal pasti 

peluang dan cabaran. Beliau juga hebat dalam mencipta dan memperhalusi identiti jenama, 

termasuk kedudukan, pemesejan dan elemen visualnya untuk memastikan konsistensi dan 

kemunculan jenama yang menarik. 

Selain menguruskan perniagaan ini, beliau amat komited kepada projek sosial dan komuniti 

yang tertumpu pada keselamatan makanan dan pelancongan berasaskan komuniti bersama 

Persatuan Pengeluar Makanan Ternakan Sabah, Ranau Tourism Association (RATA) dan juga 

Ranau Creative Community Network (RCCN). Sebagai ibu kepada empat orang anak, beliau 

cekap dalam mengimbangi kehidupan profesional dan peribadinya sambil menyumbang 

secara aktif kepada peningkatan komuniti. 

Norayu Damit 

Norayu Damit atau lebih dikenali sebagai Ayu Damit, seorang penyanyi berbakat yang berasal 

dari Sabah, merupakan salah satu nama besar dalam industri muzik Malaysia. Beliau mula 

dikenali selepas dinobatkan sebagai juara musim kedua program realiti "One in a Million" pada 

tahun 2008. Kejayaan ini menjadi titik tolak dalam kerjaya muziknya, membuka jalan kepada 

pelbagai pencapaian dan pengiktirafan dalam dunia seni suara. 

Pada tahun 2009, Ayu menerima dua anugerah berprestij di Anugerah Planet Muzik. Beliau 

memenangi kategori Persembahan Vokal Terbaik Dalam Lagu Artis Wanita dan juga 

dinobatkan sebagai Artis Baru Wanita Terbaik, mengukuhkan kedudukannya sebagai salah 

satu artis yang sedang meningkat naik pada masa itu. Ayu juga pernah menjadi finalis dalam 

beberapa anugerah berprestij lain, termasuk Anugerah Juara Lagu (AJL) yang ke-24 pada 

tahun 2009 dengan lagu hitsnya, "Hanya Di Mercu", serta Anugerah Industri Muzik dan 

Anugerah Bintang Popular Berita Harian. 

Dalam perjalanan kariernya, Ayu telah menghasilkan beberapa lagu hits seperti "Inspirasi 

Abadi", "Hati Ini", "Dari Hati", dan "Kejam". Album pertamanya, "Inspirasi Abadi", dilancarkan 

pada tahun 2009, diikuti oleh album keduanya, "Ayu Damit", pada tahun 2011. 

Tidak hanya berjaya dalam fasa awal kerjayanya, Ayu terus menunjukkan kehebatannya 

apabila berjaya meraih tempat ketiga dalam program Gegar Vaganza Musim Ke-7 pada tahun 

2020. Persembahannya dalam rancangan ini membuktikan ketahanan dan relevansinya 

dalam industri muzik walaupun telah lama berkecimpung dalam dunia seni. 

Ayu Damit bukan sekadar penyanyi, tetapi seorang penghibur yang mempunyai karisma dan 

dedikasi terhadap seni muzik. Dengan pengalaman yang luas, pengiktirafan berprestij, dan 

karya-karya yang memberi impak, Ayu terus menjadi ikon inspirasi kepada generasi baru 

penyanyi tanah air. Beliau kini dikenali sebagai seorang artis yang bukan sahaja berjaya 

mempertahankan kualiti muziknya tetapi juga terus memperbaharui relevansinya dalam 

industri muzik Malaysia. 

Norhaslinda binti Tajuddin 

Norhaslinda Binti Tajuddin, seorang pemilik salon kecantikan rambut yang berpengalaman, 

berasal dari Sepanggar, Sabah. Dengan lebih daripada 10 tahun pengalaman dalam industri 

dandanan rambut, beliau telah membina reputasi sebagai seorang profesional yang kreatif 

dan berdedikasi dalam memberikan perkhidmatan berkualiti kepada pelanggan. 

Sebagai seorang pemilik salon kecantikan rambut, Hair Beauty Salon Professional, 

Norhaslinda mengetuai sebuah pasukan yang terdiri daripada lima orang kakitangan. Beliau 

tidak hanya mengurus operasi harian salonnya tetapi juga memberikan konsultasi kepada 

pelanggan mengenai potongan, warna, dan rawatan rambut yang sesuai dengan bentuk 

wajah dan keperluan setiap individu. Perkhidmatan beliau merangkumi mencuci, 

mengeringkan, memotong, mewarna, dan menggayakan rambut dengan menggunakan 

pelbagai teknik dan peralatan moden. Selain itu, Norhaslinda juga pakar dalam mengesyorkan 

produk penjagaan rambut yang dapat membantu pelanggan menjaga kesihatan rambut 

mereka. 

Norhaslinda merupakan lulusan Sekolah Menengah Stella Maris, Kota Kinabalu, Sabah, 

dengan kelulusan Sijil Pelajaran Malaysia (SPM). Untuk memperkukuh kemahiran 

profesionalnya, beliau telah mengikuti pelbagai kursus dan memperoleh sijil kemahiran dalam 

bidang dandanan rambut, kecantikan, dan estetik. Antaranya termasuk SKM Dandanan 

Rambut, SKM Jurukecantikan, dan SKM Juruestetik. Beliau juga menghadiri Kursus Asas 

Sosial serta Kursus Asas Pembangunan Produk dan Servis untuk memperluas kemahiran 

dalam bidang perniagaan dan perkhidmatan pelanggan. 

Sebagai seorang profesional yang mahir, Norhaslinda juga berpengalaman dalam mengajar 

teknik menggunting dan mereka bentuk rambut. Kepakarannya dalam mencipta gaya rambut 

yang kreatif menjadikan beliau pilihan utama bagi pelanggan yang mencari hasil yang 

berkualiti tinggi. Dengan semangat untuk memastikan pelanggan berasa puas dan selesa, 

Norhaslinda terus komited dalam memberikan pengalaman terbaik di salonnya. 

Melalui dedikasi dan minat mendalam terhadap bidang kecantikan rambut, Norhaslinda bukan 

sahaja menjadi seorang jurudandan yang berjaya, tetapi juga inspirasi kepada mereka yang 

bercita-cita untuk berjaya dalam industri ini. Beliau terus memainkan peranan penting dalam 

memperkasakan industri kecantikan di Sabah. 

Norjanah binti Haji Razali 

Norjanah Haji Razali anak kelahiran Kuching, Sarawak dilahirkan pada 30 Mac 1956. Beliau 

merupakan pesara Perkhidmatan Awam Sarawak dan pertama kali bekerja sebagai Pegawai 

Sosiologi Luar Bandar di Jabatan Pertanian Sarawak pada tahun 1989. Sejak tahun 2000, 

tumpuannya adalah pada Ekonomi Pembangunan Wanita di Sarawak. Tesis Sarjananya telah 

membawa beliau untuk mengetuai Women Economic Development in Agriculture (WEDA) 

sehingga April 2004. WEDA telah membangunkan usahawan wanita terutamanya mereka 

yang terlibat dalam pertanian, perikanan dan lain-lain yang berkaitan dengan kegiatan 

ekonomi di Sarawak. 

Pada tahun 2004, beliau telah memangku sebagai Pengarah Biro Wanita Sarawak di bawah 

Kementerian Pembangunan Wanita, Kanak-Kanak dan Kesejahteraan Komuniti, Sarawak 

sehingga Disember 2013. Stesen terakhir beliau adalah di Ministry of International Trade & 

Industry, Industrial Terminal and Entrepreneur Development (MINTRED).  

Sumbangan beliau telah mendapat pelbagai anugerah dan pengiktirafan seperti Pingat 

Perkhidmatan Bakti (PBB), Pingat Perkhidmatan Awam Negeri Sarawak pada 14 September 

2002, Darjah Utama Yang Amat Mulia Bintang Kenyalang Sarawak (P.B.K), Kerajaan Negeri 

Sarawak pada 16 Oktober 2010 dan Anugerah Premier Sarawak– Kepimpinan Wanita; 

sempena Sambutan Hari Wanita Sarawak 2023 “Embrace Equity”, Kementerian 

Pembangunan Wanita, Kanak-Kanak dan Kesejahteraan Komuniti, Sarawak pada 18 Mac 

2023. 

Pelbagai kerja amal dan sukarelawan yang disertai beliau di peringkat negeri, kebangsaan 

mahupun antarabangsa. Antara NGO yang disertai di peringkat negeri adalah Angkatan 

Zaman Mansang (AZAM), Koperasi Perkumpulan Wanita Sarawak Berhad (KOPERWANIS), 

Dewan Usahawan Bumiputera Sarawak (DEWANITA), Lembaga Amanah Khairat Islam 

Kampung Patingan (LAKIKP), Persekutuan Perkumpulan Wanita Sarawak (PPWS) dan Kelab 

Peminat P. Ramlee Sarawak (KPPRS). Beliau juga terlibat bersama National Council Women 

Organisation, di Ibu Pejabat Kuala Lumpur dan Associated Country Women of The World 

(ACWW di Ibu Pejabat London, UK) masing-masing di peringkat kebangsaan dan 

antarabangsa. 

Norsiah Santong 

Norsiah Santong merupakan seorang Pengurus Pemasaran Unifi Business Sabah dan 

mendapat pendidikan tinggi dari Universiti Utara Malaysia dalam bidang Sarjana Pentadbiran 

Perniagaan. Beliau mempunyai pengalaman selama sembilan tahun sebagai Pensyarah 

Sambilan di beberapa institusi termasuk Telekom Training College dan Universiti Teknologi 

Mara sejak tahun 2011 hingga 2017. 

Kini, beliau bertugas dalam bidang telekomunikasi dan pemasaran dan mempunyai 30 tahun 

pengalaman sebagai kakitangan Telekom Malaysia Berhad sejak tahun 1991. Pada tahun 

2003, beliau bertugas di bahagian Perusahaan Kecil Sederhana dan mempunyai pemangkin 

serta mewujudkan perkongsian yang kukuh dalam usaha pembudayaan digital dan 

perniagaan lebih mudah bersama usahawan Sabah melalui kerjasama antara Unifi Business 

dan persatuan serta NGO Sabah sejak tahun 2014. 

Sepanjang satu dekad yang lalu, telah lebih daripada 300 aktiviti diadakan dengan kerjasama 

bersama usahawan yang bertujuan untuk membantu mereka memudahkan perniagaan sama 

ada melalui kemudahan telekomunikasi atau rangkaian digital yang ditawarkan oleh Unifi 

Business. Antara entiti yang bekerjasama dengan Unifi Business adalah IKSNITA, DUBNS, 

usahawan di bawah jagaan TEKUN, usahawan MARA, Usahawan Wanita UMNO, Perniagaan 

Bumiputera Sabah, Persatuan Kedazan Dusun Sabah, Koperasi ANGKASA Sabah dan 

beberapa entiti keusahawanan lain di seluruh Sabah. 

Beliau aktif melibatkan diri bersama entiti sosial seperti Persatuan Keluarga Polis (PERKEP) 

Sabah, Rukun Tetangga Taman Teluk Villa Putatan serta Persatuan Sabah Speakers dari 

tahun 2018 hingga 2020. Antara anugerah dan pengiktirafan yang pernah diterima beliau 

adalah Anugerah Merit GCEO 2016, Eksekutif Terbaik Negeri Sabah 2016, Ikon Biz 

Perniagaan 2016, Pasukan Terbaik Negeri 2016 dan dianugerahkan sebagai pekerja terbaik 

untuk beberapa tahun sejak 1992 hingga 2018. 

Norsidayati Mustari 

Norsidayati Mustari merupakan Pengarah Urusan dan pengasas bagi Beautyspells Sdn Bhd. 

Beliau menubuhkan syarikat yang menghasilkan produk berkualiti, berkesan, serta 

bermanfaat untuk membuka peluang perniagaan khususnya kepada golongan yang tiada 

kelayakan, dan golongan muda untuk mendapatkan masa depan yang lebih cerah. 

Beautyspells percaya dengan berpegang kepada nilai "berkongsi" dan prinsip 

membangunkan perniagaan demi "berkongsi manfaat serta rezeki", dapat membawanya 

menembusi pasaran asia dengan memiliki pengedar serta pengeluar di setiap negara 

termasuk Indonesia, Filipina, Brunei, Bangkok, Vietnam, dan Singapura. 

Beliau telah menduduki Sijil Pelajaran Malaysia (SPM) di Sekolah Menengah Kebangsaan 

Kuhara sebelum melanjutkan bidang kemahiran di Sutera Anggerik Beauty Centre pada tahun 

2013 hingga 2014 untuk mengambil Sijil Kemahiran Malaysia (SKM) berkaitan Juruestetik 

Tahap 2. Beliau kemudiannya menyertai RichWorks International Sdn. Bhd. dalam Bimbingan 

Perniagaan untuk Keusahawanan (Titanium Circle) pada tahun 2016 hingga kini serta 

SifuBads Sdn. Bhd. dalam Strategi Pemasaran Perniagaan (The High Circle). Beliau juga 

mempunyai kemahiran dalam latihan motivasi, bimbingan perniagaan serta pembangunan 

insan. 

Selain itu, Norsidayati berperanan penting sebagai Pengarah Urusan di Beautyspells Sdn. 

Bhd. sehingga kini. Beliau juga pernah menjadi pemilik perniagaan Bell Beautyspells Solution 

pada tahun 2014 hingga 2021, serta Kerani Eksekutif di Kayssumma Trading pada Mei 2012 

hingga April 2013. Norsidayati turut mempunyai pengalaman bekerja di Malayan Banking 

Berhad (MAYBANK) sebagai Kerani Am bermula Jun 2006 hingga April 2012 dan sebagai 

perunding kecantikan di Elianto bermula pada Januari 2016 dan berakhir pada Mac tahun 

yang sama. 

Sepanjang kerjayanya, beliau telah menerima pelbagai pengiktirafan dan anugerah hasil 

usaha yang begitu komited. Dua daripada anugerah yang diterima adalah dari Anugerah 

Titanium Azizan Osman 2017/2018 di Bangkok iaitu “Growing Business of The Year”  dan 

“Young Entrepreneur of The Year”. Beliau juga mendapat Anugerah Usahawan Wanita 

Harapan Negeri Sabah 2022 oleh Kerajaan Negeri Sabah dan Anugerah Usahawan 

Cemerlang 2023 oleh IKSnita Sabah. Pada tahun 2024, Norsidayati dianugerahi “Titanium 

Growth Award 2023” oleh RichWork International dan 100 Wanita Inspirasi 2024 oleh IKSnita. 

Nur Rahmah Ranong Abdullah @ Ranong 

Nur Rahmah Ranong Abdullah, atau lebih dikenali sebagai Ranong, berasal dari 

perkampungan pergunungan Ba’Kalalan di Lawas, Sarawak. Sebagai seorang etnik Lun 

Bawang, beliau amat berdedikasi dalam memperkasakan wanita di Sarawak melalui latihan 

kemahiran dan perniagaan elektronik (e-Business). Visi utamanya adalah untuk membantu 

wanita menjadi berdikari, berdaya saing, dan bebas dari segi kewangan. 

Perjalanan Ranong bermula sebagai hobi harian, menghasilkan aksesori manik yang unik 

seperti rantai, gelang, kerongsang, dan aksesori lain. Dengan bakat seni dan ketelitian, beliau 

mengembangkan kreativiti ini ke peringkat global, menggunakan platform media sosial seperti 

Facebook dan Instagram. Kejayaan pertama beliau dalam perniagaan dalam talian berlaku 

apabila menerima pesanan dari Mexico untuk hasil kraf rajutan tangannya. 

Selain menghasilkan karya seni yang eksklusif, Ranong juga komited dalam memberi latihan 

kepada komuniti wanita, terutamanya ibu tunggal dan golongan kurang bernasib baik. Beliau 

percaya bahawa dengan bimbingan yang betul, kreativiti dan kemahiran motor mereka dapat 

dimanfaatkan untuk menjana pendapatan. Ranong bekerjasama dengan pelbagai pihak 

seperti kementerian kerajaan, NGO, kolej komuniti, dan institusi pendidikan untuk memastikan 

program latihannya sampai ke seluruh pelosok negeri Sarawak, dari kawasan pedalaman 

hingga ke bandar. 

Antara pencapaian terbesar Ranong adalah pelaksanaan projek "Hope Bear" pada tahun 

2018, di mana beruang rajut tangan yang dihasilkan oleh kumpulan wanita terlatihnya berjaya 

mendapat permintaan dari organisasi hospital kebajikan di Hong Kong. Projek ini bukan 

sahaja memberi sokongan kewangan kepada kanak-kanak pesakit kanser, tetapi juga 

membuka peluang pendapatan lumayan kepada peserta yang mampu menjana RM1,000 

dalam seminggu. 

Ranong juga telah menerima pelbagai anugerah, termasuk “Broadband Empowered 

Entrepreneur Award 2015”, dan Anugerah Produk Terbaik SDSI Sarawak, 2017. Pada tahun 

2019, beliau diiktiraf sebagai duta fesyen Malaysia untuk ASEAN Fashion Designers 

Showcase (AFDS), mempersembahkan karya aksesori uniknya di peringkat antarabangsa. 

Selain itu, beliau juga merupakan pengasas NGO, Society of Crafts for Advancement of Rural 

Folks, Sarawak yang ditubuhkan pada tahun 2016. Melalui NGO ini, Ranong terus berusaha 

memperkukuhkan ekonomi komuniti wanita Sarawak dengan memberikan mereka kemahiran 

yang relevan dan peluang untuk memasarkan produk mereka. Ranong adalah lambang 

wanita yang berjaya mengubah minat menjadi misi untuk memperkasakan orang lain, 

menjadikan beliau inspirasi kepada ramai wanita di Malaysia dan seluruh dunia. 

Pazzi Lyn Martin 

Pazzi Lyn Martin merupakan seorang profesional Rangkaian dan Perunding Perniagaan. 

Beliau bersemangat untuk memberikan nilai kepada pelanggan melalui pengetahuan, strategi 

dan kemahiran yang diamalkan selama enam tahun. Beliau kini mencari peluang yang lebih 

baik dalam bidang korporat untuk mengembangkan kerjaya dan pengetahuan sebagai 

Perunding Profesional. Beliau yang boleh bertutur dalam tiga bahasa ini turut meminati muzik, 

tarian, melancong, dan juga menghadiri seminar. 

Beliau mendapat pendidikan awal di Sekolah Jenis Kebangsaan (C) Ming Chung dan 

kemudiannya menduduki Penilaian Menengah Rendah (PMR) dan Sijil Pelajaran Malaysia 

(SPM) di Sekolah Menengah Kebangsaan Elopura (Bestari). Pada Disember 2012, beliau 

melanjutkan pelajaran di Universiti Teknologi Mara, Cawangan Sabah dalam jurusan Diploma 

Pengajian Perniagaan. Pazzi juga mempunyai beberapa kemahiran seperti keupayaan untuk 

bekerja sebagai pasukan, kemahiran komunikasi, kemahiran komputer, serta kemahiran 

interpersonal. 

Dari Disember 2014 hingga Disember 2015, Pazzi menimba pengalaman dalam syarikat MLM 

tempatan Malaysia, Experience G2 Network Worldwide, sebagai Rakan Rangkaian 

Perniagaan. Beliau berjaya memperoleh RM 15,216.00 dan merupakan individu termuda 

dalam kalangan usahawan. Setelah itu, beliau bekerja di EZ Money Express Sdn Bhd sebagai 

Eksekutif Pembangunan Perniagaan, menimba pengalaman dalam kerja berpasukan. Beliau 

turut menyertai Principal Alliance with CIMB sebagai Perunding Kewangan dan Pakar 

Persaraan, mencapai gelaran “Million Producer” pertama pada usia 25 tahun. Kini, beliau 

bekhidmat sebagai Pengedar Penjagaan Kesihatan dan Perunding Perniagaan di Shuang Hor 

Enterprise (M) Sdn. Bhd. dengan mengembangkan rangkaian dan pengetahuan dalam 

industri kesihatan. 

Pada tahun 2018, Pazzi telah diberi penghormatan dengan anugerah “One Million Producer”, 

mempamerkan prestasi dan dedikasi beliau yang luar biasa. Di samping itu, beliau juga telah 

dilantik sebagai Naib Pengurus di Shuanghor Enterprise Sdn. Bhd., dan kemudiannya 

dinaikkan pangkat ke jawatan Naib Pengurus Kanan, mencerminkan pertumbuhan berterusan 

dan kepimpinan beliau dalam syarikat. Selain itu, Pazzi turut layak menerima dua kali 

“Overseas Trip Seminar Achiever”, menyerlahkan pencapaian dan sumbangan beliau kepada 

organisasi. 

Rafidah Hj Jumahad 

Rafidah Hj Jumahad dilahirkan pada 13 Ogos 1981 bertempat di Putatan, Sabah. Beliau yang 

berketurunan Bajau Cina telah mendapat pendidikan awal di SRK ST Agnes, Likas dan 

pendidikan menengah di SM ALL Saints, Likas. Selepas itu, beliau melanjutkan pelajaran ke 

Canberra University dalam pelbagai bidang seperti Diploma Pentadbiran Perniagaan, 

Diploma Pengurusan Hotel serta Ijazah Sarjana Muda Pengurusan Hotel. Sepanjang 

pengajiannya, beliau telah berjaya mencapai Anugerah Pelajar Terbaik 1999 serta Anugerah 

Dekan Pelajar Terbaik 1997 hingga 1999. 

Wanita berkarisma ini merupakan seorang usahawan serta Pengarah dan pemilik Syarikat 

RDS Juta Food Industries Sdn Bhd dan juga Pengarah Urusan Syarikat Raja Dim Sum. RDS 

adalah pengeluar dan pengilang produk sejuk beku Dim Sum, Ready2Eat & Snacks yang 

bertapak di Putatan, Sabah dan mula ditubuhkan pada tahun 2013 bermula dengan 

‘homebased’. Pada tahun 2019, perniagaan ini berpindah ke Production House di Kampung 

Teguli, Putatan dan seterusnya dilamar sebagai Usahawan Bimbingan pelbagai agensi. 

Rafidah juga merupakan tenaga pengajar untuk pelbagai agensi kerajaan dan swasta, Duta 

Kecil bagi Program Business Matching di Jakarta, Thailand dan Korea serta menjadi finalis 

dan mewakili RISDA Negeri Sabah ke Program Risda Groombig Challenge 2023. Selain itu, 

beliau pernah mewakili Malaysia ke “Modest Fashion & Womenpreneur Summit 2024”, 

mewakili Malaysia ke Biz Matching di Korea dan mewakili Malaysia ke “Business Networking 

Program DPU Sabah-UMS-Hannam University” di Daejon, Korea. 

Antara pencapaian yang berjaya dirangkul oleh Rafidah adalah Anugerah Usahawan Perintis 

2021, Anugerah Creamers 2 Terbaik 2022, Anugerah Usahawan Wanita Terbaik DPU Sabah 

2022, Anugerah Top Achiever Creamers 2023, 100 Women Inspiration Award 2024, 

Usahawan Agroprenuer Muda 2020, Usahawan Bimbingann LPP Sabah, Usahawan 

Bimbingan PPK Putatan, Usahawan Bimbingan RISDA Negeri Sabah, Usahawan Bimbingan 

MARA Negeri Sabah, Usahawan Bimbingan DIDR Sabah, Usahawan MATRADE, Usahawan 

KUSKOP, Usahawan MDEC (Program PeDAS), Usahawan Ko-Nelayan, Tenaga Pengajar 

JPSM, JHEWA, KOPERASI &MAFI, Penerima ‘Sabah Trusted Brand Awards 2023’ dan 

banyak lagi. 

Rohaizan binti Arshad 

Rohaizan binti Arshad atau Ezan Arshad ialah Ketua Pegawai Eksekutif AR Nuri Home Sdn 

Bhd, merupakan pemimpin generasi kedua di Syarikat Perniagaan Perabot Nuri Sdn Bhd, 

iaitu sebuah legasi yang dibina selama 39 tahun. Beliau mempunyai pengalaman selama 16 

tahun dalam pembuatan perabot, mempelajari nilai seperti kerja keras, integriti dan inovasi. 

Sebaik menamatkan Ijazah dalam Pengurusan Operasi, beliau menyertai syarikat pada tahun 

2008, memfokuskan pada memodenkan operasi, meluaskan jangkauan pasaran dan 

memperkenalkan produk baharu. Ezan telah menjenamakan semula perniagaan kepada "Nuri 

Home" untuk memastikannya sentiasa relevan dan mengikut perubahan masa. Mereka teruja 

dengan kemungkinan masa depan dalam arus transformasi digital. 

Beliau melanjutkan pelajaran dalam jurusan Diploma Pengajian Perniagaan di UTM Kota 

Kinabalu, Sabah dan seterusnya menyambung Ijazah dalam Pentadbiran Perniagaan 

(Pengurusan Operasi), serta Program Mentor Aspirasi di Akademi Richworks, Yayasan 

IEZAZ, dan SifuBad. Latar belakang pendidikannya yang kukuh dalam perniagaan 

melengkapkannya dengan kemahiran yang diperlukan untuk mengharungi cabaran kompleks 

dalam industri, serta menonjolkan nilai pendidikan formal dalam peranan kepimpinan. 

Ezan mempunyai visi untuk memberi inspirasi dan memperkasakan pasukan mencapai 

potensi penuh dengan memupuk persekitaran kerja yang kolaboratif dan inklusif. Beliau juga 

komited untuk memimpin dengan integriti, ketelusan dan belas kasihan, serta memastikan 

setiap ahli pasukan berasa dihargai dan didengari. Di samping itu, beliau turut menetapkan 

matlamat yang jelas, memberikan sokongan dan menggalakkan pembelajaran berterusan 

untuk membimbing pasukan melalui cabaran dan peluang. 

Selain itu, visi Rohaizan pula adalah menjadikan tempat kerja di mana kreativiti, kerjasama 

dan kepelbagaian diraikan, serta setiap ahli pasukan diberi ruang untuk menyumbangkan 

bakat unik masing-masing. Matlamat utama beliau adalah untuk memberi inspirasi kepada 

kecemerlangan, inovasi dan impak positif dalam organisasi dan komuniti. 

Rosnaini binti Herman Hussin 

Rosnaini binti Herman Hussin, anak kelahiran Tawau, Sabah pada 16 Mei 1960, merupakan 

seorang tokoh wanita yang berjaya dalam bidang pengurusan, keusahawanan, dan 

pembangunan komuniti. Beliau telah mendirikan rumah tangga bersama suami tercinta, 

Hamron bin Hamjah dan dikurniakan empat orang cahaya mata. 

Rosnaini memulakan pendidikan awalnya di SK St. Patrick pada tahun 1967 hingga 1972 

sebelum melanjutkan pelajaran ke SMK St. Ursula, di mana beliau memperoleh Sijil Pelajaran 

Malaysia pada tahun 1973 hingga 1978. Keazaman dan kerja kerasnya membawa beliau ke 

dunia profesional sebagai seorang akauntan di North Borneo Timber dari tahun 1980 hingga 

1984. 

Selepas itu, Rosnaini mengembangkan sayap dalam dunia keusahawanan sebagai Pengurus 

Besar bagi Syarikat Sri Mawar dan Pemborong Beras Sri Mawar bermula pada tahun 1999 

serta SQ Steamboat Tawau sejak tahun 2019 hingga kini. Di bawah kepimpinannya, 

perniagaan-perniagaan ini berkembang pesat, menjadi contoh kejayaan dalam bidang 

perniagaan tempatan. 

Sebagai seorang pemimpin yang aktif dalam komuniti, beliau telah memegang pelbagai 

jawatan penting, termasuk Setiausaha Wanita UMNO Bahagian pada tahun 2007 hingga 

2013, Ketua Penerangan Wanita UMNO Bahagian Tawau pada tahun 2013 hingga 2016, dan 

Penolong Bendahari Wanita UMNO Bahagian Tawau bermula tahun 2016 hingga 2018. Di 

peringkat kebangsaan, beliau turut berkhidmat sebagai AJK dan Bendahari Pemborong Beras 

Malaysia serta Negeri Sabah. Sejak tahun 2023, beliau dilantik sebagai Pengerusi 

Pertubuhan Perpaduan Etnik Tawau hingga kini. 

Rosnaini juga aktif memperkaya pengetahuannya melalui pelbagai kursus seperti Bengkel 3K 

“Perubahan Bermula Dengan Saya” pada tahun 2010, Seni Taman dan Landskap juga pada 

tahun 2010, dan Program Latihan Transformasi Negara Pemimpin Masyarakat pada tahun 

2014. Sumbangan beliau dalam komuniti telah diiktiraf dengan pelbagai anugerah, termasuk 

Bintang Setia Kinabalu (BSK) dari Istana Sabah pada tahun 1998, Anugerah Ibu Contoh 

daripada Persatuan Banjar Tawau pada tahun 2012, Usahawan Berjaya oleh JHEWA Sabah 

pada tahun 2015, dan Usahawan Cemerlang oleh IKSNITA pada tahun 2023. 

Dengan pengalaman lebih empat dekad dalam bidang pengurusan dan keusahawanan, 

Rosnaini terus menjadi inspirasi kepada komuniti, khususnya wanita, untuk berjaya dalam 

pelbagai bidang. Beliau adalah contoh wanita berdedikasi yang tidak hanya mencapai 

kejayaan peribadi tetapi juga memberi impak besar kepada masyarakat sekeliling. 

Ruaini binti Musa 

Ruaini binti Musa merupakan pengasas kepada Esabil Beauty Sdn. Bhd. yang mula bertapak 

di Tawau, Sabah bermula pada tahun 2017. Beliau memulakan perniagaan hanya dengan 

menjadi penjual semula (reseller) dan akhirnya berjaya mengeluarkan produk sendiri yang 

bertahan hingga ke hari ini. Usahawan berkaliber ini mula melebarkan sayap selangkah demi 

selangkah sehingga memacu kejayaan menempa nama dalam pasaran kesihatan dan 

kecantikan.  

Esabil Beauty Sdn. Bhd. berjaya mengeluarkan pelbagai produk dan paling terkini, produk 

terbaru telah dihasilkan iaitu Sunset (pelindung matahari) yang menjadi pemicu utama dalam 

perkembangan jenama Esabil Beauty di pasaran Malaysia. Perniagaan Esabil Beauty bukan 

sahaja memiliki lebih daripada 2000 stokis dan ejen di seluruh Malaysia, malah mempunyai 

juga wakil jualan di peringkat antarabangsa iaitu di Indonesia, Singapura dan Brunei. 

Antara pencapaian yang dikecapi beliau adalah dua Anugerah Usahawan Cemerlang di Majlis 

Usahawan Cemerlang Tawau (MUCT 2023) serta Jasa dan Sumbangan ke Arah 

Pembangunan Keusahawanan, “Intensive Agent & Team Leadership Mastery” di mana beliau 

menerima sijil pencapaian daripada SifuBad dan “The Fastest Growing Business Award” 

melalui SifuBad High Circle Oscar Award 2023. 

Selain memberi perkhidmatan kecantikan melalui produk yang dipasarkan, syarikat ini juga 

menawarkan khidmat nasihat dan bimbingan kepada sesiapa sahaja yang berminat untuk 

menjadi usahawan dan menambah pendapatan sampingan. Beliau berjaya membuka 

peluang perniagaan khususnya kepada kaum wanita, suri rumah dan juga ibu tunggal yang 

ingin menjana pendapatan melalui produk yang dihasilkan. 

 

 

 

 

 

 

 

 

 



168 
 

 



169 
 

Salmah Arnie 

Salmah Arnie merupakan seorang pakar kecantikan dan pemilik spa yang berwawasan tinggi. 

Beliau memulakan perjalanan kerjaya sebagai seorang usahawan pada tahun 1999 dengan 

menubuhkan R’nie Beauty Care yang cukup dikenali hingga ke hari ini. Hasil dua dekad 

komitmen yang tidak berbelah bahagi terhadap industri kecantikan dan kesihatan, beliau telah 

meninggalkan kesan yang mendalam kepada landskap spa di Malaysia dan juga Brunei. 

Semangat dan dedikasi beliau terhadap seni rawatan kecantikan telah mendorong R’nie 

Beauty Care ke tahap tertinggi yang tidak pernah berlaku sebelum ini. Sejak penubuhan, spa 

beliau telah menjadi mercu tanda “relaxation and rejuvenation” yang menarik pelanggan dari 

seluruh pelosok Malaysia dan Brunei. Di bawah kepimpinan beliau, R’nie Beauty Care telah 

memperoleh reputasi yang cukup cemerlang dari segi perkhidmatan dan kaedah rawatan 

yang canggih. 

Tahun berganti tahun, empayar spa Salmah telah berkembang pesat dengan penubuhan dua 

lagi cawangan yang membuktikan kepintarannya dalam selok belok perniagaan serta 

permintaan dari pelanggan yang semakin meningkat untuk mendapatkan perkhidmatan luar 

biasa di R’nie Beaty Care. Cawangan-cawangan ini berfungsi sebagai oasis ketenangan yang 

menawarkan pengalaman buat pelanggan yang tiada tandingan dalam dunia kecantikan dan 

kesihatan. 

Di sebalik kejayaannya dalam industri spa, beliau telah mempelbagaikan portfolio 

keusahawanannya dengan menceburi bidang pembangunan hartanah. Kehebatan 

perniagaannya semakin meluas hasil daripada beliau mengambil bahagian secara aktif dalam 

konsortium perniagaan, menyumbangkan pandangan berharga serta memupuk pertumbuhan 

kolaboratif dalam industri. 

Selain itu, Salmah juga telah menjadi pelita ilmu yang mendidik individu tentang selok belok 

keindahan industri. Komitmen beliau untuk berkongsi pengalaman dan kepakaran menjadikan 

beliau seorang mentor yang sering dijadikan rujukan dan memberi pengaruh kepada generasi 

akan datang untuk menjadi usahawan kecantikan. Hal ini jelas menunjukkan beliau bukan 

sahaja seorang pemilik spa, tetapi merupakan seorang pelopor, mentor dan penggerak dalam 

industri kecantikan dan kesihatan. Dengan pencapaiannya serta legasi yang terus 

berkembang secara luar biasa, beliau kekal relevan sebagai tokoh inspirasi buat seluruh ahli 

kecantikan dan juga usahawan. 

Sarah Bahad 

Sarah Binti Bahad, dilahirkan pada 15 Jun 1989 di Sandakan, Sabah, merupakan seorang 

usahawan wanita yang berjaya dan pengasas kepada Sarah Holdings Sdn Bhd. Beliau juga 

merupakan seorang isteri dan ibu kepada empat orang cahaya mata yang menjadi sumber 

kekuatan dalam perjalanan hidupnya. 

Sarah memulakan langkah pertama dalam dunia perniagaan dengan mengikuti ahli 

keluarganya yang sering berniaga dari satu tamu ke satu tamu sekitar Sandakan. Pengalaman 

tersebut memberi inspirasi kepada beliau untuk memulakan perniagaannya sendiri. Pada 

awalnya, beliau menjual hijab secara kecil-kecilan dan perlahan-lahan melebarkan sayap 

perniagaannya dengan produk pakaian muslim dan muslimah. 

Dengan kesungguhan dan usaha yang tidak mengenal putus asa, perniagaan Sarah Holdings 

berkembang pesat. Pada tahun 2019, beliau membuka cawangan pertama di Centre Point 

Mall, Kota Kinabalu yang merupakan salah satu pusat membeli-belah terbesar di Sabah. 

Seterusnya, pada tahun 2022, beliau membuka satu lagi cawangan di lokasi yang sama, 

menjadikannya salah satu jenama pakaian muslimah yang semakin dikenali. 

Sehingga tahun 2024, Sarah Holdings Sdn Bhd telah berkembang dengan memiliki lima 

cawangan, dengan tiga daripadanya terletak di Sandakan dan dua di Kota Kinabalu. Selain 

itu, Sarah Holdings turut memiliki Wisma Sarah yang terletak di Sandakan yang menjadi 

simbol kejayaan dan kebanggaan kepada perniagaan beliau. 

Misi utama Sarah Holdings adalah untuk menyediakan pakaian yang mematuhi syariah Islam, 

menawarkan produk berkualiti dengan harga yang berpatutan, serta meluaskan pasaran ke 

seluruh Malaysia. Sarah berhasrat menjadikan Sarah Holdings sebagai salah satu jenama 

pakaian muslimah yang mempengaruhi masyarakat ke arah kebaikan dan nilai positif. 

Objektif Sarah adalah untuk menjadikan Sarah Holdings sebagai perniagaan yang berjaya, 

diiktiraf seluruh Malaysia, serta menjadi contoh kepada usahawan wanita dalam dunia 

perniagaan yang patuh syariah. Pencapaian beliau adalah bukti bahawa dengan semangat 

dan kesungguhan, seorang wanita boleh memacu kejayaan dalam dunia perniagaan. 

Sariah Bahad 

Sariah binti Bahad merupakan seorang usahawan berjaya yang dilahirkan pada tahun 1990. 

Beliau kini berusia 35 tahun dan telah mendirikan rumah tangga, dikurniakan lima orang 

cahaya mata hasil daripada perkahwinannya. Sariah kini memegang jawatan sebagai Ketua 

Pegawai Eksekutif (CEO) bagi syarikat Aein Holdings Sdn. Bhd., sebuah jenama yang 

semakin dikenali dalam industri perniagaan di Sabah. 

Sariah telah berjaya membuka tujuh cawangan Butik Aein Holdings di Sabah, dengan enam 

daripadanya terletak di Sandakan dan satu cawangan terbesar di Kota Kinabalu. Kejayaan 

beliau tidak terhenti di situ sahaja apabila beliau juga memiliki Wisma Aein Holdings yang 

terletak di Batu 7, Sandakan. Ini membuktikan dedikasi dan usaha gigih beliau dalam 

membangunkan jenama Aein Holdings sebagai salah satu pilihan utama dalam pasaran. 

Sepanjang perjalanan perniagaannya, Sariah telah menerima pelbagai penghargaan dan 

pengiktirafan. Antara pencapaian terbesarnya adalah menerima penghargaan Usahawan 

Harapan Sandakan pada tahun 2019. Pada tahun yang sama, beliau turut dianugerahkan 

Anugerah Usahawan Berjaya Sandakan, yang diadakan di Sabah Hotel. Pengiktirafan-

pengiktirafan ini mencerminkan kegigihan, kerja keras, serta visi beliau dalam membawa Aein 

Holdings ke tahap lebih tinggi. 

Sariah juga memiliki wawasan besar untuk masa depan. Beliau bercita-cita untuk terus 

memajukan syarikat Aein Holdings supaya lebih berkembang maju dan dikenali di seluruh 

Malaysia. Hasratnya adalah untuk menjadikan jenama ini bukan sahaja berjaya di peringkat 

tempatan, malah mencapai status antarabangsa. 

Dengan semangat dan keazaman yang tinggi, Sariah binti Bahad merupakan inspirasi kepada 

ramai usahawan wanita muda, membuktikan bahawa tiada apa yang mustahil dengan usaha 

dan dedikasi yang berterusan. Beliau percaya bahawa kejayaan bukan hanya diukur melalui 

pencapaian peribadi, tetapi juga impak yang diberikan kepada masyarakat dan ekonomi 

tempatan. 

Shamsiah Abd Hamid 

Shamsiah Abd Hamid memperoleh Diploma dalam Pentadbiran Awam dari Universiti 

Teknologi MARA (UiTM) dan selepas itu melanjutkan pengajiannya di University of Dubuque, 

Lowa di Amerika Syarikat. Beliau bergraduat dalam Ijazah Sarjana Muda Pentadbiran 

Perniagaan (Pemasaran). Selain itu, beliau pernah menghadiri Program Latihan Pengurusan 

pengkhususan pada Tingkah Laku Manusia di Asian Institute of Management (AIM), Makati, 

Filipina. 

Dengan berbekalkan lebih daripada 25 tahun pengalaman bekerja, Shamsiah mempunyai 

daya tahan dan komited untuk mencapai objektif dan matlamatnya dalam perniagaan dan 

kehidupan. Beliau telah membuktikan kecemerlangan dalam menguruskan operasi 

perniagaan terutamanya dalam pengurusan perniagaan, perancangan strategik dan kawalan. 

Kepakaran beliau tidak terhad kepada pemasaran sahaja, malah turut hebat dalam 

menguruskan perkhidmatan pelanggan, sumber manusia dan perikatan korporat. 

Penglibatan dan kepakaran dalam operasi perniagaan telah mendorong beliau untuk melakar 

kejayaan dan memenangi anugerah seperti Anugerah Inspirasi 100 Wanita 2024, Anugerah 

Pengurus dalam Jualan Perniagaan selama lima tahun berturut-turut pada tahun 1996 hingga 

2001, Naib Presiden tahun 2020 hingga 2024 bagi Dewan Usahawan Melayu Sabah 

(DEUMESA) serta Pengerusi Biro ICT Multimedia Sabah 2023 - Dewan Usahawan Melayu 

Sabah (DEUMESA). 

Kecerdasan perniagaan Shamsiah adalah pemangkin dalam pembentukan Maymedia Sdn 

Bhd dan kehebatannya sebagai Pengarah Urusan telah berjaya meletakkan Maymedia Sdn 

Bhd setanding dengan nama besar lain terutamanya dalam industri pengiklanan digital. Pada 

tahun 2012, Shamsiah telah mengambil alih keseluruhan operasi perniagaan Maymedia SB. 

Beliau bercita-cita untuk melonjakkan industri pengiklanan daripada papan iklan konvensional 

kepada pengiklanan Digital Out-Of-Home agar relevan dan sejajar dengan era teknologi 

dengan memberi tumpuan kepada paparan LED pengiklanan luar. 

Beliau bukan sahaja menumpukan pada nilai modal, tetapi juga pada tanggungjawab sosial. 

Visi mereka adalah “Everyone Matters”. Mereka percaya dan menggalakkan industri kotej 

atau Usahawan Kecil Sederhana untuk mengiklankan mengikut kemampuan kewangan dan 

kemampuan mereka. Shamsiah berbangga dapat bergabung dengan pihak berkuasa 

tempatan dalam menyiarkan aktiviti mereka kepada orang ramai. Selaras dengan misi mereka 

“Display Beauty, Spreading Value”, kualiti papan strim sangat diutamakan. Seperti dalam 

slogan mereka yang berbunyi “Unleash Your Power Here”, mereka berharap untuk sentiasa 

mendapat kepercayaan pelanggan dan entiti perniagaan masa depan. 

Sherilyn M.T Aidala 
 

Sherilyn M. T Aidala, atau dikenali ramai sebagai Kak S, merupakan sosok utama di sebalik 

kejayaan ACE Legacy Sdn. Bhd. dan produk kecantikan MYSKIN. Beliau yang berkelulusan 

Diploma Kejururawatan dari Masterskill Global College, Kota Kinabalu ini adalah individu yang 

berdedikasi dalam memperjuangkan wanita, terutamanya suri rumah dan golongan wanita 

yang menghadapi cabaran dalam kehidupan. 

Sebagai seorang pemimpin yang berwawasan, visi Sherilyn adalah untuk membangkitkan 

semula semangat wanita-wanita yang pernah pudar, membantu mereka kembali bangkit, 

bahagia, dan berjaya. Fokus beliau adalah untuk memperkukuhkan ekonomi dan tahap 

kewangan golongan suri rumah serta mereka yang kurang berkemampuan untuk menceburi 

bidang perniagaan. 

Misi Sherilyn adalah berlandaskan kasih sayang, di mana beliau memfokuskan kepada 

penciptaan peluang perniagaan yang berdaya maju. Melalui jenama MYSKIN, beliau bercita-

cita melahirkan usahawan yang menjadikan zakat sebagai sasaran utama dalam perniagaan, 

memperkukuh nilai-nilai keagamaan dan kebajikan. Selain itu, platform rakan niaga yang 

beliau bina bertujuan untuk menjana pendapatan dan berkongsi manfaat dengan lebih ramai 

orang, khususnya golongan wanita. 

Dengan semangat inklusif, beliau memastikan setiap ahli komuniti perniagaannya 

memperoleh manfaat, menjadikan MYSKIN sebagai simbol kejayaan yang dimiliki bersama. 

Pendekatan ini bukan sahaja memberi peluang kepada wanita untuk berdikari secara 

kewangan tetapi juga membantu mereka membina keyakinan diri dan kualiti hidup yang lebih 

baik. 

Sherilyn juga memberi penekanan kepada hubungan yang harmoni dan kerjasama kukuh 

dalam komuniti usahawan yang beliau bina. Melalui usaha gigih dan keazaman yang tidak 

pernah pudar, beliau berjaya mencipta sebuah platform yang bukan sahaja memajukan wanita 

tetapi juga memberikan impak positif kepada masyarakat secara keseluruhan. 

Dengan pengalaman jatuh bangun membina empayar perniagaan sejak tahun 2014 hingga 

kini, beliau berjaya membantu ribuan usahawan khususnya di Sabah. Sayap perniagaan 

dikembangkan lagi ke negara seberang dan mula menempa nama beliau di pasaran 

Indonesia. Berdasarkan keteguhan prinsip dan dedikasi terhadap kesejahteraan wanita, 

Sherilyn terus menjadi inspirasi kepada ramai, membawa perubahan yang signifikan dalam 

kehidupan wanita-wanita di seluruh pelosok Malaysia. 

Sitti Hajar Anisah Bacho 

Sitti Hajar Anisah Binti Bacho merupakan seorang individu yang aktif, penuh keyakinan diri, 

dan berpengalaman luas dalam industri perbankan. Beliau dilahirkan dan dibesarkan di 

Sabah, serta telah mengukir nama sebagai seorang profesional yang berdedikasi dengan 

lebih daripada 10 tahun pengalaman dalam industri perbankan. 

Beliau memulakan perjalanan pendidikan menengahnya di Sekolah Menengah Kebangsaan 

Kuhara Tawau, di mana tempat beliau menduduki Sijil Pelajaran Malaysia (SPM). Dengan 

semangat untuk melanjutkan pelajaran dalam bidang kewangan, beliau menyambung 

pengajian di Universiti Teknologi Mara (UiTM) dan berjaya menamatkan Diploma Perbankan 

pada tahun 2009. Kecemerlangan akademiknya diteruskan apabila beliau memperoleh Ijazah 

Sarjana Muda Pentadbiran Perniagaan (Kepujian) dalam bidang Pemasaran secara 

Pendidikan Jarak Jauh (PJJ) pada tahun 2015. 

Kerjaya Sitti Hajar bermula di Bank Islam Malaysia Berhad sebagai Greeter pada tahun 2009. 

Melalui dedikasi dan usaha gigih, beliau terus menunjukkan prestasi cemerlang yang 

membolehkannya memegang pelbagai jawatan seperti Eksekutif Kewangan Peribadi, Ketua 

Pasukan, Pengurus Perniagaan Cawangan, dan akhirnya sebagai Pengurus Cawangan di 

Sandakan. Pada tahun 2021, beliau menyertai Bank Muamalat Malaysia Berhad sebagai 

Ketua Pasukan Jualan, sebelum dinaikkan pangkat sebagai Pengurus Perniagaan Wilayah 

Sabah pada tahun 2024 hingga kini. 

Sitti Hajar dikenali sebagai seorang yang rajin, bertenaga, dan mesra. Beliau memiliki 

kebolehan berfikir secara kritis, menyesuaikan diri dengan cepat, serta bekerja dengan 

berkesan di bawah tekanan. Dalam kerjayanya, beliau menunjukkan kesungguhan untuk 

memberikan perkhidmatan yang terbaik kepada pelanggan serta membimbing pasukan ke 

arah kejayaan. Dengan kepakaran dan pengalaman luas, beliau terus memberi sumbangan 

bermakna dalam industri perbankan. 

Sofia Leong 

Sofia Leong atau nama sebenarnya Leong Chau Chu dilahirkan pada 13 September 1951 di 

Kampung Sawang Melalap, Tenom, Sabah. Beliau dikurniakan enam orang cahaya mata dan 

empat orang cucu. Mempunyai kelulusan dari Maktab Penguruan Kent, Tuaran pada tahun 

1974 dan sebaik tamat pengajian, beliau telah mengajar di beberapa buah sekolah. Pada 

tahun 1985, beliau nekad untuk berhenti sebagai seorang guru dengan notis 24 jam apabila 

membuat keputusan untuk mengambil tiket USNO P.158, Tenom. 

Walaupun Sofia Leong tewas dalam Pilihan Raya pada tahun 1985 di mana beliau mempunyai 

persaingan bersama Ketua Menteri Sabah ketika itu, Dato Harris Salleh serta Kadoh 

Aggondong, beliau masih kekal aktif dengan mencurahkan masanya kepada kerja-kerja 

sosial, kemasyarakatan dan kebajikan khususnya di wilayah beliau sehingga ke hari ini. Tahun 

berganti tahun, beliau berjaya memegang beberapa jawatan dalam USNO seperti Bendahari 

Wanita USNO seluruh Sabah, Setiausaha Bahagian Wanita USNO seluruh Sabah, Ahli Majlis 

Tertinggi USNO seluruh Sabah serta Ketua Bahagian USNO P.158, Tenom Sabah. 

Beliau turut memegang beberapa jawatan ketika tampuk pemerintahan UMNO seperti Ketua 

Penaja Wanita UMNO, Kawasan Melalap, Tenom, Kemabong Sipitang bagi Parlimen Ulu 

Padas pada tahun 1997 hingga 2003, Ahli Jawatan Kuasa Bahagian, Tenom, pada tahun 1997 

hingga 2003 dan Ketua Penerangan Wanita Umno Parlimen Tenom bermula pada tahun 2003 

hingga 2004. Beliau sangat aktif menceburkan diri dalam politik dan semua projek komuniti 

disertai dengan gaya kepimpinan dan bimbingan yang cukup cemerlang. 

Sofia Leong juga sering memberi sokongan penuh kepada mana-mana penganjuran dan 

acara yang diadakan di Sabah. Beliau sering terlibat dalam aktiviti promosi terutamanya untuk 

Persatuan Ibu Bapa dan Guru di Keningau, Sabah. Pada Oktober 1994, beliau telah 

dianugerahkan Ahli Darjah Kinabalu (ADK). Namun begitu, beliau menolak untuk menerima 

anugerah itu atas faktor belum bersedia secara mental. Wanita ini sangat berdaya maju dan 

sentiasa mengulangi bahawa beliau akan mengambil bahagian secara aktif dalam pilihan raya 

dan parti politik dengan petikan "I have gone through the cycle". 

Suriana AG Saman 

Suriana AG Saman, dilahirkan pada 19 Mei 1984 di Hospital Queen Elizabeth Kota Kinabalu, 

Sabah. Beliau merupakan individu yang memegang jawatan sebagai Ketua Pengarah di MMG 

Quality Motor (Malaysia) Sdn Bhd. Suriana memulakan pendidikan di SMK Menggatal 

(Bandaraya) Sabah, dan mempunyai pengalaman lebih daripada 10 tahun dalam bidang 

kewangan dan pengurusan syarikat. Kecekapan dan kebijaksanaan beliau dalam merancang 

pengurusan jangka panjang dan strategi kewangan telah menjadi faktor kepada kejayaan 

MMG. 

Suriana terkenal sebagai seorang tokoh yang berdedikasi dan seseorang yang mempunyai 

visi yang jelas dalam mengemudi syarikat ke arah kecemerlangan. MMG Quality Motor 

(Malaysia) Sdn Bhd yang dikenali sebagai "MMG", adalah sebuah entiti milik penuh oleh 

bumiputera dan aktif dalam industri jualan kenderaan baharu dan terpakai di seluruh Negeri 

Sabah. Syarikat ini telah ditubuhkan pada 10 Oktober 2013 di mana ibu pejabatnya terletak 

di Jalan Apas, Tawau, Sabah. 

Sebagai isteri dan ibu kepada lima orang anak, Suriana bertanggungjawab dalam 

menguruskan lebih daripada 100 orang pekerja yang merangkumi 11 cawangan MMG di 

Tawau, Lahad Datu, Sandakan, Kota Kinabalu dan Kota Kinabatangan. MMG juga bercadang 

untuk membuka enam lagi cawangan baru termasuk Daerah Keningau dan bekerjasama 

dengan SEDCO. 

Di samping itu, Suriana telah membawa MMG mencapai pengiktirafan yang cemerlang, 

termasuk menerima Anugerah Kejayaan Jualan Terkemuka TOP 50 daripada Aeon Credit 

Services untuk Tahun Kewangan Berakhir 2022. Beliau juga diiktiraf sebagai Rakan Kongsi 

yang disyorkan oleh Aeon Credit Services pada tahun 2022, serta menerima Anugerah 

Kecemerlangan Prestasi Jualan daripada CARSOME pada tahun 2021. 

Kejayaan MMG juga dicerminkan melalui pelantikannya sebagai pengedar rasmi dari United 

Kingdom dengan memegang jenama yang dikenali sebagai Royal Alloys dan dilantik untuk 

membawa jenama terkenal seperti Kawasaki, CMC Tekken, Italjet, Buccaneer dan Aveta di 

seluruh Sabah. MMG memainkan peranan yang sangat penting dalam industri kenderaan di 

Sabah dan terus berkembang dengan visi dan kepimpinan Suriana AG Saman. 

Suryah @ Suriyah Jinin 

Suryah @ Suriyah Jinin wanita berkelahiran Sarawak dilahirkan pada 6 Julai 1968. Beliau kini 

berusia 56 tahun memiliki tiga orang cahaya mata iaitu seorang anak lelaki dan dua orang 

anak perempuan. Beliau telah berkhidmat selama 33 tahun dan kini memegang jawatan 

sebagai Pembantu Tadbir Kewangan di Pejabat Majlis Daerah Lawas. 

Pelbagai penglibatan yang dilakukan beliau sebagai wanita Daerah Lawas, Sarawak. 

Antaranya, Suryah berkecimpung dalam dunia perniagaan dan memiliki kedai jualan An Nuur 

Enterprise, Medan Niaga Daerah Lawas di mana beliau menjual produk kek lapis, produk 

kesihatan diri dan juga jualan barang runcit. Selain itu, Suryah bergiat aktif di peringkat NGO 

dan menyandang jawatan Pengerusi Persekutuan Perkumpulan Wanita Sarawak (PPWS) 

Bahagian Lawas dan Limbang serta menjadi Setiausaha Persatuan Kedayan Lawas, 

Sarawak. Kesihatan diri juga merupakan keutamaan buat diri beliau sehingga berjaya menjadi 

seorang Jurulatih Sukan Kecergasan Aerobik (National Fitness Council). 

Keseimbangan kehidupan dunia dan akhirat amat diterapkan apabila Suryah dapat mewakili 

peserta tilawah al-Quran Peringkat Negeri Sarawak pada tahun 1987, 1999, 2003, 2005, 

2007, 2011, 2015, 2017, 2021 serta 2022. Wanita hebat ini juga dilantik sebagai guru al-Quran 

bertauliah dari Majlis Islam Sarawak dan mengadakan kelas al-Quran pada setiap hari Sabtu 

dan Ahad. Vokal suara beliau tiada tolok bandingnya apabila terpilih sebagai peserta festival 

lagu-lagu asli Peringkat Negeri Sarawak pada tahun 1993 hingga 1996. Selain itu, Suryah 

pernah menjuarai pertandingan lagu-lagu P. Ramlee anjuran RTM Peringkat Zon Utara 

Sarawak pada tahun 1995, 1996 dan 1997 serta menjadi Pengerusi Kumpulan Kebudayaan 

Kaum Kendayan Lawas, Sarawak. 

Keunggulan Suryah cukup memberi inspirasi dan dikagumi oleh semua masyarakat 

khususnya dalam kalangan wanita yang mengenalinya. Kehebatan wanita berbakat ini 

melayakkan diri beliau untuk menerima Pingat Bentara Sarawak (PBS) daripada Tuan Yang 

Terutama Negeri Sarawak pada tahun 2017 di Astana Negeri Sarawak. 

Susanti Aziz 

Susanti binti Aziz adalah seorang usahawan dan pakar dalam bidang akuakultur, pertanian, 

dan penternakan lebah kelulut yang menetap di Tuaran, Sabah. Dilahirkan pada 5 September 

1975, beliau kini berusia 49 tahun dan telah mencipta nama sebagai seorang pemimpin 

inovatif dalam industri yang diceburinya. 

Sebagai pemilik dan pengurus Fastharvest Aquaculture, Cash Agroculture & Marketing, dan 

Tawau Agrotech & Supplies, Susanti telah memainkan peranan besar dalam mengembangkan 

sektor pertanian dan perikanan di Malaysia. Fastharvest Aquaculture ialah syarikat yang 

mengkhusus dalam penternakan ikan air tawar, lobster air tawar, lebah kelulut, serta 

penanaman cili secara fertigasi. Syarikat ini juga berfungsi sebagai pusat latihan industri bagi 

pelbagai institusi pendidikan seperti Kolej Vokasional Lahad Datu, Politeknik Sandakan, dan 

Pusat Latihan Jabatan Pertanian Sabah. 

Selain itu, beliau turut menubuhkan Cash Agroculture di mana syarikat ini ditubuhkan bagi 

menjual segala hasilan daripada Ladang Fastharvest Aquaculture dan menawarkan pelbagai 

produk dan peralatan pertanian, termasuk botol pembungkusan, bahan pembuatan sabun, 

serta peralatan pemprosesan herba. Jenama unik yang diasaskannya termasuk “Daeng” 

untuk produk pekasam beras goreng dan ikan keli salai serta “Lebah Kelulut Tamparuli”, 

manakala “Vidua Chocolate” adalah produk coklat madu kelulut dan sarang burung yang 

dihasilkan oleh syarikatnya. 

Sebagai seorang pendidik, Susanti sering dijemput sebagai penceramah untuk pelbagai 

kursus dan latihan oleh agensi kerajaan seperti Jabatan Pertanian Sabah dan MARDI, serta 

institusi pendidikan. Beliau juga aktif bekerjasama dengan universiti seperti Universiti 

Malaysia Terengganu dan GENOM Malaysia dalam penyelidikan DNA kelulut, teknologi 

sarang modular, dan kajian enzim madu kelulut. 

Sumbangan Susanti telah diiktiraf melalui pelbagai penghargaan, termasuk dimasukkan 

dalam buku 100 Wanita Sumber Inspirasi 2024 dan dianugerahkan Usahawan Cemerlang 

Tawau 2023. Beliau juga berkhidmat sebagai penasihat teknikal untuk program Diploma 

Akuakultur di Kolej Vokasional Lahad Datu dan Negeri Sembilan, serta memainkan peranan 

aktif dalam program komuniti seperti MOSTI Sosial Inovasi (MSI). 

Susanti adalah seorang individu yang bersemangat untuk menyebarkan ilmu dan 

membangunkan sektor akuakultur serta pertanian di Sabah. Dengan pengalaman lebih dua 

dekad, beliau percaya bahawa inovasi dan pendidikan adalah kunci utama dalam memastikan 

kelestarian industri ini untuk generasi akan datang. 

Syahirah Amiza binti Jifferin 
 

Syahirah Amiza Jifferin, seorang usahawan berjaya yang berasal dari Sabah, adalah 

pengasas kepada My Zaza Enterprise. Beliau yang lebih dikenali sebagai Zaza memulakan 

kerjaya pada usia muda dan telah mengembangkan perniagaannya merentasi sempadan ke 

Sarawak. Penglibatan Zaza dalam dunia perniagaan meliputi pelbagai bidang, termasuk 

makanan dan minuman (F&B), pengangkutan, serta perniagaan pemegang saham. 

Selain itu, beliau turut menubuhkan sebuah Pusat Latihan Kemahiran di Sabah dan 

merancang untuk membawa inisiatif ini ke Sarawak pada masa akan datang. Sebagai seorang 

wanita yang berwawasan, Zaza bertekad untuk memecahkan stereotaip gender dalam dunia 

perniagaan dan memberi inspirasi kepada lebih ramai wanita untuk berjaya dalam bidang ini. 

Visi beliau adalah untuk memperkasakan dan menyokong wanita lain dalam dunia 

perniagaan. Melalui program bimbingan, acara jaringan, dan advokasi untuk kesaksamaan 

gaji serta kedudukan kepimpinan, Zaza percaya bahawa masa depan yang lebih inklusif dan 

makmur dapat dicapai. 

Dalam perniagaannya, beliau mengutamakan integriti, inovasi, dan kepuasan pelanggan. 

Misinya adalah untuk menyediakan produk dan perkhidmatan berkualiti tinggi yang memenuhi 

keperluan pelanggan, sambil membangun hubungan yang saling menguntungkan dengan 

rakan kongsi perniagaan, komuniti tempatan, dan pelanggan. 

Sebagai seorang pemimpin yang berdedikasi, Zaza berhasrat untuk mewujudkan peluang 

pekerjaan yang baik kepada komuniti setempat serta menyumbang kepada pembangunan 

sosial dan ekonomi. Dengan moto "Dream Big, Hustle Hard, Achieve Greatness", beliau terus 

berusaha untuk mencapai kecemerlangan dalam semua bidang yang diceburinya. Kini, 

dengan usaha gigih dan kepemimpinan yang kukuh, Zaza telah berjaya menjadikan namanya 

sebagai simbol kejayaan dan inspirasi bagi ramai wanita di Malaysia. 

Tindarama Joanna Datuk Kitingan 
 

Tindarama Joanna Datuk Kitingan, seorang tokoh yang dihormati dalam bidang kebudayaan, 

warisan, dan komuniti di Sabah, dilahirkan pada 13 Ogos 1958 di Kampung Keranaan, 

Tambunan. Sebagai ibu tunggal kepada enam orang cahaya mata, Joanna telah 

mendedikasikan hidupnya untuk berkhidmat kepada masyarakat melalui pelbagai jawatan 

dalam perkhidmatan awam, organisasi bukan kerajaan (NGO), dan inisiatif komuniti. 

Kerjayanya dalam perkhidmatan awam bermula pada tahun 1977 sebagai Pembantu 

Perpustakaan. Beliau kemudian menyandang pelbagai jawatan penting, termasuk Pengarah 

Arkib Negeri Sabah (1993-1995) dan Pengarah Muzium Sabah (2011-2015). Joanna juga 

berkhidmat sebagai Setiausaha Eksekutif Majlis Warisan Sabah sehingga bersara pada tahun 

2018. Kepakarannya turut diiktiraf di peringkat nasional melalui pelantikannya sebagai Ahli 

Majlis Warisan Kebangsaan pada 2016-2020. 

Selain kerjaya awam, Joanna aktif dalam pelbagai NGO. Beliau adalah Pengerusi Majlis 

Wanita KDCA sejak 2015, Timbalan Presiden SWEPA (2016-2018), dan Penyelaras 

Homestay Kampung Tambunan sejak 2002. Melalui peranannya dalam Habitat for Humanity 

yang kini dikenali sebagai Happy Family Homes, beliau membantu membina 50 rumah untuk 

keluarga kurang berkemampuan antara tahun 2004 hingga 2018. 

Joanna juga memberi sumbangan besar dalam memelihara dan mempromosikan warisan 

budaya Sabah. Beliau memainkan peranan penting dalam menghidupkan kembali seni 

tenunan dan kraf manik tradisional Tambunan pada tahun 2013. Sebagai Pengerusi 

Pertandingan Unduk Ngadau peringkat negeri sejak 2013, beliau berjaya mempopularkan 

pakaian tradisional Sabah dalam reka bentuk kontemporari. 

Pendidikan Joanna meliputi Diploma Perpustakaan dan Sains Maklumat dari Institut Teknologi 

MARA (ITM) pada tahun 1982 dan Sarjana Perpustakaan dan Pengajian Maklumat dari 

Loughborough University, UK (1986). Beliau juga memiliki kelayakan dalam kaunseling dan 

kepimpinan, termasuk Diploma Psikologi dan Sarjana Seni dalam Kaunseling. 

Joanna telah menerima pelbagai anugerah berprestij, termasuk Anugerah KDCA Tindarama 

(2019), Ikon Kebudayaan IKSNITA (2016), dan Ikon Etnik Sabah Kategori Wanita (2022). 

Pada tahun yang sama, beliau juga dianugerahkan Anugerah Wanita Cemerlang oleh Ketua 

Menteri. Dengan dedikasi yang tidak berbelah bahagi terhadap masyarakat, kebudayaan, dan 

warisan Sabah, Tindarama Joanna Datuk Kitingan terus menjadi inspirasi kepada banyak 

pihak. 

Uji Rashid 

Uji Rashid, dilahirkan pada tahun 1953 di Kuala Kangsar, Perak, adalah nama besar dalam 

dunia seni Malaysia. Beliau mula mencipta nama sebagai penyanyi dalam era 1970-an 

dengan lagu-lagu popular seperti Semakin Hari Semakin Sayang dan Ku Ingin Selalu Di 

Sampingmu, yang sehingga kini menjadi malar segar. Uji dikenali sebagai penyanyi yang 

mempunyai suara lembut dan penuh emosi, menjadikan lagu-lagunya bukan sahaja diminati 

ketika itu tetapi juga diwarisi generasi kini. Kejayaannya tidak hanya terbatas kepada 

nyanyian; Uji turut berbakat dalam bidang lakonan dan pernah membintangi beberapa filem 

yang berjaya di box office, mengukuhkan kedudukannya sebagai ikon hiburan.  

Sebagai salah satu artis wanita paling berjaya pada zamannya, Uji Rashid bukan sahaja 

menjadi inspirasi kepada generasi penyanyi baharu tetapi juga simbol ketabahan dalam 

menghadapi pelbagai cabaran industri. Dengan penampilan yang sederhana tetapi penuh 

karisma, beliau berjaya mengekalkan relevansinya dalam budaya pop Malaysia. Nama Uji 

terus disebut-sebut dalam pelbagai acara retrospektif, memperingati sumbangan beliau 

terhadap muzik dan seni Malaysia. 

Uji Rashid ialah epitome seorang artis yang bukan sahaja berjaya dalam bidang seni tetapi 

juga mempunyai pengaruh besar terhadap landskap budaya tanah air. 

Uji Rashid, selain dikenali sebagai pelopor muzik pop Melayu, telah menerima beberapa 

anugerah penting sepanjang kerjayanya. Antaranya, beliau pernah memenangi Anugerah 

Penyanyi Wanita Terbaik pada Pesta Filem Asia ke-22 di Jakarta, penghormatan yang 

mengiktiraf suaranya yang unik dan berpengaruh. Selain itu, beliau sering muncul dalam 

pertandingan muzik seperti Bintang RTM pada era kegemilangannya. 

Antara lagu popular yang melonjakkan nama Uji Rashid termasuk "Semakin Hari Semakin 

Sayang," "Kau Datang Lagi," dan duet bersama Hail Amir seperti "Seloka Hari Raya," yang 

terus menjadi klasik hingga kini. Lagu-lagu ini memaparkan gaya nyanyiannya yang emotif 

dan menggabungkan elemen tradisional dan kontemporari, menjadikannya ikon muzik 

Melayu. Keberkesanan Uji Rashid juga terpancar dalam kontribusinya kepada industri filem 

melalui runut bunyi yang ikonik. Dedikasinya bukan sahaja menjadikan beliau seorang artis 

serba boleh tetapi turut memperkukuh legasinya dalam seni budaya Malaysia. 

Viviantie binti Sarjuni 

Viviantie binti Sarjuni merupakan seorang wanita yang berkhidmat sebagai Ketua Pegawai 

Eksekutif SCENIC. Setelah menghabiskan beberapa tahun dalam suasana luar bandar, beliau 

memahami cabaran yang dihadapi oleh komuniti luar bandar, terutamanya dalam usaha 

mereka untuk meningkatkan kualiti hidup dan mempertingkatkan peluang pendidikan. 

Kerjaya profesionalnya bermula pada tahun 1999 di Kuala Lumpur, di mana beliau mempunyai 

22 tahun pengalaman yang pelbagai merangkumi industri perkhidmatan, kreatif, pusat 

perhubungan, keselamatan siber, pendidikan, keusahawanan dan teknologi. Pada tahun 

2020, Viviantie kembali ke tanah kelahirannya di Sabah, didorong oleh aspirasi untuk 

menyumbang kepada pembangunan negeri. Fokus beliau memainkan peranan dalam 

penubuhan SCENIC, suatu inisiatif negeri yang memperjuangkan bidang teknologi, inovasi 

dan kreativiti. 

Bekerjasama dengan rakan kongsi ekosistem, SCENIC, di bawah kepimpinan Viviantie telah 

berjaya memajukan agenda Keusahawanan Sosial di Sabah dan menyelaraskan dengan 

matlamat yang lebih luas bagi industri teknologi dan kreatif. Agensi itu diberi penghormatan 

anugerah merit sebagai Agensi Sektor Awam Paling Berkesan Memacu Penggunaan Digital 

pada tahun 2022 di mana pengiktirafan tersebut disahkan oleh MOSTI (Kementerian Sains, 

Teknologi dan Inovasi). 

Di samping itu, Viviantie telah dipilih sebagai Presiden Chevening Alumni Malaysia pada April 

2024 yang menandakan detik bersejarah sebagai rakyat Sabah pertama memegang jawatan 

berprestij ini. Motivasinya berpunca daripada komitmen yang mendalam untuk berkhidmat 

dan memberi inspirasi buat wanita dan golongan minoriti. Beliau berusaha untuk menyalakan 

api aspirasi dalam komuniti terpinggir dan menggesa mereka untuk mengejar matlamat tanpa 

gentar serta menjadi pemangkin kepada perubahan transformatif. 

Sekembalinya dari Scotland, Viviantie telah dianugerahkan Anugerah 100 Wanita Sumber 

Inspirasi oleh IKSNita pada Mac 2024. Pada 7 Mei 2024, beliau telah dianugerahkan dengan 

Anugerah Khas YAB Ketua Menteri' semasa Sambutan Hari Pekerja Peringkat Negeri Sabah 

2024. Anugerah ini adalah yang tertinggi dikurniakan kepada rakyat Sabah yang berjasa 

menyumbang kepada pembangunan sosial dan ekonomi Sabah, baik di peringkat tempatan 

mahupun antarabangsa. 

Wati binti Rino 
 

Wati binti Rino adalah seorang usahawan wanita yang berjaya dan jurusolek profesional 

dengan pengalaman lebih daripada 10 tahun dalam industri kecantikan dan perniagaan. 

Beliau dilahirkan pada 14 Mei 1995 dan berasal dari Sandakan, Sabah. Kini menetap di 

Bandar Utama, Sandakan, Wati adalah individu yang berdedikasi, berkreativiti tinggi, dan 

berkemahiran dalam bidang solekan serta keusahawanan. 

Wati memulakan kerjayanya sebagai pembantu salun di Lis Studio Saloon pada tahun 2008 

hingga 2013, di mana beliau memperoleh pengalaman dalam mencuci, mendandan, dan 

menggayakan rambut. Pada tahun 2013, beliau mengambil langkah besar dengan 

mengasaskan Meimei Mua Studio, sebuah perniagaan yang menawarkan perkhidmatan 

solekan profesional untuk majlis perkahwinan dan acara lain. Studio ini juga menyediakan 

perkhidmatan dandanan rambut serta menjadi jurusolek bergerak yang memenuhi keperluan 

pelanggan di pelbagai lokasi. 

Kepakaran dan dedikasi Wati dalam bidang solekan telah mendapat pengiktirafan 

antarabangsa. Pada tahun 2023, beliau diiktiraf oleh The Malaysian Book of Records sebagai 

jurusolek untuk acara Tower Fashion Elegance. Beliau juga memenangi pelbagai anugerah, 

termasuk Best Makeup dalam kelas bengkel solekan profesional bersama Sitti Khadijah 

Azzarah di Indonesia pada tahun 2018 dan solekan terbaik melalui Brazil Grand Master Class 

Makeup Pro bersama Hayana Sanguetta pada tahun 2017, serta anugerah Top 10 dalam 

bengkel solekan antarabangsa bersama Babara Beer di Thailand pada tahun 2022. 

Selain itu, Wati turut mengembangkan sayapnya ke dalam bidang keusahawanan dengan 

memulakan beberapa perniagaan seperti Meimeimua Surprise Delivery Bouquet and 

Decoration, Dimsum Bossku, dan Sayap Madu Bossku, yang memberikan perkhidmatan 

dekorasi serta makanan. Dengan pencapaian luar biasa dalam dunia solekan dan perniagaan, 

Wati terus menjadi inspirasi kepada wanita muda yang bercita-cita untuk menceburi bidang 

keusahawanan. Komitmen beliau terhadap kerjaya dan perniagaan mencerminkan 

dedikasinya untuk memberikan perkhidmatan terbaik kepada pelanggan sambil terus 

memajukan industri kecantikan di Malaysia. 

Wenanita Angang 

Wenanita Angang ialah seorang wanita yang kini berusia 28 tahun, dikenali sebagai wartawan, 

editor, dan bekas ratu cantik Miss World Malaysia 2022/2023. Berasal dari Kota Kinabalu, 

Sabah, dan berdarah campuran Tatana dan Murut, Wenanita adalah simbol kebanggaan 

budaya dan dedikasi terhadap pembangunan masyarakat. 

Beliau memiliki Ijazah Berganda Sarjana Muda Sains dalam Sistem Maklumat daripada 

Sunway University, Malaysia, dan Lancaster University, England. Kini, Wenanita sedang 

melanjutkan pengajian pascasiswazah secara separuh masa sambil mengimbangi komitmen 

profesionalnya sebagai wartawan dan editor untuk sebuah platform perisikan perniagaan 

strategik yang melibatkan industri perbankan dan perkhidmatan kewangan. 

Sebagai Miss World Malaysia, Wenanita telah menggunakan platformnya untuk 

memperjuangkan kesedaran autisme melalui projek “Making Sense Malaysia”. Projek ini 

memberi impak besar kepada komuniti autistik di Malaysia dengan menjalin kerjasama 

bersama organisasi seperti Persatuan Autisme Kebangsaan Malaysia (NASOM) dan Sunway 

University. Usahanya berjaya mengumpul dana sebanyak RM30,000, menyentuh kehidupan 

lebih 400 kanak-kanak autistik, dan mencapai lebih setengah juta pendengar dalam talian. 

Jelajahnya merentasi lapan negeri dan lebih 3,000 kilometer bukan sahaja meningkatkan 

kesedaran tetapi juga memupuk penerimaan serta empati terhadap individu autistik. 

Selain projek kesedaran autisme, Wenanita turut aktif dalam kerja-kerja kemanusiaan. Beliau 

pernah menjadi sukarelawan di Pusat Pembelajaran Komuniti Pelarian Myanmar di Kuala 

Lumpur dan menganjurkan bengkel kebersihan untuk komuniti Orang Asli di Pahang. 

Sumbangan beliau dalam usaha ini melambangkan komitmen terhadap membantu golongan 

yang memerlukan. 

Wenanita juga cemerlang di peringkat antarabangsa apabila berjaya menduduki Top 40 Miss 

World dan Top 25 Miss World’s Head-to-Head Challenge, satu pencapaian yang 

mengharumkan nama Malaysia. Di luar kerjaya dan aktivisme, Wenanita amat meminati tarian 

tradisional kontemporari dan sering berkongsi inspirasi melalui media sosial sebagai seorang 

pempengaruh. 

Sebagai seorang alumni Miss World Malaysia, Wenanita percaya peranan itu adalah 

tanggungjawab seumur hidup untuk menjadi inspirasi kepada generasi muda, khususnya 

wanita. Dengan keyakinan, ketekunan, dan usaha, Wenanita membuktikan bahawa impian 

besar boleh dicapai sambil memberikan sumbangan bermakna kepada masyarakat dan 

negara. 

SABAH CREDIT CORPORATION (SCC) 

Sabah Credit Corporation (SCC) adalah sebuah institusi kewangan pembangunan yang 

dimiliki sepenuhnya oleh Kerajaan Negeri Sabah. Ditubuhkan pada tahun 1955 sebagai North 

Borneo Credit Corporation, SCC telah memainkan peranan penting dalam menyokong 

pembangunan sosioekonomi rakyat Sabah. Institusi ini menawarkan pelbagai produk 

kewangan yang bertujuan membantu individu, perniagaan, dan komuniti untuk mencapai 

kestabilan dan pertumbuhan ekonomi. 

SCC berkomitmen untuk menyediakan kemudahan kewangan yang mudah diakses dan 

fleksibel bagi memenuhi keperluan rakyat Sabah. Objektif utama mereka termasuk memberi 

sokongan kewangan kepada individu dan perniagaan kecil dan sederhana (PKS), 

menggalakkan pembangunan komuniti melalui pembiayaan mikro dan inisiatif 

keusahawanan, serta menyediakan penyelesaian kewangan yang inovatif untuk 

meningkatkan taraf hidup rakyat. 

SCC menawarkan pelbagai produk kewangan termasuk pembiayaan peribadi yang 

memberikan kemudahan kewangan kepada kakitangan kerajaan dan sektor swasta dengan 

kadar faedah yang kompetitif. Selain itu, terdapat pembiayaan mikro dan keusahawanan yang 

menyokong usahawan kecil dengan modal untuk memulakan atau mengembangkan 

perniagaan. Pembiayaan PKS pula menawarkan sokongan kewangan kepada perusahaan 

kecil dan sederhana untuk meningkatkan kapasiti dan operasi mereka. SCC juga 

menyediakan pembiayaan perumahan dan hartanah bagi membantu individu memiliki rumah 

sendiri atau mengembangkan hartanah untuk tujuan komersial. 

Sebagai sebahagian daripada komitmen kepada komuniti, SCC terlibat dalam pelbagai 

inisiatif tanggungjawab sosial korporat (CSR) yang memfokuskan kepada pendidikan, 

keusahawanan, dan pembangunan masyarakat. Antaranya termasuk program bantuan 

pendidikan, latihan kemahiran, dan pembangunan usahawan desa. 

SCC menawarkan beberapa kelebihan, termasuk kadar pembiayaan yang kompetitif dan 

fleksibel, proses permohonan yang mudah dan cepat, serta fokus kepada pembangunan 

ekonomi rakyat Sabah. SCC beroperasi dari ibu pejabatnya di Kota Kinabalu dengan 

beberapa cawangan di seluruh negeri Sabah. Untuk maklumat lanjut, sila lawati laman web 

rasmi SCC di www.sabahcredit.com.my atau hubungi talian khidmat pelanggan. Sabah Credit 

Corporation adalah rakan kongsi kewangan yang boleh dipercayai untuk membantu rakyat 

Sabah mencapai aspirasi kewangan dan membangun masa depan yang lebih cerah. 

QHAZANAH SABAH BERHAD (QSB) 

Qhazanah Sabah Berhad (QSB) ialah cabang pelaburan strategik milik penuh Kerajaan 

Negeri Sabah, yang ditubuhkan pada tahun 1995 dengan matlamat untuk memperkukuhkan 

pembangunan ekonomi negeri dan meningkatkan taraf hidup rakyat Sabah. Sebagai pemacu 

utama pertumbuhan ekonomi, QSB memberi fokus kepada Pembangunan sektor-sektor 

strategik dengan matlamat jangka panjang untuk memastikan kemajuan yang mampan. 

Dengan visi untuk menjadi peneraju dalam pembangunan lestari, QSB melaksanakan 

pelbagai inisiatif bagi mencipta peluang ekonomi, memacu inovasi, dan menyokong 

kesejahteraan masyarakat setempat. 

Portfolio pelaburan QSB merangkumi sektor yang luas dan penting. Dalam telekomunikasi, 

syarikat ini memainkan peranan penting melalui pembangunan menara telekomunikasi, kabel 

gentian optik, dan penyediaan infrastruktur komunikasi di seluruh Sabah. Dalam sektor 

logistik, QSB terlibat dalam operasi pelabuhan, perkhidmatan kenderaan darat, serta 

pengurusan kejuruteraan. Syarikat ini turut aktif dalam sektor kewangan melalui pelaburan 

strategik seperti pembiayaan perumahan, yakni melalui Borneo Housing Mortgage Finance, 

bagi menyokong keperluan perumahan di negeri ini. Selain itu, QSB juga memberikan 

tumpuan kepada sektor kesihatan dengan menyediakan perkhidmatan pemeriksaan 

kesihatan untuk pekerja asing, serta sektor tenaga dan utiliti dengan pelaburan dalam tenaga 

boleh diperbaharui untuk menyokong pembangunan hijau dan ekonomi lestari. Sektor 

hartanah dan infrastruktur pula melibatkan projek-projek strategik untuk meningkatkan 

pembangunan dan kemudahan awam di Sabah. 

Dengan modal berdaftar sebanyak RM1 bilion dan modal berbayar RM447 juta, QSB 

menggunakan sumber-sumber ini untuk membiayai pelbagai projek yang menyumbang 

kepada pembangunan Sabah. Syarikat ini juga mengukuhkan kedudukannya melalui usaha 

sama strategik dan kerjasama dengan rakan kongsi lain bagi memastikan setiap inisiatif yang 

dilaksanakan mampu memberikan impak maksimum kepada ekonomi dan masyarakat 

Sabah. 

Selain tumpuan kepada pertumbuhan ekonomi, QSB juga memainkan peranan dalam 

menyumbang kepada pembangunan sosial. Ia melaksanakan pelbagai inisiatif kebajikan, 

termasuk membantu mangsa bencana seperti banjir dan menyokong komuniti melalui 

sumbangan zakat dan aktiviti-aktiviti komuniti yang lain. Usaha ini mencerminkan komitmen 

syarikat untuk tidak hanya memacu pembangunan ekonomi tetapi juga memperkukuhkan 

ikatan sosial dalam komuniti Sabah. 



203 
 

Bertempat di Menara Kinabalu, Kota Kinabalu, QSB terus menunjukkan kepimpinan yang 

mantap dalam merealisasikan pembangunan Sabah secara menyeluruh. Dengan pelbagai 

sektor pelaburan dan strategi perniagaan yang inovatif, QSB kekal komited untuk memainkan 

peranan sebagai pemangkin utama dalam memperkukuhkan kedudukan Sabah di peringkat 

nasional dan antarabangsa. Untuk maklumat lanjut mengenai syarikat dan aktivitinya, sila 

layari laman web rasmi mereka di www.qhazanahsabah.com.my 

(https://qhazanahsabah.com.my). 

INSTITUT KAJIAN PEMBANGUNAN (SABAH) 

PENGENALAN 

Institut Kajian Pembangunan (Sabah), IDS merupakan sebuah pertubuhan bebas dan tidak 

membuat keuntungan yang ditubuhkan oleh Kerajaan Negeri Sabah pada 1 Ogos 1985 untuk 

mengendalikan penyelidikan berkaitan dengan kajian dasar dan isu-isu pembangunan sosio-

ekonomi serta pentadbiran awam. IDS juga berfungsi sebagai badan pemikir kepada kerajaan 

Negeri Sabah. 

IDS ditubuhkan sebagai sebuah syarikat berhad dengan jaminan pada 1 April 1986. Sebelum 

penubuhannya, fungsi Institut tersebut dijalankan dengan nama Institut Analisis Dasar Awam 

(IPPA). 

ASAS PENUBUHAN 

Sabah adalah sebuah negeri yang sedang membangun di Malaysia. Oleh itu, adalah perlu 

bagi Kerajaan negeri Sabah untuk memenuhi hasrat serta kehendak rakyat disamping 

memastikan sumber negeri digunakan sebaik-baiknya dan diagihkan secara adil. Untuk 

maksud itu, kerajaan memerlukan nasihat yang bernas berdasarkan penyelidikan dan analisis 

bebas bagi menambahkan serta melengkapkan sumber maklumat dan keupayaan kaji 

selidiknya yang sedia ada. 

IDS ditubuhkan untuk membantu kerajaan mengumpul pendapat dan menilainya serta 

menganalisis cadangan-cadangan dasar sebelum dilaksanakan. Dengan cara itu, kerajaan 

dapat meningkatkan keupayaan membuat keputusan dan seterusnya memperbaiki dasar dan 

program yang dilaksanakan untuk kepentingan rakyat dan negeri keseluruhannya. 

WAWASAN 

Wawasan IDS ialah untuk menjadikannya sebuah institut kajian gunaan yang utama di 

Malaysia mengenai isu-isu pembangunan. 

MISI 

Misi IDS ialah untuk membantu kerajaan dalam memenuhi keperluan dan aspirasi rakyat 

melalui penyelidikan dan analisis. 

MATLAMAT DAN FUNGSI 

Matlamat utama IDS ialah untuk menggalakkan dan menghasilkan keputusan berdasarkan 

penyelidikan dalam kerajaan berkaitan dengan perumusan dan pelaksanaan dasar. 

Untuk mencapai matlamat ini, IDS mengendalikan fungsi seperti berikut: 

• Menjalankan kaji selidik mengatasi masalah berhubung dengan perkembangan ekonomi, 

pentadbiran dan sosial serta mengajukan cadangan dasar kepada Kerajaan untuk 

dipertimbangkan; 

• Menganalisis dan menilai cadangan-cadangan dasar yang dikemukakan oleh orang ramai 

dan mengesyorkannya kepada Kerajaan Negeri untuk dilaksanakan; 

• Menganjurkan seminar, forum dan perbincangan bertujuan mengumpul pendapat orang 

ramai tentang masalah dan isu yang boleh menjejaskan perkembangan sosio-ekonomi di 

Sabah; dan 

• Mewujudkan serta mengendalikan sistem maklumat yang bermutu tinggi. 

PUNB MEMPERKASA USAHAWAN, MEMACU EKONOMI NEGARA 

PERBADANAN USAHAWAN NASIONAL BERHAD (PUNB) diwujudkan untuk 

meningkatkan penyertaan dan penglibatan Bumiputera dalam bidang keusahawanan dan 

melahirkan sebuah Masyarakat Perdagangan dan Perindustrian Bumiputera (MPPB) yang 

dinamik, berdaya tahan, progresif dan berjaya. 

Ia ditubuhkan pada 17 Julai 1991 di bawah Akta Syarikat 1965 dan merupakan milik penuh 

Yayasan Pelaburan Bumiputra (YPB). 

PUNB beroperasi sebagai sebuah syarikat patuh syariah sepenuhnya pada 2010. Sejak 2018, 

PUNB disenaraikan sebagai syarikat di bawah Jabatan Perdana Menteri. 

Fungsi Kami 

Model perniagaan PUNB tertumpu kepada penawaran pakej keusahawanan bersepadu 

merangkumi pembiayaan perniagaan dan sokongan perniagaan. 

Pakej ini membantu usahawan Bumiputera memantapkan aspek-aspek perniagaan mereka, 

mengekalkan usaha perniagaan yang menguntungkan dan membentuk kecemerlangan 

perniagaan. 

Inilah asas kewujudan PUNB 

Kekuatan Kami 

• Pusat Kecemerlangan untuk Agenda Pembangunan Keusahawanan Bumiputera 

• Menyediakan solusi pembiayaan perniagaan secara menyeluruh dan khidmat 

sokongan perniagaan 

• Peneraju dalam Sektor Peruncitan dan Perdagangan Pengedaran 

Visi 

Menjadi sebuah organisasi pembangunan keusahawanan terulung Malaysia. 

Misi 

Menjadi rakan kongsi pilihan usahawan Bumiputera untuk solusi pembiayaan dan khidmat 

sokongan perniagaan. 

 

  

  

www.punb.com.my 

1300 13 7862 



 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


